
NSAN MATEO
RA MACA HOGA T'@DE NU'A BI 'YOFO NSAN MATEO

Yd mudi ja'i de ra Jesucristo
(Lc. 3:23-38)

1Nura mudi nuna t'ofona ma da ma to'o gue'a ya mbexita ra Jesucristo. 'Na de gue's
ndu ra Davi ne ndu ra Abra.

2Ra Abra bi me'tsa 'nard t'a rd thuhu ra Isaac, y ra Isaac bi me'tsa 'nard t'a ra thuhu ra
Cobo, y ra Cobo bi me'tsa 'nard t'a ra thuhu ra Juda co ma'ra y4 cu. 3Ra Juda co rd 'behna
rd thuhu ra Tamar bi me'tsa yoho ya t'a ya thuhu ra Fare ne ra Sara. Y ra Fare bi me'tsa
'nard t'a rd thuhu ra Esrom, y ra Esrom bi me'tsa 'nard t'a rd thuhu ra Aram. 4Y ra Aram
bi me'tsa 'nard t'a rd thuhu ra Aminadab, y ra Aminadab bi me'tsa 'nara t's ra thuhu ra
Naasén, y ra Naasdn bi me'tsa 'nard t's rd thuhu ra Salmén. 5Y ra Salmén co ra 'behna
rd thuhu ra Raab bi me'tsa 'nard t'a ra thuhu ra Boos, y ra Boos co ré 'behia ra thuhu ra
Rut bi me'tsa 'nard t'a rd thuhu ra Obed, y ra Obed bi me'tsa 'nard t'a rd thuhu ra Isai. ¢Y
ra Isaf bi me'tsa 'nara t'a ra thuhu ra Davi nti'a bi nda de ya me Israel. Y ra nda Davi bi
me'tsa 'nard t'a rd thuhu ra Salomd, y nurd nana ra Salomé go gue'a mra 'behfia hmaha
ndu ra Urfa.

7Y ra Salomé bi me'tsa 'nard t'a rd thuhu ra Roboam, y ra Roboam bi me'tsa 'nard t'a
ra thuhu ra Abfas, y ra Abfas bi me'tsa 'nara t's ra thuhu ra Asa. 8Y ra Asa bi me'tsa
'nard t'a rd thuhu ra Josafa, y ra Josafa bi me'tsa 'nara t's ra thuhu ra Joram, y ra Joram
bi me'tsa 'nara t's ra thuhu ra Usfa. °Y ra Usia bi me'tsa 'nard t's ra thuhu ra Jotam, y
ra Jotam bi me'tsa 'nard t's rd thuhu ra Acas, y ra Acas bi me'tsa 'nard t'a rd thuhu ra
Esequia. 10Y ra Esequia bi me'tsa 'nard t's ra thuhu ra Manase, y ra Manase bi me'tsa
'nard t'a rd thuhu ra Amoén, y ra Amén bi me'tsa 'nard t'a rd thuhu ra Josfa. 11Y ra Josfa
bi me'tsa 'nard t'a rd thuhu ra Jeconia co ma'ra ya cu. Y nuya pa's mi ts'ixa nts'ahni ya
me Israel pa ja ra hnini Babilonia.

12Ha nuya pa'a ra Jeconia bi me'tsa 'nara t'a ra thuhu ra Salatiel, y ra Salatiel bi me'tsa
'nard t'a ra thuhu ra Sorobabel. 13Y ra Sorobabel bi me'tsa 'nara t'a rd thuhu ra Abiu,
y ra Abiu bi me'tsa 'nard t's rd thuhu ra Eliaquim, y ra Eliaquim bi me'tsa 'naré t'a ra
thuhu ra Asor. 14Y ra Asor bi me'tsa 'nara t'a rd thuhu ra Sadoc, y ra Sadoc bi me'tsa
'nard t'a rd thuhu ra Aquim, y ra Aquim bi me'tsa 'nard t'a ra thuhu ra Eliud. 15Y ra
Eliud bi me'tsa 'nard t'a ra thuhu ra Eleasar, y ra Eleasar bi me'tsa 'nara t'a rd thuhu ra
Matan, y ra Matan bi me'tsa 'nara t'a ra thuhu ra Cobo. 1Y ra Cobo bi me'tsa 'nard t'a
ra thuhu ra Jose nd'a to'o ra dame ra Maria. Y ra Maria go gue'a rd nana ra Jesu ni'a bi
thu'mbabi nehe ra Cristo ni'a rd 'mehni Ajua pa e da nda.

17Y de gatho y4 mbexita, ya danga xita ne ya xita'a, desde ra Abrd asta ra Davi mi
'ret'amagoho's. Nepu yd mbexita, ya danga xita ne ya xita'a, desde ra Davi asta nu
mi ts'ixa nts'ahni ya me Israel pa ja ra hnini Babilonia mi 'ret'amagoho ya xita. Y ya
mbexita, ya danga xita ne ya xita'a, desde mi ts'ixa nts'ahni asta bi 'mui ra Jesucristo mi
'ret'amagoho ya xita.

Rd 'bui ra Jesucristo
(Lc. 2:1-7)

18'Y nunabya go guehna ra 'bede de rd 'bui ra Jesucristo: Ra Maria xqui t'adi pa da
nthatui ra Jose, pe himbi 'muhui 'bestho. Nepa nu'd bi nda'thi co ra ts'edi r4d Maca Ndahi
Ajua. 19 Pe ra Jose mra hoja'i hangue himbi ne da 'betua ra tsa ra Maria co ya ja'i, mi ne
da hyepu mant'aguitho pa ya hinxa nthatuihma. 20 Nu'a bi beni gue ya hinda nthatui
ngue'a bi badi gue ya mi da'thi'a. Pe Ajua bi mehna 'nara enxe pa bi zofo dega t'i ne bi
'"lembabi:

—Nu'i nugue Jose ra t'a'i ra nda Davi, ogui beni gui hyepu. Ogui tsu gui nthatui ra
Maria, ngue'a nu'ad da'thi pe co ra ts'edi ra Maca Ndahi. 2! Nu'd ma da me'tsa 'nara zi
batsi, y nura zi batsi'a gui hitu'mbabi dra thuhu ra JESU, ngue'a go gue'a ma da pehe ya
ja'i de ya ts'oqui.

22 Bi njabu pa bi nja ngu nd'a xqui manga 'na de nuyé 'mehni Ajua maya'bu gue bi
'"fiena:

23 'Nara nxutsi ma da nda'thi da 'mu rd batsi
ne da thu'mbabi rd thuhu Emanuel.
Nd'a ra thuhu'a ri beni da 'fiena, Ajua 'bui con guecju.

24 Nepw bi nuhu ra Jose, ne bi nthatui ra Maria ngu nd'a xqui xipa ra enxe Ajua. 25 Pe
himbi hfiuxui asta himbi 'mui rd mudi t's, ne bi hiiu'mbabi rd thuhu ra Jesu.

2

'Raya badi e bi c'a'tsa ra zi batsi

1 NU'a ya pa mra nda ra Erode, gue'bu bi 'mui ra Jesu ja ra hnini Belé de ra hai Judea.
Ne de nuya pa'a 'raya hoga badi bi 'fiehe de yabu ya hai ngue mbgxhyadi. Bi 'fiehe's ne
bi zehe ja ra hnini Jerusale. 2 Nepu bi 'fiani's bi 'fiena:

—;Habu de guecua di 'bui ra nda ya xodyo nii'a ja guehya xa 'mui? Ngue'a st hanthe
'nara tsg de bexhyadi y di pahe gue go gue'a 'nara nt'udi gue xa 'mui 'nara nda, hangue
std ehehe pa ga nsundahe'a.

3Y nu mi 'yede ra nda Erode njabw, xi bi ntsu ne bi du ra mui, ne gatho ya me Jerusale
bi ntsu nehe, ne bi du y4 mui. 4Ra nda Erode 'bestho bi zohna ya nda ga macja ne ya
xahnate de ra ley ra Moise pa bi 'yambabi'a te mi manga y4 he'mi, habu di 'mui ra Cristo
nu'a ma da nda. 5Y nu'é bi 'fiembi:

—Ma da 'mui Belé de ra hai Judea, ngue'a njabu bi 'yofo ra 'mehni Ajua gue bi 'fiena:
6 Nu'ahu gyd menguhu Belé de ra hai Juda,
ma'na xa t'e'ts'a ri nsuhu de gatho ma'ra ya hnini de ra hai Juda,
ngue'a de gue'ahu ma da benga 'nara nda
nd'a da supa ra hnini Ajua nti'a rd thuhu Israel.

7 Nu'b# ra Erode bi fiaseui 'ramats'a ya badi ne bi 'yambabi's ha'mu xqui hyanda ra
tse. 8 Nepu bi '"fiembi:

—Ri{ maha Belé, 'yohu gui 'fianihu x4 hfio habu di 'bui ra batsi, y nu xcri tsehu giii
penju gui xicaguihe pa ga ma ga nsundaga nehe.

%Y nu mi 'yede nd'a bi manga ra nda, nu'é bi ma. Nepwu ni'a ra tsg xqui hyant'a
mbexhyadi mi 'bet'o de gue's mi utua ra 'fiu asta himbi tsgni habu mi 'bui ra zi batsi ja bi
'maini ra tse. 1° Nepu ya badi bi hyanda ra tse bi 'mai ja 'nara zi ngu, ne xi bi johya's. 11'Y
bi yut'i'st ja ra ngu ne bi hyanda ra zi batsi co ra Maria nurd nana'a, ne bi ndandifiahmu'a
pa bi nsunda ra zi batsi, ne bi xo'tsa ya 'me'tsi mi hfia, ne bi umba ya 'baha dega oro ne ra
t'uts'i ne 'nara fiuni mi yuni xa cehi mra thuhu ra mirra. 12 Ha nuya badi bi xipabi Ajua
dega t'i gue hinda mengui's pa da xipabi ra Erode habu xqui zudi ra zi batsi. Hangue
nu'é bi pacua ra 'fiu pa bi mengui ja ya hai.

Ra Jose bi zixa ra batsi co rd nang pa Egipto

13 Nu mi menga ya badi, Ajua bi mehna 'nard enxe pa bi zofo ra Jose dega t'i ne bi
"embi:

—Nangui ne tsixa ra zi batsi co rd nana, peithu yabu de guecua. Ri maha ja ra hai
Egipto gui 'ba'tuahu ra nda Erode ngue'a nu'a ma da hyonga ra zi batsi pa da hyo, y ja ba
'buhuni asta hinga xi'a'i giii penju.

14 Nu'bé ra Jose bi nangui 'bestho ra xuui'a ne bi zixa ra zi batsi co rd nana pa bi ma
Egipto. 15Y ja ba 'buhni's asta himbi du ra Erode. Hangue bi nja ngu nd'a xqui manga ra
'mehni Ajua gue Ajua bi 'fiena: “D4 penpa ra noya ma T'a pa da beni de Egipto.”

Ra nda Erode bi manda da tho ya t'aca ts'ant'a nd'a mi 'bu Belé

16 Nepu ra Erode xi bi bg ra cue nts'edi ngue'a xqui hyat'a ya badi. Hangue bi manda
da tho gatho ya zi batsi ni's mi 'bui gatho rd nguni Belé, ni's mi pe'tsa yo njeya pa ri
gai, ngue'a xqui xipa ya badi gue ya mi pe'tsa ngu yo njeya de xqui hyanda ra tse. 7Y bi
njabu ngu ni'a xqui manga ra Jeremia ra 'mehni Ajua ne bi 'fiena:

18 B nt'ede ya danga ts'oni ja ra hai de Ramad ne ya hmafi,
ngue'a ra Raque xqui thopabi gatho y4 zi batsi,
hangue mi zoni ne himbi za to bi hyo'ti.

19 Nepw ya de bi du ra Erode, nu'bé Ajua bi mehna ma'na'qui 'nard enxe pa bi zofo ra
Jose dega t'i nuni Egipto, ne bi 'fiembi:

20 —Nangui ne tsixa ra zi batsi co rd nana ne ri maha ja ri haihu Israel ngue'a ya xa du
nd'a to'o mi honga ra zi batsi pa xa hyo hmaha.

21 Nu'bé nu'a bi nangui bi zixa ra zi batsi co rd nana y bi mengui pa ja ya hai Israel.
22Pe ra Jose bi 'yade gue ra Arquelao rd t'a ra Erode go mrd mpgte de ra 'befi rd dada ne
bi nda ja ra hai Judea, hangue mi tsu da zeni ja ni'a ra hai'a. Nu'bé Ajua bi xipi dega t'i
gue da ma ja ra hai Galilea. 23 Y bi zgni'a bi 'muhni ja 'nara hnini rd thuhu Nasare, pa
Eli njabu ngu ni'a xqui manga 'raya 'mehni Ajua gue ra Jesu ma da t'embabi gue ra me

asare.

3

Ra Xuua Xi'tsate mi zofo ya ja'i ja ra mbonthi
(Mr. 1:1-8; Lc. 3:1-9, 15-17; Jn. 1:19-28)

1"Mefa bi mudi ra Xuua Xi'tsate bi zofo ya ja'i ja 'nara mbonthi nuni judea. 2 Ne mi
xipa ya ja'i mi ena:

—Ntsg'mhu ne fobrihu ngue'a ra nda de mahets'i ya 'bestho xa 'fiepa pa da nda.

3 Nura Xuua go gue'a ra ja'i xqui manga ra badi Isafa maya'bu gue ma da 'fiehe, ne bi
'"ena:

'Nara ja'i ma da na nts'edi ja ra mbonthi ne ma da 'fiena:
“Hocuahu x4 hfio rd 'fiu ra zi Hmu,
juanhu gatho ya ts'aca'nu.”

4Y nu'a mra he ra Xuua, mri hfie dega xicameyo, ne mri ngut'a 'nara ngut'i dega xifri.
Y numra hfiuni'a, mi tsi ya hoga nc'oto ne ya t'afi dega sefi. 5Y xi mi tseni ndunthi ya
ja'i habu mi 'bu'a pa da 'yede nd'a mi ma'a, nuya me Jerusale ne gatho ya me Judea, ne
gatho nuya ja'i mi 'bui ja ra nthets'i ra dathe Jordd. ¢ Nepw ra Xuua mi xi'tsa ya ja'i ja ra
dathe Jorda nd'e mi njuani de ya ts'oqui.

7Y ndunthi ya fariseo ne ya saduceo mi tseni habu mi xi'tsate ra Xuua. Nu'é mi t'embi
gue ya fariseo ne ya saduceo po ni'a ra jamfri mi pe'tsi's. Ora bi hyanda ra Xuua mi
tsenini'a bi 'Nembabi:

—iNu'ahu gya ts'o'muihu gui njahu ngu ya zate qu'efa! ;Hanja xca ehehuua? ;Ha gui
ne gui 'ba'tuabihu hmaha ra cue Ajua xa 'fiepu? 8 Mahyoni gui 'yethu nii'a x4 hio pa da
hnequi gue xi majuani ya xca ntsg'mhu de ri ts'oquihu. 2 Ogri 'fiets'ihu gui 'fefiha gue
ngue'a ya t'w'a'ihu ra Abra hinda ma da za'ahu rd cue Ajua. Ngue'a nuga di xi'ahu gue
Ajua tsa da 'yet'e asta nuya ya do nehe da nja'i y da nt'a de ra Abrd. 10Y di xi'ahu gue
nubya ya 'bui 'na to'o ha ra t'égui pa da zecua ya 'yu ya za. Gatho nd'a ya za hingui unga
ya hoga fruta da ts'equi pa da thet'a ja ra tsibi. 11 Nuga di xi'ts'a'ihu co ra dehe ngue'a
ya ga ntsg'mhu de ri ts'oquihu, pe xa 'fiepu ma'na bra 'befa de gueque nii'a to'o ma da
xi'ts'a'iha co ra Maca Ndahi nii'a ma da 'mui ja ri corasohu ne xi di ja ré ts'edi ngu ra
tsibi. Nt'a bra 'befa de guecagui xi ma'na ja rd ts'edi y hind{ 'fiepcagui nixi ga ha'tsuabi
ya thiza. 12Y nu'd ha, go gue'a tsa da mica ra trigo ne da munts'a ni'a x4 hfio pa da
me'tsi, y nura paha da 'ueque pa da tsat'a ja ra tsibi ni'a hinhya'mua ma da huet'i.

Rd sistehe ra Jesu
(Mr. 1:9-11; Lc. 3:21-22)



NSAN MATEO 3:13 4 NSAN MATEO 4:16

13 'Mefa ra Jesu xqui 'fiehe de Galilea pa mri ma ja ra dathe Jordd habu mi 'bu ra Xuua
pa da nxistehe'a. 14 Pe ra Xuua himi ne da xi'tsa ra Jesu, ne bi '"fiembi:

—;Ha xca ehe pa go ga xi'ts'a'i? Nu'i go rf 'fiepi gui xiscagui.

15 Nepu ra Jesu bi dadi bi 'fiembi:

—Go da xiscaguigue pa njabu ga ¢'tuabihu gatho ya hmanda Ajua.

Nu'b# ra Xuua bi xi'tsa ra Jesu. 1©Y nu mi uadi bi nxistehe, bi bets'e de ja ra dehe,
nepw bi xogui mahets'i ne bi hyanda ra Maca Ndahi Ajua ba cai ngu 'nara zi domitsu ne
bi 'fie bi zehe ja gue'a. 17Y bi nt'ede 'nara noya de mahets'i ne bi 'fiena:

—Nuni go guehni ma hmaca T'y, ne xi di hopa ra 'mui.

4

Ra ts'ondahi mi xaxa ra Jesu
(Mr. 1:12-13; Lc. 4:1-13)

1Nepu rd Maca Ndahi Ajua bi zixa ra Jesu ja ra 'yo'mtha pa ja da ntheuini ra ts'ondahi
pa da japi hmaha da 'yet'a 'nara ts'ot'et'e.

2Nuni ja bi beheni ra Jesu hinte bi zi fiote ma pa ne fiote xuui, ne 'mefa bi za ra thuhu.
3 Nepu de gue'a bi zeni ra ts'ondahi hd mi 'bui'a, ne bi mudi bi xaxi ne bi 'fiembabi:

—'Bu go gue'e ra T'u'i Ajua, japa nuya ya do da nthuhme xa.

4Pe nu'4d bi dati ne bi 'fiembabi:

—Xa nt'ofo ja ra Maca T'ofo gue ra ja'i hingue hgnse po ra thuhme da 'mui, gatho nd'a
ma Ajua go gue'a umba ra te ra ja'i.

5 Nepu ra ts'ondahi bi zixa ra Jesu ja ra maca hnini Jerusale, ne bi pg'tsa mana ja ra
ndanija. ¢ Ne bi 'fiembabi:

—'Bu xi majuani rd T'w'i Ajua, 'yenga ra sagui pa nja'ti, ngue'a xa nt'ofo ja ra Maca
T'ofo ne ena njaua:

Ajua da pehna yé enxe pa da su'a'i
ne da mip'ari'ye
pa njabu hingui tsama'fit ri ua nu xcrf tsenga ja ra hai.

7 Nep ra Jesu bi 'fiembabi'a:

—Xa nt'ofo nehe ja ra Maca T'ofo: “Ogui xaxa Ajua ri Hmu pa gui 'fiena gue da
max'a'i.”

8 Nepa ma'na'qui ra ts'ondahi bi zixa ra Jesu ja 'nara t'ehe xi mra hfiets'i pa bi yopa
xaxi, ne bi 'fiutuabi gatho ya hnini de rd nguni ra ximhai con gatho ya hiio ni'a mi ja.
Y bi 'fiembi:

—Gatho nuyu ya hnini guf handi ga 'ra'i 'bu gui ndandifiahmu ne gui nsundagui.

10 Nepu ra Jesu bi '"iembi:

—'Uegue de gueque Satd. Xa nt'ofo ja ra Maca T'ofo gue Ajua ri Hmu go gue'a gui
nsunda, ne hgnse'a gui pepabi.

_INepu ra ts'ondahi 'bestho bi 'uegue de ra Jesu, ne bi zo ya enxe Ajua bi umbabi te da
zi.

Ra Jesu bi mudi ra 'befi nuni Galilea
(Mr. 1:14-15; Lc. 4:14-15)
12'Mefa bi 'yede ra Jesu gue ra Xuua Xi'tsate mi ofadi. Nu'b#& nu'd 'bestho bi mengui

pa ja ra hai Galilea. 13Y ja ba 'buhni ja ra hnini Nasare. Nepu de guehni bi ma ba 'bu
Ncapernau guetbu ja ra nani ra ndehe habu mi ja ya hai ra Sabulé ne ra Neftali. 14Y bi
njabu ngu ni'a xqui manga ra badi Isafa de nd'a ra hai'a ne bi 'fiena:
15 De yuhyadi de ra dathe Jordd ja jani rd hai ra Sabuld ne ra hai ra Neftali,
ja thohnitho ra 'fiu rf ma pa ja ra ndehe,
ja guehni ra hai Galilea habu 'bui ndunthi ya ja'i nd's hingya xodyo.
16 Y nuya mengu de nd'a ra hai'a xqui 'medi hmaha
ja 'nara danga 'bexuui,
pe nubya ha, ya bi nja ra hyats'i ja ni'a ra hai'a.

Njabu gue'a xqui manga ra badi Isafa.
17Desde ya pa'a ra Jesu bi mudi bi zofo ya ja'i ne bi 'fiembabi:
—Ntsg'mhu ne fobrihu ngue'a ya xa zohe ra Nda de mahets'i pa da nda.

Ra Jesu bi zofo goho ya mehua pa dyd nxadi'a
(Mr. 1:16-20; Lc. 5:1-11)

18'Y ra Jesu mi 'yo ja ra fianga ndehe Galilea y bi hyandi mi 'yoni yoho ya 'fichg mri
ncuy, 'na de gue's rd thuhu ra Simu ni'a bi thu'mbabi nehe ra Pedro, ha nu'a ma'na ra
thuhu ra Andre, ni'é mi ent'a y4 xit'a ja ra ndehe ngue'a mya mehua. 1° Nepu ra Jesu bi
zofo'a ne bi 'flembi:

—Ba ehu tengaguihu y ga u't'a'ihu gui mpehuahu dega ja'i.

20 Nu'b#é 'bestho nu'sé bi zopu ya xit'a nepu bi deni.

21Y bi 'fio 'na tui's nepw bi hyandi mi 'yoni ma yoho ya 'fishe mri ncu, 'na ra thuhu
ra Cobo y nu ma'na ré thuhu ra Xuua ya t'a ra Sebedeo, mi o mbo ra motsa co ya dada
mi po'ta yd xit'a. De guehni ra Jesu bi zofo's. 22 Nepu 'bestho bi zohni's ya motsa ne ya
dada ne bi dena ra Jesu.

Ra Jesu mi xahna ndunthi ya ja'i
(Lc. 6:17-19)

23 Nu'b# ra Jesu bi ma ba gat'i gatho rd nguni Galilea y mi cut'a ja ya nija ya mengu
de guehni pa mi xahni, y mi hacuabi gatho nu'araza ra hiieni mi pe'tsi's, y mi 'yo mi
zofo's mi embi gue ya xqui zehe ra Nda de mahets'i pa da nda. 24Y bi ntunga ra noya
gatho ja ra hai Siria, y ba ts'impabi gatho ya da'thi nii'a mi pe'tsa nu'araza ra hfieni ne
nd'a mi pe'tsa ya ts'ondahi ne nit'a xqui 'be ya mfeni ne ni'a mi doua, y gatho mi gthe'a.
25Y ndunthi ya ja'i bi dena ra Jesu, ya me Galilea, ya me Decapoli, ya me Jerusale, ya me
Judea, ne ya me ri'nandi ra dathe Jorda.

5

Ra Jesu bi nxahnate ja 'nara t'she
1Ha nu mi hyanda ra Jesu gue ndunthi ya ja'i mi 'fioui, nu'bé nu'a bi 'uegue de gue's
ne bi bgxa ja 'nara t'ehe ne ja ba hudini'a. Nepu bi zenga ya nxadi ne ja bi munts'iuini.
2Y ra Jesu bi mudi bi xahni'a ne bi 'fiembi:

Nii's to'o di johya
(Lc. 6:20-23)
3 —Njapi ni'a to'o hingui 'fiets'i ja yd mfeni; ni'é go gue's ma da 'mui habu ri manda
Ajug, ne da hfiani'a gatho ya japi ni'a ya meti Ajua.
4 Njapi nd's to'o tu yd mui; ni'é go gue's ma da thu'mba yd mui.
5Njapi ni'a to'o tsetatho gatho ni'a te epabi; ni'é go gue's ma da t'umbabi ra ximhai
pa go dyad meti'u.
6 Njapi nd'a to'o ne da 'yet'e nd'a xa hfio con gatho ya mui; ni'é go gue's da umba
Ajua ngu nui'a ne's.
7Njapi nd'a to'o ja ya nthecate; ni'é ma da zutua rd nthecate Ajua nehe.
8 Njapi nd'a to'o x4 nt'axi yd mfeni; ni'& ma da hyanda Ajua.
9 Njapi ni'a to'o utua ya miqu'eiui hanja da 'mui te ra entho; nd'é go gue's ma da
thu'mbabi dya batsi Ajua.
10 Njapi ni'a to'o thogui ya nt'utsate ngue'a ot'e ni'a x4 hio; ni'é go gue's ma da 'mui
habu ri manda Ajua, ne da hiiani'a gatho ya japi ni'a ya meti Ajua.
11Ha nu'ahé Ajua da jap'a'ihu ora tsafi'ahu ya ja'i ne utsa'ihu ne ju'ts'ahu ya nc'uamba
ngue'a gui tengaguihu. 12 Xi da johyahu ngue'a Ajua ma da 'ra'aha 'nara danga thaha
nuni mahets'i. Njabu nehe bi t'atsa ya 'mehni Ajua nd's mi 'bui ante de gue'ahu.

Nu'ahat gui njahs ngu ra u ne ra not'i pa ya meximhai
(Mr. 9:50; Lc. 14:34-35)

13 Nu'ahu gui njahu ngu ra u ri caqui habu t'a'tsi, ngue'a gui utuahs ra hoga nt'udi ri
miqu'eiht. Ha nu'bu ra u di otho rd 'fiu, nu'b# ;hanja stra cehi 'bu? Nu'a ga ethuy, ga
fothubu pa da net'a ya ja'i ngue'a hinte ri muui.

14 Nu'ahu gui njahet ngu 'nara fiot'i gri yo'tuahw ri miqu'eiht. Nja ngu 'nara hnini b{
te mafa de 'nara t'ghe hinda za da t'agui, njaba nu'ahu nehe, hinda za gui '"faguihu ra
hoga'mui. 15 Nehe 'bu ga tseguehu 'nara fiot'i ne ga co'mhu co 'nara caho, nu'b# hinte
da yot'i. Pe nu'bu ga tetehu habu ga tetehw, nu'bé ha, da yot'i gatho mbo ra ngu. 16 Nehe
njahubu gui udiha 'nara hoga'mui ja ya thandi ri miqu'eihu pa da hyant'a ri hoga'muihw,
ne njaba nu'é da nsunda Ajua ra Dada nt'a bi 'bui mahets'i.

Ra Jesu bi ma de rd ley ra Moise

170guibeinhu gue std ehe pa ga huataraley ni'a bi zogui ra Moise, nixi pa ga huata nii'a
bi 'yofo ma'ra ya4 'mehni Ajua ma Dada. Nuga sté ehe pa ga ot'e gatho ni'a bi 'yofo's, ne
pa ga xi'ahu te ri benga ni'a bi 'yofo's. 18 Xi majuani di xi'ahu gue hinda nhuata mahets'i
ni ra ximhai asta gue'bw hinda t'st'e gatho ni'a manga ra Maca T'ofo, ni 'nara noya ni
'nara letra hinda ma da gotho. 1°Nu'a té'o hinda 'yet'a gatho nuya hmanda manga ra
Maca T'ofo, masque nt's xi ya t'aca hmanda, ne njabu nehe da 'fiutua ma'ra ya ja'i pa
hinda 'yet'e, nd'a ra ja'i'a hinte ma da muui ja rd hmanda Ajua. Pe nu'a té'o da 'yet'a
gatho nuya ya hmanda ne njabu da 'fiutua ma'ra ya ja'i pa da 'yet'e, nti'a ra ja'i'a ma
da muui ja rda hmanda Ajua. 20 Di xi'ahs, oxqui ma gui etha ngu et'a ya fariseo ne ya
xahnate de ra ley, ni'é hu yad mui gue ot'a gatho nti'a manga ra ley pe ya yohmi, ngue'a
njabw hinda za gui 'buhs ja ra hmanda Ajua.

Ra Jesu bi ma de ra cue
(Lc. 12:57-59)

21 Ya xa t'u't'ahu ngu nt'a xqui t'utuabi ndu ri xitahu maya'bu, gue oxqui hfiotehu,
ngue'a nu'a té'o hote ma da duxa ra ts'oqui ne pe'tsi te da dadi. 22 Pe nuga di xi'ahua gue
nu'a t6'o da be ra cue co rd miqu'eiui, nd'd ya bi duxa ra ts'oqui ne pe'tsi te da dadi. Ne
nu'a t6'o da zanga rd miqu'eiui ne da 'fiembi gue ra '"bemfeni, n1'a ya bi duxa ra ts'oqui
ne pe'tsi te da dadi ja ra ts'autbi. Y nu'a té'o ri utsa rd miqu'eiui ne ni pa di hyandi ne da
'iembi gue hinte ra fadi, ni'd ma df gut'i ja ra nidu habu bi zg ra tsibi pa nzantho.

23'Bu 'na de gue'ahu gui hampahu 'nara 'baha Ajua ja ra nija ne ja gui befihuni gue xca
tse'tuahu rd mui 'nari miqu'eihs, 24ja da tsohtni hmaha ri 'bahah ne penju ri maha gui
'yaphu ra pumbate ri miqu'eihy, ne nu'bé ha, ba e gui umfu ri 'bahahu Ajua.

25 Nu'bu 'nari ncontrahu da fiap'ahu ne da zix'ahu ja ra ts'atbi, cohu 'nara cohi ja ra
'fiu pa ya hingui tseihu ja ra nzaya, ngue'a nu'bu gui tsefihuni da manda'a da jo'ahu
fadi. 26 Majuani di xi'ahu gue hinda za gui pefihu de ra fadi asta hingui juthu gatho ra
thai nd'a gui tuhu.

Ra Jesu bi ma de ra nts'inga medinthati

27 Ya xa t'u't'ahu ngu nd'a xqui t'utuabi ndu ri xitaha maya'bu, gue oxqui nzinga
medinthatihs. 28 Pe nuga di xi'aha gue nu'a té'o da hyanda 'nara 'behfia ne da hyeque,
ya bi duxa ra ts'oqui, ja ra uenda ya bi zinga 'nara medinthati masque hense te bi beni
de gue'a.

29 'Bu nuri dahu ra 'fiei da ja'ahu gui 'yethu 'nara ts'oqui, ma'na xa hiio gui hiaihu ne
gui fethubu pa hingui 'yethu 'nara ts'oqui. Ngue'a ma'na x4 hfio da 'medi 'na xeni de ri
ndo'yohu que da t'ent'a gatho ri ndo'yohu ja ra nidu. 30 'Bu nuri 'yehu ra 'fici da ja'ahu
gui 'yothu 'nara ts'oqui, ma'na x4 hfio gui hyecju ne gui fothubu pa hingui 'yethu 'nara
ts'oqui. Ngue'a ma'na x4 hfio da 'medi 'na xeni de ri ndo'yohu que da t'ent'a gatho ri
ndo'yoh ja ra nidu.

Ra Jesu bi ma de ra nxuni
(Mt. 19:9; Mr. 10:11-12; Lc. 16:18)

31Ya xa t'u't'ahu ngu ni'a xqui t'utua ndu ri xitaha maya'bu, gue nu'a té'o da hyepu
ra 'behiia mahyoni da hoca 'nara he'mi dega nxuni. 32 Pe nuga di xi'ahu gue nu'a té'o
da hyepu ra 'behiia ne hinxa dimba 'nara ts'oqui xa 'yet'e co ma'na ra ja'i, nu'bé nurd
dame'a ri japi da 'yet'a 'nara ts'oqui 'ba da hfiuxui ma'na ra 'ighe. Nehe nura 'fighe to'o
da nthatui nura 'behfa'a, ya ra zinga medinthati.

Ra Jesu bi ma de nui'a ri jura

33 Nehe ya xa t'u't'aha ngu nii'a xqui t'utua ndu ri xitaha maya'bu, gue oxqui jurahu
nid'a hingo majuani, ngue'a ni'a guf jurahu ja rd thandi Ajua pe'tsi te gui 'yothu. 34 Pe
nuga di xi'ahu, oxqui jurahu de 'na ni de ma'na, nixi por mahets'i ngue'a ja bi 'buhni
Ajua, 35 nixi po ra ximhai ngue'a ja guecua net'a Ajua, nixi por Jerusale ngue'a go gue'a
rd maca hnini ra Nda de mahets'i. 3¢ Nixi gui jurahs po ri fiaxuhu, ngue'a hinda za gui
japhu ni 'nari stahu da t'axqui o da po'tsi. 37 Hingue mahyoni gui jurahu. 'Ba gui manhu
ra hfia ha, nu'bu hina hina, ngue'a 'bu gui jurahu go bi ehe de ra ts'ondahi.

Ra Jesu bi ma gue hingui ho to da 'fiecate
(Lc. 6:29-30)

38 Ya xa t'u't'ahu ngu ni'a xqui t'utua ndu ri xitaha maya'bs, gue nu'a té'o da zemba
rd da 'na, nehe'a da ts'emba rd da, y nu'a t6'o da do'tua 'nara ts'i 'na, nehe'a da tho'tua
'nara ts'i. 3° Pe nuga di xi'ahu, oxqui ne'tuabihu ya ts'o'mui. Nu'bu da me't'ahu ri hmihu
ra 'fici, umfu nehe ra ngaha da me't'ahu. 4°'Bu 'nara ja'i da ne da nap'a'i pa da hnan'a ri
pahnihu, umfu ri pat'iha nehe. 41'Bu 'nara ja'i da ne da tu't'ahu 'nara 'bats'i pa gui 'yohu
'na kilometro, hfia'tsuaha ma'na kilometro. 42'Bu 'nara ja'i te da 'ya'ahu, umfu, ne 'bu
'nara ja'i da ne te gui hmiphu, oxqui combahs, hmiphu.

Madiha nd'a to'o ri utsa'iha
(Lc. 6:27-28, 32-36)

43 Ya xa t'u't'ahu ngu nd'a xqui t'utua ndu ri xitahw maya'bs, gue gui madihu ri
miqu'eihe ne gui utsaha nt's to'o ri utsa'ihu. 44 Pe nuga di xi'aha gue gui madiha ni's
to'o ri utsa'thu. 'Yaphu Ajua da japi nt's to'o tsait'ahu. 'Yg'tuahu ra hiio nd'a to'o
utsa'ihy, ne 'yapabiha Ajua po ni'a to'o neit'ahu ne ec'aha. 45 Ngue'a nu'bu gui gthu
njaby, nu'bé ha, gri hitats'ihu Ajua ra Dada b{ 'bui mahets'i nd'a to'o ri japi da bexa ra
hyadi pa ya hoja'i ne pa ya ts'o'mui, ne ri japi da 'uai pa ya hoja'i ne pa ya ts'o'mui. 4¢'Bu
gri madihu hgnse nti'a to'o ri ma'ahws, ne nu ma'ra ya ja'i hingri madihw, hinte ma thaha
ma gui hfianihs. ;Ha gue hingui ot'a njabu ya ts'o'mui gé ja'i nehe? 47 'Bu heonse ri cuhu
guf zenguahu ne nu ma'ra ya ja'i hingui umfu ra nzengua, ;te ma hfio guf ethua 'bu? ;Ha
gue hingui gt'a njabu nehe nd's hingya gamfri? 48 Mahyoni gui hfioja'ihu con gatho ri
miqu'eih, ngu Ajua ra Dada b{ 'bui mahets'i ra hoja'i con gathoguihu.

6

Ra Jesu bi mg de ya hoga 'befi

1Ygthu ya hoga 'befi, pe oguif ethu pa gui penga ri hmihu, ngue'a 'bu gui gthu njabu,
hinte ma thaha da 'ra'ahu Ajua ra Dada ni'a bi 'bui mahets'i. 2 Hangue ora guf ufihu
'nara mfats'i pa ya hyoya, ogui xipht ma'ra te xca othu ngu et'a ya 'nets'i. NG'é ne dra
zunt'ua ra trompeta ja ya thandi, ja ya nija ne ja ya tai pa da penga ya hmi. Xi majuani
di xi'aha gue nu'a et'a njabu ya bi hiianga ya thaha, hangue ya hinte ma thaha te'mi.
3 Pe nu'ahd, 'bu gui ufihu 'nara mfats'i pa ya hyoya, osti padi ri 'yehu ra ngaha te pe ri
'"fieiha, Paschehw, oto xqui petuahw. 4 Ha masque mant'agui gui unga ri mfats'ihu, pahu
gue Ajua ra Dada handi te xcd ot'ehu mant'agui, y nu'a ma da gu't'ahu, pe hinda gu't'ahu
mant'agui.

Ra Jesu bi fiudi hanja da t'apa Ajua
(Lc. 11:2-4)

5Ora gui aphu Ajua, oxqui 'yaphu ja yd thandi ya ja'i ngu et'a ya 'fiets'i pa da penga
ya hmi. Nu'é ri ho da 'yapa Ajua ma 'bai ja ya nija ne ja ya tai. Xi majuani di xi'ahwy, ya
bi hilanga y4 thaha, hangue ya hinte ma thaha te'mi. ¢ Pe nu'ah#, ora gui aphu Ajua,
cathu mbo ri nguhu ne gui cot'a ri gosthihu, ne njabu ha, gui 'yaphu Ajua ra Dada nti'a
'bui habu hindi hnequi. Y nu'd da 'yede nd'a gui apha mant'agui, ne ma da gu't'ahs, pe
hinda ma da gu't'ahua mant'agui.

70Ora guf aphu Ajua, oxi xqui yoptahu ya noya ngu gt'a ni'a ma'ra ya ja'i hingya gamfri,
ngue'a nu'é hu ya mui gue 'bu da 'yet'a njabu, Ajua da 'yede ne da umbabi nd'a adi's.
8 Pe nu'ahté oxqui ma gui njahubu ngu et'e's, ngue'a Ajua ra Dada ya padi te ¢'t'ahu ra
'bedi. ® Nu'ahé 'yaphu Ajua njaua:
Ma zi Dada'ihe gui 'bui mahets'i,
dré nsunda ri maca thuhu.
10B4 ehe gui nda,
ne da t'et'a ri paha nuua ja ra ximhai ngu bi t'st'e nubu mahets'i.
11'Racje te ga tsihe nubya rapaya.
12Ne pungaguihe ma thaihe ngu di pumbahe nehe nit'a to'o tucje.
13 Ne oxqui hocje ga sthe ya ts'oqui. Nangaguihe de ra nts'o,
ngue'a go gue'e gra nda, ne ja ri ts'edi ne ri nsunda pa nzantho. Njabu gue'a.

14 Nu'bu gui pumbahu nd'a to'o g't'ahu ra nts'o'mui, Ajua ra Dada bi 'bui mahets'i
nehe ma da pun'a ri ts'oquihs. 15 Pe 'bu hingui pumbahu nd's to'o ¢'t'ahu ra nts'o'mui,
nu'bé nixi Ajua ra Dada hinda pun'a'ihu ri ts'oquihs nehe.

Ra Jesu bi ma de ra ayuno

16 Ora gri ayunahu, ogui et'ehut co ra dumsi ngu et'a ya 'fiets'i pa da fadi gue ri ayuna.
Majuani di xi'ahu gue ya bi hfianga ya thaha, hangue ya hinte ma thaha te'mi. 17 Pe
nu'ah#, ora gri ayunahu, eca ri fiaxuhu ne xuca ri hmiha ngu xca nzaihw, 18 pa hinda fadi
ua gri ayunahs. Hense Ajua ra Dada nd'a 'bui habu hindi hnequi, go gue'a da badi ni'a
gui egt'asehehu. Nu'd go handi nd'a gui ethe mant'agui, y ma da gu't'ahy, pe hinda ma
da gu't'ahu mant'agui.

Pe'tsa ri hfiohu nuni mahets'i
(Lc. 12:33-34)

19 0gui nehu gui pe'tshu ndunthi ya hfio nuua ja ra ximhai habu da zip'ahu ya zu'ue
ne da dec'aha ra mboxcua ne da bep'ahu ya be. 20 P¢'tsa ri hfiohu nuni mahets'i habu bi
jo'o ya zu'ue, ne otho ra mboxcua, nixi ya be hinda za da yut'ini da bep'ahu. 21 Ngue'a
habu gui pe'tsa ri hitohw, ja guehni oda ri mfenihw.

Ra fiot'i de ma ndo'yohw
(Lc. 11:34-36)

22 Nuri dahwa go gue's di yot'a gatho ri ndo'yohs. Hangue nu'bw ri dahu 'bui x4 hflo,
nu'bé di yot'a x4 hfio gatho ri ndo'yohu. 23 Pe nu'bu ri dahu hingui 'bui x4 hilo, nu'bé
gatho ri ndo'yohu 'bui ja ra 'bexuui. Nehe gui njahubu gui 'bahu ja ra 'bexuui 'bu hingul
huxa ri thandihu x4 hiio ja Ajua.

Hingui tsa to da mepa yoho ya hmu
(Lc. 16:13)
24 Hinda za gui pephu yoho ya hmu, ngue'a njabu 'na gri utsaha ha nu ma'na guf
madihy, y 'na de gue's gui pephu x4 hfio ha nu ma'na hina. Njabu nehe hinda za gui
pepht Ajua 'bu hense oda ri mfenihu ya hio de ra ximhai.

Ajug su gatho yd batsi'a
(Lc. 12:22-31)
25 Hangue di xi'aha oguf tu ri muiha 'bu otho te gui tsihu ne 'bu otho te gui hyehu,
ngue'a ma'na ri muui da 'yoda ri mfenihu Ajua que da 'yoda ri mfenihu ni'a te gui tsihu
ne nu'a te gui hyehu. 26 Hyanthmahu ya zi ts'ints's, nu'é hingui pot'i nixi xofo ni pe'tsa

ya'me'tsi, pe Ajua ra Dada go gue'a umbi te da zi's. Xihma'ihy, ;ha gue hingue ma'na gya
hmadihu que gue's? 27 ;To'o 'na de gue'ahu tsa gui japht ma'na stra hilets'i ri ndo'yohu
co ri mfenisehehu? Jo'o ni 'na.

28 Nu'b#, ;hanja gui tu ri maihu "ou otho te gui hyehu? Hyanthw hanja gra nhye ya zi
deni 'bai ja ra mbonthi y jo'o to'o ri jamasu. Nu'& hindi mpefi nixi tu ya mui. 2°Di xi'ahu
gue nixi ra nda Salomé masque mi he ya hoga he ne xi mi jababi, pe hints's mi hnequi
mahotho'a ngu ya zi deni. 30 'Bu Ajua heta ya dgni de ra mbonthi nii'a x4 nc'amibya pe
dixudi ya da 'yot'i nepu da ts'at'i, xi nu'ahw, ;hanja hinguf camfriha gue Ajua ma'na da
jamasu'ihu que ya deni? 31 Hangue odi tu ri muihu gui 'fiefthu: “; Te ga tsihubya? o jte ga
hehubya?” 32 Ngue'a nuya 'flagamfri nzantho tu y4 mui 'bu othobi te da zi ne te da hye.
Pe nu'ahu odi tu ri muihw, ngue'a Ajua ra Dada bi 'ba mahets'i ya go pa'a te gatho ¢'t'ahu
ra 'bedi. 33 Hyoftha 'met'o hanja da za gui 'behu x4 hfio ja ra hmanda Ajua ne gui 'yohu
ngu nd'a ri ho'a, y njabu Ajua hinda 'be't'aha gatho ni'a te guf hofiha. 34 Hangue ogul
tu ri muiha de nd'a te da 'fe'ahw dixudi, nguetho nu'ba gui pahmahu te 'be gui thohu
dixudi, nu'b& ma'na da du ri muihy, ngue'a hyastho di thohu te di thohu.

7
Oguf 'yehu ri miqu'eihu
(Lc. 6:37-38, 41-42)

1 0gui 'yehu ri miqu'eihu pa njabu hinto da 'ye'a'ihu nehe. 2 Ngue'a 'bu gui 'yohu
ri miqu'eihe, nu'bé Ajua ma da hfiap'ahu nguenda de gatho nd'a ri 'figtehu ne hinda
yo ra mui'a de gue'ahu. 3 Nu'ah# guf 'yehu de nid'a et'a ri miqu'eihy, ;hanja hingo
guf jamasuhu nud'a te guf etqu'ehu? Nu'ah#ét go gui hanthu nura t'aca paxi o ja rd da
ri miqu'eihs, jhanja hingo guf hanthu nd'a ra xeca za o ja ri dahu? 4 ;Hanja da za gui
'"emfu ri miqu'eiha: “Hoqui ga hap'a ra paxi o ja ri da,” 'bu hingo xc4 hahu 'met'o ni'a
ra xeca za o ja ri dahu? 5 Nu'ahu gya 'nets'ihu, go da hnaihu 'met'o nd'a ra xeca za o
ja ri dahw, pa njaba ma'na gui hyanthu x4 hfio pa gui hflamfu ni'a ra paxi o ja rd da ri
miqu'eihs.

6 Oxqui umfu ra maca noya nt's ya ja'i hingui pa da su, ngue'a nu'é nja ngu ya zate
tsat'yo ne da 'ye't'ahu ra nts'o'mui, nehe nja ngu ya ts'adi ts'ontho ni'a t'umbi.

"Yadihu ne da t'a'ahu
(Lc. 11:9-13; 6:31)

7!Yadihs ne da t'a'ahu. Hyonihw ne gui tsudiha. Oxqui tsaya gui 'yapabiha Ajua y nu'a
ma da 'yede ri nt'adihu. 8 Ngue'a nu'a té'o adi da t'umbabi, ne nu'a té'o honi da zudi, y
nu'a té'o apabi Ajua da 'yetua ra nt'adi.

9 ;To'o 'na de gue'ahu ni'ahu gya dadahu 'bu ri batsiha da 'ya'ahu 'nara thuhme y go
gui umfu 'nara do? Jo'o. 10,0 'bu da 'ya'ahu 'nara hua y go gui umfu 'nara qu'efia? Hina
;ngue ha? 11 Tsatho nu'ah# xi gya ts'o'muihu pe gui pahu gui umfu te da zi xa hiio ri
batsihu, xihma Ajua ra Dada bi 'bui mahets'i, ;ha gue hinda 'ra'ahu gatho nii'a xa hfio
'bu gui apabihu?

12Nu'a gui nehu da 'ye't'ahu ya ja'i, 'ye'tuahu njabu nehe's. Guehna manga njabuni'a
bi 'yofo ra Moise ne nt'a bi 'yofo nii's ma'ra ya 'mehni Ajua.

Cuths ja ra ts'i'ma gosthi
(Lc. 13:24)

13 Cuthw ja ra gosthi ni'a x4 nts'i'mi pa gri maha habu ja ra te pa nzantho. Ngue'anu'a
té'o cut'a ja ra gosthi x4 nguni gue's ri ma ja ra nidu, y nura 'fiu de nt'a ra gosthi'a xi
rd nguni, y ndunthi to'o cut'a ja nura gosthi'a. 14 Pe xi rd nts'i'mi nura gosthi habu cut'i
nd's to'o ri ma ja ra te, y nura 'fiu de nti'a ra gosthi'a xi rd nts'i'mi, ha ts'atho nii'a to'o
cut'a ja nura gosthi'a.

Ya 'bai gd za faditho po yd fruta
(Lc. 6:43-44)

15 Jamasuhu hinda ts'oc'a ri mfeniha nd's ri 'fiet'a mefi de Ajua, ni's ma da 'fepu pa
da ne da hya'ahu, ngue'a nu'4 ri 'fiet'a hoja'i ne ri 'yo ngu ya zi deti, pe de mbo ya mfeni
nja ngu ra dumanthuhu gé mi'fio. 16 Nu'ahu ma gui pahu to'o's ngue'a da hnequi ja ya
ts'o'befi ot'e's. Ngue'a nuya ts'o'mui hingui tsa da 'fiudi ya hoga 'befi, nja ngu ya xin'mini
hingui tsa da unga ya obxi, ne ya 'bint'o hingui tsa da unga ya igo. 17 Gatho ya hoga 'bai
g4 za unga ya hoga fruta, pe nuya ts'o 'bai gé za hingui tsa da unga ya hoga fruta. 18Y
'nara hoga 'bai gé za hingui tsa da unga nt'a hingra hoga fruta, nixi ni'a hingra hoga
'bai g4 za hingui tsa da unga ya hoga fruta. 1°Y gatho nuya 'bai g za hingui unga ya
hoga fruta ma da ts'et'i ne da ts'at'i. 20Y njabu ma gui pahu to'o gue's ri 'fiet'a mefi de
Ajua co nuya ts'o'befi di ot'e's.

Hinga gatho ya ja'i ma da yut'a habu bi manda Ajua
(Lc. 13:25-27)

21 'Bui ndunthi to'o engagui: “Ma zi Hmu'i, ma zi Hmu'i”, pe nu'é hinda za da yut'a
mahets'i habu bi manda Ajua ma Dada 'bu hinda 'ye'tua ra paha'a. 22 Nu sta zg rd ngats'i
ra pa ndunthi ma da 'fiengagui: “Ma zi Hmu'ihe, ma zi Hmu'ihe, nuje da xafihe ri noya, ne
co ri ts'edigue da efihe ya ts'ondahi, ne co ri ts'edigue dd gthe ndunthi ya danga nt'udi.”
23 Pe nuga ma ga thatuabi'a ne ga embabi: “Hinstd pa'agahu, 'uehu de gueque nd'ahu
gya ts'oja'ihu.”

Ra 'bede de yoho ya 'fiehg bi hyoca 'ra 'nayd ngu
(Lc. 6:47-49; Mr. 1:22)
24Nu'a té'o da 'yede nuya ya noya di xi'ahu ne da 'yet'e njabu, nti'a ri nhyecuaui 'nara
ja'i xi bi nja rd mfeni bi hyoca rd ngu ja ra medo. 25Ne 'mefa bi da ndunthi ya da'ye, bi zg
ya nzethe, bi nja ndunthi ya bunthi, pe nurd ngu'a himbi yet'e ngue'a xqui hyoca ja ra
medo. 26 Pe nu'a té'o da 'yede nuya ya noya ne hinda 'yet'e, ni'a ri nhyecuaui 'nara ja'i
nd'a bi 'fiotho rd mfeni bi hyoca rd ngu ja ra 'bomu. 27 Ne 'mefa bi da ndunthi ya da'ye,
bi zo ya nzgthe, bi nja ndunthi ya bunthi, nepa nura ngu'a bi yet'e ne bi 'medi gatho.
28 Ha nu mi uadi ra Jesu bi manga nuya ya noya, nuya ja'i xi bi 'ye nts'edi de nd'a xqui
xipabi's, 29 ngue'a mi zofo'a co rd ts'edi Ajua, hingue ngu mi gt'a ya xahnate de ra ley.

3

Ra Jesu bi 'yathe 'na mi henga ra lepra
(Mr. 1:40-45; Lc. 5:12-16)

1 Nu mi gai ra Jesu de ja ra t'she habu mi utuate, xi bi dena ndunthi ya ja'i. 2Ne bi
ntheui 'nara ja'i mi tsa 'nara hileni rd thuhu ra lepra nii'a tsit'atho ra nge. Nura ja'i'a bi
ndandifiahmu ja réd ua ra Jesu ne bi 'fiembi:

—Ndada, 'bu gui nehma, da za gui 'yethegui.

3 Nu'bi ra Jesu bi hfiuxa ra 'ye ne bi 'fiembi:

—Haha di ne ga ethe'i, y ya gé fani.

Y ngu bi uadi bi manga njabu, 'bestho bi fiani ra da'thi. 4 Nepu ra Jesu bi 'fiembi:

—Oto xqui ma gui xipi. Ri ma ja ra nija ha, pa da hyant'a ra macja, ne gui ungari 'baha
nu'a bi manga ra Moise, pa njabu da badi ya ja'i gue ya xcd fiani.

Ra Jesu bi 'yathebi 'nard 'bego 'nara nda ga soldado me Nroma
(Lc. 7:1-10)
5 Nepw ra Jesu bi yut'i ja ra hnini Ncapernau y ja bi ntheuini 'nara nda gé soldado de
ra hai Nroma. ¢Y nura nda'a bi bantebi ra Jesu ne bi 'fiembi:
—Ndada, 'nama 'bego bi nts'onate ne hingui tsa da 'fiani, ne xi tsi'ti.
7Nu'bé ra Jesu bi datuabi ne bi 'fiembi:
—Maha, ma ga ethe.
8 Nu'bi nura nda ga soldado bi datui ne bi 'fiembi:
—Hina, hini 'fiepcagui gui cut'a mbo ma ngu. Nugui nu'a di padi gue hense co ri noya
gui ma, numa 'bego da fiani. ° Ngue'a nugui 'bui to'o ri mandagui nehe, pe nequi dri

manda. Di pe'tsa ya soldado ja ma hmanda, y 'bu ga emba 'na de gue's: “Ri mani”, da
ma, o 'bu ga emba ma'na: “Ba ehe”, nu'd da 'fiehe. Ha nu'bu ma 'bego ga embi: “Pe nuna
'befina”, nu'd da mefi.

10 Mi 'ygde njabu ra Jesu xi bi 'ye ndunthi ne bi 'lembabi nt's mri deni:

—Majuani di xi'ahs, nugui hinsta tsudi ni 'nara me Israel nd'a xi di ja ra jamfri ngu
nura jamfri pe'tsa nuna 'fishgni. 11 Di xi'ahu gue ndunthi ya ja'i maxegue ra ximhai
nd's hingyd me Israel ma da yut'a mahets'i habu bi manda Ajua ne da hiu ja ra mexa
mahyegui co ra Abrd, co ra Isaac, ne co ra Cobo. 12Pe ya me Israel nd'a ri 'fiepa hmaha da
hfiu ja ra mexa, Ajua hinda ma da hopi da yut'a mahets'i. Nu'a ma da nja, ma da mehni's
jara '"bexuui, y nuni ja di zohmani ne ja di gusthmani y4 ts'i.

13 Nepw ra Jesu bi 'fiemba ra nda gé soldado:

—Ri ma ri ngu ngue'a nuri jamfri xa muui ndunthi, ne xa njaba ngu xca ne.

Y nura 'bego ra nda ga soldado 'bestho bi fiani nura ora'a.

Ra Jesu bi 'yathebi rd to ra Pedro
(Mr. 1:29-31; Lc. 4:38-39)
14'"Mefa de gue'a ra Jesu bi maja rd ngu ra Pedro, y ja mi 'benini ré to ra Pedro mi umba
ra nzg. 15 Nepu ra Jesu bi hfiu'tsua rd 'ye y 'bestho bi tsaya ra nze mi tsudi. Nepw 'bestho
bi nangui ra 'behfia ne bi hyocui te bi zi's.

Ra Jesu bi 'yathe ndunthi ya da'thi
(Mr. 1:32-34; L. 4:40-41)
16 Ya de mi put'a nde raJesu b4 ts'impabi ndunthi ya da'thi, 'ra mi pe'tsa ya ts'ondahi.
Y co 'nada ra noya bi ma bi 'yenga ni'a ya ts'ondahi mi pe'tsi's, ne bi 'yethe gatho ni'a
to'o mi hfieni. 17 Gatho nuya bi 'yet'a ra Jesu pa bi nja ngu nit'a xqui manga maya'bu ra
badi Isafa ja ra Maca T'ofo bi 'fiena: “Nu'd go gue'a bi hfiaga ma hfienihwu, ne bi hiasca
gatho ma uguihu.”

Yoho ya ja'i to'o mi ne da dena ra Jesu
(Lc. 9:57-62)
18 Ne 'mefa bi hyanda ra Jesu ndunthi ya ja'i xqui the'tsi'a. Nu'b& nu'a bi 'fiemba ya
nxadi:
—Mabha ri'nandi ra ndehe.
19Y ante da ma's, 'nara xahnate de ra ley bi joni haba mi 'bai ra Jesu ne bi 'nembabi:

—Xahnate, nugui di ne ga ten'a'i pa habu gatho gui ma ga ma nehe.

20 Ra Jesu bi datui bi 'fiembi:

—Ya haho ja y4 hfiado, ne ya ts'ints'a ja ya 'bafi, pe Ni'a To'o bi e bi Nja'i otho ni habu
da me rd fiaxu.

21 Nepwu 'na de ya nxadi ra Jesu bi 'iembi:

—Ma zi Hmu'i, 'raca nsequi ga ma ga agui ma dada, nepu ga pengui ga ten'a'i.

22Ra Jesu bi datui bi 'fiembi:

—Ba ehe tengagui, tsopu nt's xa du go dd 'yagui nd's ya mi'nagamfriui.

Ra Jesu bi japi bi tsaya ra bunthi
(Mr. 4:35-41; Lc. 8:22-25)
23 Nepu de gue'a ra Jesu bi bexa ja ra motsa co ya nxadi pa bi ma ri'nandi ra ndehe.
24Ne de mi 'yo's ja ra ndehe mi damfri's bi nja 'nara danga bunthi xi nts'edi asta mi ne
da punts'a ra motsa ne mi tonts'a ra dehe pa mbo. Ha nura Jesu mi aha. 2>Nu'b& ya nxadi

'bestho bi ma ba ats'i ne bi 'fiembi:
—Ma zi Hmu'ihe, fiangaguihe ngue'a ya ma da mpunts'a ra motsa mbo ra dehe.

26'Y nu'4 bi 'fiembabi'u:

—Pa te gui tsuhu? ;Ha gue otho ri jamfriha?

Nu'b ra Jesu bi 'mai pa bi zai ra bunthi ne ra ndehe. Y 'bestho ra ora'a bi ntsaya. 27 Nu
mi hyanda njabu ya nxadi xi bi 'ye ne mi '"némbi'u:

—iTe ma ts'edi hani gue asta ra ndahi ne ra dehe gtua ra noyal

RaJesu bi 'yemba ya ts'ondahi yoho ya 'fiehe myd me Gadara
(Mr. 5:1-20; Lc. 8:26-39)

28 Nepu bi zenga ra Jesu ri'nandi ra ndehe co ya nxadi ja 'nara hai rd thuhu Gadara, y
ja bi ntheuini yoho ya 'fighg bi benga habu mi ja ya nt'agui. Ni'a ya 'fighg's mi pe'tsa ya
ts'ondahi xi xmd nts'o, ha xi mi pite ndunthi, nixi mi tsa to da 'ranga ni'a ra 'fiu'a habu
mi 'bu'a. 22 Nuya 'fighe's bi fia nts'edi ne bi 'fiemba ra Jesu:

—;Te gui hongua habu di 'buhe nu'i Jesu ra T'a'i Ajua? Hingui tseta ra ora pa gui
huatcahe, nu'bé ;hanja xcd ehe gui xaxcahe?

30 Guetbu de guehni mi 'yoni 'na tax'o ya ts'adi mi fiuni. 31Y ya ts'ondahi bi 'yapa
nsequi ra Jesu ne bi 'fiembi:

—'Bu ma gui 'yenje de guecua, 'racje nsequi ga cuthe ja nuyw ya ts'udi bi 'yoni.

32 Nu'bé ra Jesu bi 'fiembi:

—Haha, ri maha, ja da ba cuthuni.

Nu'bié 'bestho ya ts'ondahi bi beni de ni's yoho ya 'fighe ne bi ma ba cut'a ja ya ts'udi.
Nepu nura ora'a gatho ya ts'udi bi nest'ihi bi hiigt'a ja 'nara ma'ye pa bi ma ba zo ja ra
ndehe y gatho bi jat'i.

33Y nuya mapts'udi bi nest'ihi co ra ntsu asta bi zenga ja ra hnini ne bi xipa ya ja'i
te bi 'ye'tua ra Jesu nit'a yoho ya 'fighg xqui 'yembabi's ya ts'ondahi. 34 Nu'b& gatho ya
mengu de nd'a ra hnini'a bi ma ba c'a'tsa ra Jesu pa bi 'yapa ra favo da ma de guehni pa
da ma ma'na ra hnini.

9

Ra Jesu bi 'yathe 'nara da'thi himi tsa da 'figni
(Mr. 2:1-12; Lc. 5:17-26)

1Nu'bé ra Jesu bi yopa bgxa ja ra motsa ne bi 'raxa ri'nandi ra ndehe pa bi yopa menga
jard hai. 2Mi zenga rd hai bi ts'i'tsua 'nara 'fighe mra ts'onate himi tsa da 'fiani ne xqui
t'ents'a ja 'nara 'bebo. Y nu mi hyanda ra Jesu gue xi mi ja ya jamfri ni'a ya ja'i to'o mi
ndude ra da'thi, nu'bé bi 'fiembabi ra da'thi:

—Ma zi t'a'i, johyabya ngue'a ya std pun'a'i ri ts'oqui.

3 Nu'bé nu 'raya xahnate de ra ley mi 'buhni bi mudi bi benga ya ts'omfeni ne mi
'némbi 'na ngu ma'na: “Nuna 'fighgni ri 'fiet'a Ajua.” 4 Ra Jesu bi batho nd'a mi be'u y
bi 'flembabi:

—;Hanja gui befiha nd'a ya ts'omfeni de guequi? > Pa guequi hinte ra hfiei ga pumba
ya ts'oqui nuna 'fighg nixi pa ga embi: “Nangui ne 'fo”. ¢ Pe pa gui pahu gue Nu'a To'o e
bi Nja'i ja ra ts'edi nuua ja ra ximhai pa da pumba y4 ts'oqui ya ja'i, ma ga et'a njaua pa
gui pahu.

Nepu bi 'fiemba ni'a ra da'thi:

—Nangui, juxa ri mfidi ri ma ri ngu.

7Nu'bé ra da'thi 'bestho bi nangui bi ma rd ngu. 8 Y mi hyanda ya ja'i ni'a bi nja,
nu'é xi bi 'yg, ne bi xacambeni Ajua ngue'a ni'a xqui umba ra ts'edi 'nara ja'i pa bi 'yet'e
njabu.

Ra Jesu bi zofo ra Mateo pa drd nxadi
(Mr. 2:13-17; Lc. 5:27-32)

9 Nepu ra Jesu bi ma de guehni y bi hyanda 'nara 'fishg rd thuhu ra Teo mra nguxboja
mi hudi ja rd mexa. Y ra Jesu bi 'fiembabi:

—Ba ehe tengagui.

Nepu ra Teo 'bestho bi 'mai ne bi deni'a.

10 Nepu ra Jesu bi ma ja rd ngu ra Teo ne ja bi hiludini bi fiuniui ya nxadi co ma'ra ya
'"Natsa nguxboja ne ma'ra ya ts'oja'i xqui zenini. 11 Y mi hyanda ya fariseo gue ra Jesu
bi hfiuhui bi fiuniui ya ts'oja'i, nu'b& nuya fariseo'a bi 'yambabi y4 nxadi ra Jesu ne bi
'"lembabi:

—Xi ri xahnatehu ; hanja ri fiuniui gatho nuyw ya ts'oja'i?

12Nu mi 'yede ra Jesu bi manga njabu ya fariseo, nu'bé bi 'flembabi:

—Nura ja'i hinte ma hfieni pe'tsi hingui et'a ra thoni pa ra 'fiethi, pe nu'a té'o ri hiieni
ha, hongara 'fethi. 13Ri ma gui nxadihu pa gui pahu te manga ja ra Maca T'ofo nu habu bi
'fiena Ajua: “Nugui ma'na di ne gui mpe'tsuahu ra nthecate 'na ngu 'na que gui tsincahu
ya mbo'ni pa gui hyohu gui 'bahaguiha.” Nugui hinstud ehe pa ga zofo ya hoja'i, nugui
stud ehe pa ga zofo ya 'yet'ats'oqui pa da fiobri'u.

Ra Jesu bi t'ambabi de ra ayuno
(Mr. 2:18-22; Lc. 5:33-39)

14 Nepu de gue'a ya nxadi ra Xuua Xi'tsate bi 'fiehe bi 'yambabi ra Jesu ne bi 'fiembabi:

—;Hanja nuje ne ya fariseo di ayunahe ndunthi ya i'qui, ha nuri nxadigue hinhya'mu
ri ayuna'a?

15Y ra Jesu bi 'fiembi:

—'Ba da nja 'nara nthati ne ra navio da mbitabi ya amigo, nuya amigo r{ 'fiepi da
johyaui ra navio ne hinda du y4 mui. Nehe numa nxadi nja ngu nuya amigo ra navio. Pe
sta ze ra pa ga ma de guecua, nu'bé ha, da za da ayuna ma amigo co ya dumui.

16 Hinx4 hio da 'be'ta 'nara zedutu co 'nara 'ra'yo dutu, ngue'a 'mefa da nunts'a ra
'ra'yo dutu ne da gut'a ra zedutu, nepu njabu ma'na da ntunga ra zedutu. 17 Nehe hinxa
hfio da sit'a ra vinu ja 'nara zebota, ngue'a nu'bu di tsedi ra vinu, nu'bé da nténga ra
zebota ne nu'a te di po da mfani ne ma'na da ts'oca ra zebota. Hangue mahyoni da sit'a
ra vinu ja 'nara 'ra'yo bota pa njabu masque xi di ja ra ts'edi ra vinu, hinda ntéinga ra
bota.

Bi figni rd t'ixu ra Jairo, nehe bi fiani nii'a ra 'behfia bi dunba ra he ra Jesu
(Mr. 5:21-43; Lc. 8:40-56)
18 Ngu bi uadi bi manga njabu ra Jesu, bi zehg habu mi 'bui'a 'nara nda de ja ya nija ya
xodyo, ne bi ndandifiahmu ne bi 'fiembi:
—Dd e ga xi'i gue ja ts'a ri du ma t'ixu. Hangue di bante'i gui ma gui hfiu'tsua ts'a ri
'ye pa da yopa nte.
19Nu'bi raJesu 'bestho bi ma co ya nxadi ne bi meui ni'aranda'a. 20Y de mi'yo'sjara
'"iu mi pani 'nara 'behiia mi hena 'nara hileni mi xo'tua ya ji y ya mi pe'tsa 'ret'amayoho
njeya mi njabw. Nu'd bi joni ja rd xutha ra Jesu pa bi dunbabi rd he. 21 Ngue'a mi bense ja
rd mfeni nura 'behfia'a ne mi ena: “Di camfri gue 'bu hense ga thunbabi ré fiani rd he ga
fani 'bestho de ma hfieni.” 22 Ha ra Jesu bi mpunts'i bi hyandi ne bi 'fiembi:
—Ma zi t'ixu'i, johyabya ngue'a co ri jamfri xcé fiani.
Y nura 'behia 'bestho bi fiani ra ora'a.
23 Nepu bi zgnga ra Jesu co ya nxadi ja rd ngu nd'a ra nda ja xqui du rd t'ixu. Y mi
'buhni ya me'mda mi pe'mda, ne ndunthi ya ja'i xi mi zoni. 24Y raJesu bi 'fiemba ya ja'i:
—Poiihu ts'a pa thi. Nura nxutsi aha, hingue xa du.
Pe ya ja'i mi thentho ra Jesu. 2> Pe ngu bi beni's pa thi, ra Jesu bi yut'i habu mi 'benga
ra nxutsi ne bi mipa ra 'ye, nepu nu'a 'bestho bi nangui. 26 Y gatho nti'a ra hai de guehni
bi ntunga ra noya de nd'a ra nxutsi xqui yopa nte de ra du.

Ra Jesu bi 'yathe yoho ya goda

27Nepu nu mi ma ra Jesu de guehni, yoho ya goda bi deni'a ne bi fia nts'edi'a bi 'fiena:

—iNU'i rd T'¢'i ra nda Davi, pescahe ra nthecate!

28 Pe ra Jesu bi thotho ne bi ma ba cut'a ja 'nara ngu, ha nuya goda bi deni'a y bi yut'i'a
nehe. Nepu ra Jesu bi 'fiembabi'u:

—;Ha gui camfrihu gue da za ga othe'ihu?

Nu'é bi 'fiembi:

—Haha, Ndada, da za.

29Nu'bé ra Jesu bi hiu'tsua ra 'ye ja ya da'a ne bi 'fiembi:

—D4 njabu ngu nd'a xca camfrihs.

30Y 'bestho ra ora'a bi xogui ya da'a. Nepu ra Jesu bi hfiu'mba ra hfia ne bi 'fiembi:

—Oxqui ma gui mafihs to'o bi 'yethe'ihu.

31 Pe nu mi beni de guehni'a bi xipa gatho nuya mengu de guehni gue go ra Jesu xqui
| |
yothe'u.

Ra Jesu bi 'yathe 'nara gone

32 Y ngu bi benga ya goda de guehni, ba ts'impa ra Jesu 'nara gone mi pe'tsa 'nara
ts'ondahi. 33 Nepu raJesu bi 'yemba ni'a ra ts'ondahi mi pe'tsa nura gone, ne nu'd 'bestho
bi za bi na. Nuya ja'i xi bi 'y, ne mi 'fiémbi's 'na ngu ma'na:

—Masque ndju go guecju ra hniniguihu Ajua, pe hinhya'mu sta hanthua 'nara nt'udi
xi ra dangui ngu nt'a std hanthubya.

34 Pe nuya fariseo bi 'fiena's:

—Nuni hanpa ré ts'edi ra nda de ya ts'ondahi pa enga ya ts'ondahi.

Ra Jesu xi bi hueca ya ja'i
35 Nura Jesu mi 'yo gatho ja ya danga hnini ne ya t'aca hnini, ne mi cut'a ja ya nija pa
ja mi utuateni, ne mi ethe gatho ya da'thi, ne mi zofo ya ja'i mi embi gue ya xqui zohe ra
Nda de mahets'i pa da nda. 3¢ Y mi hyanda ra Jesu gatho nuya ja'i, xi bi huequi's ngue'a
'fiena ya zi deti jo'o to'o da su y mi tu ya mui ngue'a himi padi to'o da deni's. 37 Nu'bé ra
Jesu bi '"fembabi ya nxadi:
—Majuani df xi'ahs, nuua xi ja ndunthi ra sofo pe jo'o ya mefi. 38 Hangue 'yapabihu
Ajua nu'a to'o rd meti nuna ra 'befi pa da mehna ya mefi da guxa nuna sofona.

10

Ra Jesu bi zohna nii'a 'ret'amayoho ya nxadi
(Mr. 3:13-19; Lc. 6:12-16)

1Nu'bé raJesu bi zohna ni's 'ret'amayoho yéa nxadi xqui huahni, ne bi umba ra ts'edi'a
pa da 'yenga ya ts'ondahi ne da 'yethe gatho ya hfieni.

2 Nuya guehya ya thuhu nt's 'ret'amayoho ya apostol xqui hfiuts'i: rd mudi ra Simu
ni'a bi hitu'mbabi dra thuhu ra Pedro, ne ra Andre ré cu, ne ra Cobo, ne ra Xuua ré cu,
di yoho'u y4 t'a ra Sebedeo. 3 Nepu ra Lipe, ne ra Tolo, ra Toma, ne ra Teo nd'a mra
nguxboja, ne nd'a ma'na ra Cobo ra t'a ra Alfeo, ne ra Lebeo nii'a bi thu'mbabi nehe ra
Tadeo. * Nepu nit'a ma'na ra Simu ni'a xqui 'fioui ya cananista, ne ra Juda Iscariote nti'a
to'o bi dara Jesu.

Ra Jesu bi mehna yé nxadi pa da zofo ya ja'i
(Mr. 6:7-13; Lc. 9:1-6)

5Nu'bé gatho nt's 'ret'amayoho ya nxadi ra Jesu bi mehni ne bi 'fiembi'a:

—Nuby4 oxqui ma gui zohu nti's hingya me Israel, nixi ya me Nsamaria. ¢ Rf maha go
da bd zohu ya me Israel ni's go gue's rd hnini Ajua xa 'medi ngu ya zi deti. 7 R{ maha
gui umfu nt'ede gue ya xa zghe ra Nda de mahets'i pa da nda. 8 'Yothehu nd'a to'o di
tsu ra lepra, ne ni'a di pe'tsa ma'ra ya hiieni, ne japhu da nte ma'na'qui ni'a xa du, ne
'yembahu ya ts'ondahi nii'a to'o di pe'tsi. Ngu std 'ra'athohu nuna ts'edina, njabu nehe
ma gui fats'ithohohu ya ja'i.

9 Oxqui ma gui haxhu ra boja pa ja ra 'fiu, nixi ra t'axi nixi ra oro nixi ra cobre. 10 Ne
oxqui haxhw ni 'nara 'bats'i, ni ri mponga dutuhs ni ri mponga zexthihw nixi ri bordohs,
ngue'a ra mefi ri 'fiepi da t'umbabi nii'a te o'tua ra 'bedi.

11 Ne nu xcri tsefihtt ja 'nara danga hnini o 'nara t'aca hnini, gui hyofiht 'nara ja'ini'a
dra hoja'i, ne ja gui 'buhuni ja ra ngu'a asta hingui peithu de nii'a ra hnini'a. 12Y nu xcrf
cuth ja nd'a ra ngu'a, gui 'yapabihu Ajua da japi nuya mengu de ni'a ra ngu'a. 13 'Bu
nuya mengu de nura ngu'a da 'ra'ahu ntsaya, nu'bé Ajua ma da japi's. Pe nu'bwa hinda
'ra'ahu ntsaya, Ajua hinda ma da japi's. 14 'Bu ni 'nara mengu de nt'a ra hnini'a hinda
gamfri ni'a gui xiphw ne hinda hfiuxa nt'ede, nu'bé pefihu de nd'a ra ngu'a o de ni'ara
hnini'a ne gui fe'ma ri uahw pa da hye nti'a ra hai xa nthu'ti de nit'a ra hnini'a. 1> Majuani

di xi'ahw, ra pa de ra ngaxhmai nd'a ra hnini hinda hituxa nt'ede nd'a gui xiphs, ma'na
ma da ndangui y4 ts'oqui nura hnini'a que ra hnini Sodoma ne Gomorra.

Ya nt'atsate ne ya nts'o'mui

16 Nubya di pehn'a'ihua gui maha gui 'yohs ngu ya zi deti madetho ja ya zate. Hangue xi
da nsuhu ngu 'nara qu'efia, pe oguif gthtt ra nts'o'mui, njahtt ngu 'nara zi domitsu hingui
ot'a ra nts'o'mui. 17 Ne xi da nsuhu, ngue'a ya ja'i ma da zix'ahu ja ya ts'atbi, ne ma
da zix'ahu ja yd nija'a pa ja di nap'a'ihuni. 18 NG'é& ma da zix'ahu ja ya ts'atbi y asta ja
ya danga nda po ra nguecagui. Hangue njabu da za gui damajuanihu de guecagui ja ya
thandi ya nda ne ni's hingya me Israel. 1° Nu sta ts'ix'aha nts'ahni, osta ma da du ri
muihu de ni'a te ma gui manhw, nixi gui befihut 'met'o ni'a ma gui manhwy, ngue'a nura
ora ma gui Nghw, Ajua go da 'ra'aht ya noya. 20 Nu'ahé hingo ma gui fiaseh; nurd Maca
Ndahi Ajua ra Dada go gue'a ma da xi'ahu te ma gui mafihw.

21Nuya pa's nuya ja'i ma da 'futsaseui ya cu ne da da pa da tho. Ya dada ma da da ya
batsi y ya batsi ma da ne'tua ya dada, ne da da pa da tho nehe. 22 Gatho ya meximhai
ma da stsa'tha ngue'a gul maftha ma noya. Pe nu'a té'o da zeti asta rd ngats'i, ni'a go
gue'a da mpohg. 23 Nu'bu da t'atsa'ihu ja 'nara hnini, pefihe de guehni, ri maha ma'nara
hnini. Majuani df xi'ahw, hingri juatho gui 'yohu gatho ya hnini de ra hai Israel ha Nu'a
To'o bi e bi Nja'i ya da yopa zghe ma'na'qui.

24'Nara xahnate ma'na ja ra nsu que ra nxadi; 'nara hmu ma'na ja ra nsu que ra 'bego.
25 Nura nxadi mahyoni da thogui ngu tho rd xahnate, nehe ra 'bego mahyoni da thogui
ngu tho ra hmu. Nja ngu 'nara dada 'ba da t'embabi gue go ra Beelsebt, nu'bé ya mengu
ra ngu da t'embabi's mahyegui nehe.

To'o mahyoni gui tsuhw
(Lc. 12:2-9)

26 Hangue di xi'ahu oxqui tsuhs nd'a ma gui thoguihu. Masque 'bu te da t'e't'a'ihu
mant'agui, pe ra ngats'i ra pa ja ma da hnequini gatho nii'a te xa t'e't'ahu, ngue'a gatho
nd'a te t'et'e mant'agui ma da fadi. 27 Nt'a di u't'a'iha sehe mant'agui ma gui utuahu
gatho ya ja'i. Nehe ni'a di xi'asehu zi njante ma gui mafihu nts'edi pa da 'yede gatho
ya ja'i. 28 Oxqui tsuhu to'o da hyo'ahu, ngue'a nuri almahu hinda za to da hyop'ahu.
Nu'a té'o mahyoni gui tsuhs, nu Ajua, ngue'a nu'd ha, tsa da mehn'a ri almahu ne ri
ngequ'eiht ja ra nidu.

29 Nuya zi ts'ints's hints's ri muui asta 'ba yoho por fiodmi, ne hingui tagui tuse's 'bu
hingo ra paha Ajua ra Dada. 3 ; Xihma'ihu#? Nu'aht ma'na gr{ muuiht ja ra thandi Ajua,
ngue'a asta nuri stahu 'mede. 3! Hangue oxqui ma gui ntsuh, ngue'a ma'na gri muuihu
que ya zi ts'ints's.

Nii'a to'o damajuani de ra Jesu ja ya thandi ya ja'i
(Lc. 12:8-9)

32 Nu'a té'o ma da damajuani de guequi ja ya thandi ya ja'i, nequi nehe ma ga
damajuani de gue'a ja ra thandi ma Dada bi 'bui mahets'i. 33 Pe nu'a té'o da nceni de
guequi ja ya thandi ya ja'i, nequi nehe ma ga xipa ma Dada nd'a bi 'bui mahets'i gue
himbi ne bi gamfrigui.

Ma da hegue ya ja'i po rd ngue ra Jesu
(Lc. 12:51-53; 14:26-27)

34 0guf hu ri muihu gue ngue'a sté ehe ya hinda nja ra tuhni ja ra ximhai; nu'd ma da
nja ngue'a st ehe. 35 Nuya t'a da ne'tua ya dada, ne ya t'ixu da ne'tua ya nana, ha nuya
ts'ihue da ne'tua ya suegra. 3¢Y njabu nuyd ncontra ya ja'i ma da bense de ja ya ngu's.

37 Nu'a té'o ma'na go ri madi rd dada o rd nana que guecagui, ni'd hinda za da
dengagui. Nehe nu'a té'o ma'na go ri madi rd t's o ra t'ixu que guecagui, ne'a hinda
za da dengagui. 38 Nehe nu'a té'o hinda 'fiei pa da dengagui masque da tho ya nt'utsate
ne ya 'betsa, ni'd hinda za da dengagui. 39 Nu'a té'o ri madi ré te nuua ja ra ximhai, ma

da 'bedi ra te pa nzantho, pe nu'a té'o da dengagui masque da du po ra nguequi, ma da
zudi ré te pa nzantho.

Ya hoga thahg de mahets'i
(Mr. 9:41)

40 Nu'a té'o da 'ra'ahu ntsaya, go guequi ri 'raca ntsaya. Ha nu'a té'o da 'raca ntsaya,
go ri umba ntsaya ma Dada ni'a to'o bd pencagui. 4! Nu'a té'o da umba ntsaya 'narad
'mehni Ajua, ma da hfianga ra thaha nehe ngu ma da hfiani 'nard 'mehni Ajua. Ha nu'a
té'o da umba ntsaya 'nara ja'i ngue'a gte Ajua, ne'a ma da hfianga ra thaha ngu nd'a ma
da hiiani ni'a ete Ajua. 42Nu'ahua ma nxadi'ihy, 'bu té'o da 'ra'ahu madi ts'a ra dehe gui
tsihu ngue'a ma nxadi'ihs, majuani di xi'aha gue nura ja'i'a hinda ma da 'bedi ra thaha.

11

Ra Xuua Xi'tsate bi mehna yoho yé nxadi pa ba c'a'tsa ra Jesu
(Lc. 7:18-35)

1Nu mi uadi ra Jesu bi xipabi te ma da mefi ni's 'ret'amayoho ya nxadi, ni'd bi ma ja
ya hnini de nd'a ra hai'a pa da manga ra maca noya.

2Y de mi ofadi nura Xuua Xi'tsate bi 'yede de nti'a mi ot'a ra Jesu. Nu'bié bi mehna
yoho yé nxadi ni's mri 'fioui pa da 'yambabi'a, 3 ne bi 'fiembi:

—;Ha go gue'i ra 'mehni'i Ajua ni'a di te'mhe, o ga te'mhe ma'na da 'fiepu?

4Ra Jesu bi dadi ne bi 'fiembi:

—R{ maha gui xiphu ra Xuua de ni'a gui edehu ne ni'a guf hanthu. >Ba xipha gue
ya goda xo ya da, ya doua ri 'yo, ya gogu ede, nu'u tsu ra lepra fiani, nu'a xa du ri yopa
nte, ha nuya zi hyoya nehe gde ra maca noya. ¢ Njapi nd'a to'o camfri gue go guecagui
rd 'mehnigui Ajua.

7 De mi menga ya nxadi ra Xuua Xi'tsate, ra Jesu bi mudi bi xipa ya ja'i de ra 'befi ra
Xuua, ne bi 'yg'tua ya nt'ani bi 'fiembabi:

—Xi de g4 maha ja ra mbonthi, ;te rd 'be ud hanthuni? ;Ha gue ud hanthu 'nara 'fiche
mi otho ra ts'edi 'fiena 'nara dox'o ri ndudetho ra ndahi? Hina ;ngue ha? 8 Nu'b4, ;jte ra
'be ma ud hanthu? ;Ha gue ud hanthu 'nara 'fighe xqui hye 'raya dutu mahotho? Hina
;ngue ha? Ngue'a nu's té'o pepa ya nda nuua ja ra ximhai, go gue's 'bui ja ya danga
ngu ya nda ne go gue's ri nhye xi xa hfio. ® Nu'b, ;te ra 'be gd ma ud hanthu? ;Ha
gue hingue 'nard 'mehni Ajua? Haha, 'nard 'mehni Ajua. Y hingue honse gue'a ra 'befi'a.
10 Nura Xuua Xi'tsate go gue'a ba ehe ba 'bet'o de guequi, ne gue'a xqui ma Ajua ma Dada
jaraMaca T'ofo ne bi 'fiena:

Nugui df pehna 'na to'o ri 'bet'o de gue'i

pa da hyoc'a ri 'fiu.

1 Xi majuani di xi'ahu de gatho nuya ja'i xa 'muiua ja ra ximhai xa njo'o ni 'na di ja rd

?(su ngu ra Xuua Xi'tsate, pe nu'a té'o xa yut'a ja rd hmanda Ajua, ma'na xa njapi que ra
uua.

12 Nu mi mudi bi nxi'tsate ra Xuua, nd'd bi dama nupa ya mfeni ya ja'i pa da dama
fobri pa da yuthma's ja ra hmanda Ajua. Y nu'a té'o et'a ra ts'edi pa da yut'i, cut'ijara
hmanda Ajua. 13 Ngue'a nu mi zghe ra Xuua, gue'bs bi nja ngu nti'a xqui manga ra Moise
ne ma'ra ya 'mehni Ajua nii'ba mi ma gue da 'fiehe ra Nda de mahets'i pa da nda. 14 Nehe
bi maf'a gue ra badi Elfa mi pe'tsi da yopa mengui, y ya bi njaba ngu nit'a xqui mai'a
ngue'a ra Xuua go gue'a ra mpete ra Elfa. Camfriha nti'a di xi'ahs. 1> Nu'a té'o pe'tsa ra
paha da gamfri nuya ya noya df xi'ahs, d4 gamfri.

16 ;Ngu to'o ga hyecuabihu ni's ya ja'i hingui camfrigui? Nu'4é ri nhyecuaui ya batsi
nd's hu ja ra tai 'fieni ne pe'mda, ne ri ntsehui ma'ra ya mibatsiui. 17 Ne embabi: “Nuje
da mpe'mdahe ne hinga ne gé neiha. D4 maha ja ra nt'agui dd nzonihe, pe nu'ahu nixi
himbi du ri muiht. Nu'bé ;te gui nehu?” Njabutho nehe ni'a ya danga ja'ibya, ni'é ni
'nara t'gt'e hingui ho. 18 Nura Xuua Xi'tsate mi t'embi gue mi pe'tsa ra ts'ondahi ngue'a
hinto mri fiuniui nixi mri ntsiui ya tixfani. 1° Nepu 'mefa de ra Xuua bi ze Nt'a To'o bi

e bi Nja'i, nu'd ha, to'oraza ri fiuniui ne ri ntsiui, hangue ya ja'i bi '"iena: “Ndi, nuni ra
'"fiehe xi ra ts'o'yo y ra tixfani, xi ri fiuniui ne xi ri ntsiui ya tixfani ne ya ts'oja'i.” Pe
nugui di xi'ahu gue nuya ja'i beni njabw, hinte ya fadi's, ngue'a ri hnequitho ni'a to'o
pe'tsa ra mfadi, ngue'a ri hnequitho ja ya "befi.

Ya hnini dega ts'o'yode
(Lc. 10:13-15)

20 Nepw ra Jesu bi ma nehe de ni'a ya hnini habu xqui thogui xqui 'yet'a ya danga
nt'udi. Y bi zai ni's ya ja'i de nuya hnini'a ngue'a himbi ntsg'mi de ya ts'oqui masque
bi hyanthma'u ra ts'edi Ajua. Bi 'iembi:

21 —iHuecate'thet nd'ahu gya menguhu Corasi ne gyd me Betsaidaha! Ma xi dra
castiga'ihu ngue'a masque xcd hyanduahu rd ts'edi Ajua pe hinxcéd fiobrihu de ri
ts'oquihe. 'Bu nuya me Tiro ne ya me Sidé xqui hyanthmaha's gatho nd'a xca
hyanthubya, nd'é xa ntse'ma hmaha de ya ts'oqui, ne xa hiiehma'ua dega dumui ne xa
ncoxa ra 'bospi. 22 Hangue di xi'ahu gue ni'a ra pa de ra ngaxhmai ma'na dya dangui
ri ts'oquihu que ra hnini Tiro ne ra hnini Sidé. 23 jHuecate'thu ni'ahu gya menguhu
Ncapernau! Gui hu ri muiha gue ra dangui ri nsuhs, pe hina, ngue'a ma gui nhuatihu
ngue'a hinxca fiobriha de ri ts'oquiha. 'Ba nuya me Sodoma xqui hyanthmaha nuya
ya danga nt'udi ngu ni'a xcd hyanthubya, nu'bé hinxra huatihma, di jatho nd'a ra
hninihma. 24 Hangue di xi'ahu gue nid'a ra pa ya ngats'i ya pa ma'na dya dangui ri
ts'oquihu que ra hnini Sodoma.

Bd ehu pa gui tsayahu
(Lc. 10:21-22)

25 Nepwu ra Jesu bi 'yapa Ajua rd Dada ne bi 'fiena:

—Di x@cambeni'i ma Dada'i nti'i gra Nda de mahets'i ne de ra ximhai. Di 'ra'a njamadi
ngue'a xca utua ri noya nd'a to'o hingyd bamhya, y nu's té'o ya bamhya ne ya 'fiets'i
himbi zo y& mfeni. 26 Y gatho ni'a xcd ot'e go gue'a ri paha, ma Dada'i.

27 'Mefa ra Jesu bi 'fiemba ya nxadi:

—Ma Dada bi 'racagui gatho ra mfadi. Jo'o to'o patca ma mfeni, hense ma Dada bi 'bui
mahets'i, n1'd ha, go gue'a patca ma mfeni. Nehe jo'o to'o xa batua rd mfeni ma Dada,
hense nuga ha, ngue'a go gueque ra T'ugui, nehe nd's to'o std huahni, ne'a patuabi rd
mfeni maDada ngue'a go std utuabi'a. 28 B4 ehu gatho ni'ahu gri mpefihu ne xi gri nduhu
pa ga tsuc'a ri 'bats'iha pa gui tsayahu. 29 Ngu 'nara nt'ei dega ndamfri thu'tsua ra yugo
pa da t'ei, njaba nehe nu'ahu gui hnafihu nd'a ra yugo ga hu'ts'ahu pa da za ga u't'ahu ma
hoga'mui, pa da za gui nhyoja'ihu nehe ngugui, ngue'a nuga dra hoja'i y hindrd 'nets'i,
y njabu ya hinda zabi'ihu nixi da du ri muihs. 30 Ngue'a nura yugo df hu'ts'ahu hinda
ufi'ahu, y nd'a ra 'bats'i df tu't'aha hingui ma gui tsamahfizhu.

12

Ya nxadi bi doca ya ngahg gd trigo ra pa dega tsaya
(Mr. 2:23-28; Lc. 6:1-5)

1'Nara para Jesu co ya nxadi bi 'ranga ja 'nara uatrigo. Y nura pa'a mi nsabdo, y gue'a
ra pa dega tsaya. Ne nuya nxadi mi tsu ra thuhu hangue bi mudi bi docua ya ngaha ya
trigo pa bi zi's. 2Y mi hyanda njabu ya fariseo bi 'iemba ra Jesu:

—;Hanja ot'a njabu ri nxadi? Nuy# hind{ 'fiepi da 'yet'a njabu nii'a ra pa dega tsaya.

3 Pe ra Jesu bi datuabi'a bi 'nembi:

—;Ha hinxcd hile'thu haba ma de ni'a bi 'yet'a ra Davi nd'ba mi tsu ra thuhu co ni'a
mri 'fioui? 4Nu'd bi yut'a mbo ré nija Ajua ne bi zi ni'a ya thuhme xqui njapi. Ha nti'a
ne nu's mri 'fioui hingo mri 'fiepa hmaha xa zi nura thuhme'a, hense ya macja ha. 5 ;Ha
hinxca hfie'tihu nehe ja réd ley ra Moise gue nuya macja di mpefi ja ra ndanija masque ya
pa dega tsaya pe hinte ma ts'oqui ot'e? ¢ Ha nuga di xi'ahu gue 'bucua ni'a to'o ma'na
ja rd nsu que ra ndanija. 7 Mahyoni gui pahu te r{ benga nuya ya noya bi manga Ajua

ma Dada ja ra Maca T'ofo ne bi 'fiena: “Nuga ma'na di ne gui mpe'tsuahu ra nthecate 'na
ngu 'na que gui tsincaha ya mbo'oni pa gui hyohu gui 'bahaguihe.” 'Bu gri pahmahu te
ri benga nuya ya noya, nu'b# hinxca fiapahmahu ni's hinte ma ts'oqui tu. 8 Nt'a To'o bi
e bi Nja'i go gue'a pe'tsa ra ts'edi pa da manda masque ra pa dega tsaya.

'Nara 'fighe xqui 'yot'a 'nard 'ye
(Mr. 3:1-6; Lc. 6:6-11)

%Y ra Jesu bi thogui de guehni ne bi ma ba cut'a ja ra nija. 1°Y ja mi 'buhni 'nara 'fiche
xqui 'yot'a 'nara 'ye. Y nuya fariseo mi 'buhni bi 'yamba ra Jesu ne bi 'fiembi:

—;Ha gue ri 'fiepi gui 'yothe 'nara ja'i nura pa dega tsaya?

Nu'é mi ambabi njabu pa da fiapahma'a.

11Pe ra Jesu bi 'fiembabi's:

—;To'o 'na de gue'ahw gri pe'tshu 'nara zi deti, nepu da zo ja 'nara o'tsi ne hingui
hfiaihua ngue'ara pa dega tsaya? Pe'tsi gui hfiaihw. 12 ;Ha gue hingue ma'na di muui 'nara
ja'i que 'nara deti? Hangue mahyoni ga gthu ya hoga 'befi masque ra pa dega tsaya.

13 Nepu ra Jesu bi 'fiembabi nii'a ra 'fighe to'o xqui 'yot'a ra 'ye:

—Haua ri 'ye.

Nu'b# nu'a bi tunga ra 'ye, nepu 'bestho bi fiani ne bi gohi ngu mi nja ni'a ma'na ra
'ye. 14 Nu'b# ya fariseo bi beni de guehni pa bi 'fin'ti hanja da za da hyohma ra Jesu.

Ra badi Isaia xqui ma de ra Jesu
15 Pe nu'a bi batho te mi beni'a ne bi ma de guehni y bi dena ndunthi ya ja'i. Y mi
gthebi gatho ni'a to'o mi hfieni. 16 Ne bi hfiu'mba ra hiia ya da'thi nd'a xqui 'yethe gue
hinto da xipabi de ni'a xqui 'yeg'tuabi'a. 17 Bi manga ra Jesu njabu pa bi nja ngu nit'a xqui
manga ra badi Isafa gue Ajua bi 'fiena:
18 Guehna ma hoga 'mehni std pehni
ne guehna ma hmadi ne xi di hopa ra 'mui.
Ga umbabi ma Maca Ndahi pa da zofo gatho ya ja'i 'bu ja rd nguni ra ximhai,
pa da badi's gue ma ga ha'mba nguenda.
19Nu'a hinto ma da ntsanoyaui,
nixi to'o ma da ma'tiui ja ya 'fiu.
20 Ma hoga 'mehni ma da nupa yd mfeni ni's to'o hints'a tsedi ya jamfri, ngu 'fiena 'nara
dox'o xa dehmi,
ne ma da me'tsua ra nthecate ni'u to'o ja xa gamfri, ngu 'fiena 'nara t'uca fiot'i hints'a
di yot'atho.
Ne ma da 'fiudi ra hoga'mui asta hinda 'medi ra nts'o'mui.
21Y yaja'i de gatho rd nguni ra ximhai ma da gamfribi ra noya'a.

Bi t'embabi ra Jesu gue mi hanpa rd ts'edi ra nda de ya ts'ondahi
(Mr. 3:19-30; Lc. 11:14-23; 12:10)

22 Nepwu ra Jesu ba ts'impabi 'nara ja'i mrd gone ne mra goda ngue'a mi pe'tsa 'nara
ts'ondahi, y nu'd bi 'yembabi. Y 'bestho ra ora'a bi za bi fia ne bi hyandi. 23 Hangue gatho
ya ja'i mi 'bahni xi bi 'y ne bi 'fiémbabi's 'na ngu ma'na:

—;Ha go guehni rd t'a ra nda Davi ni'a to'o xqui mehni Ajua pa da nda 'bu?

24Y nu mi 'yede ya fariseo bi manga ya ja'i njabs, nu'bté nu'é bi 'fiémse'u:

—Nunfi hingue co ra ts'edise enga ya ts'ondahi, nuni hanpa ra ts'edi ra Beelsebti nd'a
randa de ya ts'ondahi.

25 Pe ra Jesu bi batuatho ya mfeni'a ne bi 'fiembabi:

—Nu'bu 'nara hnini da hyegue ne da ntunsehe, nu'bé da 'metho ni'a xa mefi's. Ha
nu'bu 'nara 'mui da ntunsehe, hinda za da 'mui x4 hfio, da nhuata ra 'mui. 26 Xi ra
ts'ondahi, ;hanja da za da 'yenga rd mits'ondahiui? Hinda za, ngue'a nu'ba njabu da
'fotho yd ts'edi 'na ngu 'na ne da nhuati gatho. 27 Guf efiha gue nuga di enga ya ts'ondahi
co ra ts'edi ra nda de ya ts'ondahi. Xi ri 'mehnihw, jcon to'o ra ts'edi enga ya ts'ondahi

'bu? Go da xi'ahu's. 28 Nuga dif enga ya ts'ondahi co ra ts'edi ra Maca Ndahi Ajua ma
Dada, hangue njabu pahu gue ya xa zohg ra Nda de mahets'i pa da nda.

29 Hinda za da yut'a 'nara be ja rd ngu 'nara ja'i ni'a xi di o rd ts'edi 'bu hingue 'met'o
da mihi ne da du'ti pa da bepi ni'a te pe'tsi.

30 Nu'a té'o hingui 'yo con gueque, nd'é di utsagui. Nehe nu'a té'o hingui faxqui ga
munts'a ma sofo, nd'é go xantho.

31 Df xi'ahu gue gatho ya ts'oqui et'a ya ja'i ne gatho ya ts'one mai's, ma dra
pumbabi's. Pe nu'a té'o da zamba ra Maca Ndahi Ajua, nura ja'i'a hindra pumbabi.
32 Nu'a t6'o da zani Nu'a To'o bi e bi Nja'i, nu'd dra pumbabi, pe nu'a té'o da zanga ra
Maca Ndahi hindra pumbabi nixi nubya ni pa nzantho.

Ya 'bai gd za faditho po yd fruta
(Lc. 6:43-45)

33 'Nara hoga 'bai g4 za unga ya hoga fruta, ha 'nara ts'o 'bai g4 za unga ya ts'o fruta.
Hangue njabu da za gui padiha nda'a ra hoga 'bai ga za y nda'a hingra hoga 'bai ga za.
34 Nu'ahs xi gya ts'o'muihu gui njahu ngu ya qu'efia tsate. ;Hanja da za gui mafiha ya
hoga noya 'bu gui beithu ya ts'omfeni? Ngue'a ni'a gui befihut ja ri mfenihu go gue'a
gui maihu nehe. 35> Nu'a té'o benga ya hoga mfeni manga ya hoga noya, ha nu'a té'o
benga ya ts'omfeni manga ya ts'onoya. 3¢ Nuga di xi'aha gue gatho ni'a te gui mafihu
ne hingui jamasuhu, pe'tsi te gui thadihu nura pa'a ma da thap'ahu nguenda. 37 Ngue'a
Ajua go gue'a ma da hiiap'aha nguenda de gatho ni'a gui marfihy, ne ja ma da hnequini
tengu ri hioja'ihu ne tengu ri nts'o'muihw.

Ya ts'oja'i adi 'nara nt'udi
(Mr. 8:12; Lc. 11:29-32)

38 Nepu 'raya xahnate de ra ley ne ya fariseo mi 'buhni bi 'lembabi ra Jesu:

N —Xahnate, di nehe gui 'fiutcahe 'raya nt'udi pa ga pahe ua xi majuani go xpa meit'a'i
jua.

39 Nu'bé ra Jesu bi datuabi ne bi 'fiembi:

—Nu'ah# gy ts'oja'ihu ne gya 'Nagamfrihu hangue gui adihu 'nara nt'udi gui hyanthu
pa gui camfriha. Pe nuga, hinga ma ga u't'a'ihu ni 'nara nt'udi. Hense nda'a da t'u't'ahws,
nd'a ra nt'udi de ra Jond rd 'mehni Ajua. 4°Nu'd bi 'yo hfiu pa ne hiiu xuui mbo rd mui
'nara danga hua. Njabu nehe Ni'a To'o bi e bi Nja'i ma da 'mui hfiu pa ne hiiu xuui mbo ra
hai. 41 Ha 'mefa bi ma ra Jona bd zofo ya ja'i de ra hnini Ninive, ha nu'é 'bestho bi ntse'mi
de yé ts'oqui. Ha nubya4 'bucua 'na to'o ma'na xi ja rd nsu que ra Jond, pe nu'ahua hinxca
camfrihu. Hangue ja rd ngats'i ra pa ma xi da fiap'a'ihu ya me Ninive, ngue'a masque
xca hyanduabihu rd ts'edi Ajua pe hinxca camfriha. 42 Nehe ni'a ra 'behfia mra nda de
ra hai Arabia mi 'yede gue ra Salomé xi mi ja ndunthi rd mfadi. NG'4 ba ehe bi c'a'tsi'a
masque xi nts'edi mi yabu rd hai, pa da 'yede ni'a mi mafi'a. Pe nubya 'bucua 'na to'o
ma'na xi ja rd nsu que ra Salomd, pe nu'ahu hinxcd camfriha. Hangue ja rd ngats'i ra pa
ma da fiap'ahu nd'a ra 'behfia'a ngue'a masque xcd hyanduabihu rd ts'edi Ajua pe hinxca
camfrihu.

Ra Jesu bi ma 'nara 'bede de ra ts'ondahi bi mengui
(Lc. 11:24-26)

43 Nepu ra Jesu bi 'fiena:

—Nu'bu 'nara ts'ondahi da begnga de ja 'nara ja'i, nura ts'ondahi'a 'yo haburaza ja ya
mbonthi honi hmaha habu da 'mui, pe hingui tsudi. Nu'b& ma da manse'a ne da 'fiena:
44 “Pgde ma ga pengui habu dé peni pa ja ga yopa 'buhni.” Ha nu st{ mengui'a da zudi
nu'a ra '"Nehe ne guet'atho ra mfeni ngu bi zogui ra ts'ondahi, nu'bé nja ngu 'nara ngu
xa 'bast'i ne x4 nt'axi pe hinto 'bui. 45 Nu'b# ni'a ra ts'ondahi'a da ma da tsi mé yoto
ya ts'ondahi nd'e ma'na xi strd nts'o que gue'a, nepu da yut'a ja ni'a ra '"fighe ni'a mi
guet'atho ra mfeni. Nu'bé nu'a ma'na stra nts'o ra mfeni que ra mudi. Hangue nt'ahu
gya ts'oja'the ma gui njahubu nehe 'bu hingui fiobrihs.

Rd ngna ne yd cu ra Jesu
(Mr. 3:31-35; Lc. 8:19-21)
46Y de mi utuate ra Jesu, bi zehe rd nana ne ya cu mi 'bai mgte ra ngu haba mi utuate'a
ne mi ne da naui'a. 47 Nu'bé 'nara ja'i bi 'iemba ra Jesu:
—'Bacua mgte ri nana co ri cu hoit'i gui figui 'na.
48 Pe nura Jesu bi datuabi ni'a to'o bi xipabi njabu ne bi 'fiembi:
—;To'o ma nanaga, ne to'o ma cuga?
49 Nepwu co ra 'ye bi 'fiudi y4 nxadi ne bi 'fiena:
—Nuya go guehya ma nana ne ma cu. 5° Nu'a té'o ¢'tua ra paha ma Dada bi 'bui
mahets'i, go gue'a ma cu ne ma nju ne ma nana.

13

Ra 'bede de ra mot'i
(Mr. 4:1-9; Lc. 8:4-8)

1Nepu ra pa'a ra Jesu bi bgni de ni'a ra ngu habu mi 'bui, ne bi ma ba hudi ja ra fanga
ndehe. 2 Nepu bi ma ndunthi ya ja'i bd c'a'tsi'a, nu'bé nu'a bi bexa ja 'nara motsa ne ja
bi hitudini, ne gatho ya ja'i bi gohini ja ra fianga ndehe. 3 Nepu bi metuabi'a 'raya 'bede
pa bi 'fiutuabi. Nurd mudi ra 'bede bi mede, bi ma de 'nara mot'i ne bi 'fena:

—'Nara mot'i bi ma da mpot'a ja ra huahi. 4Y nu mi mudi bi mpot'i, bi dagui 'raya zi
ndajara 'fiu. Y nuya nda'a bi zi ya ts'ints's. 5Y numa'ra ya nda bi dagui ja ya 'bodo habu
mi otho ndunthi ra hai, y nuya nda'a 'bestho bi fots'e ngue'a hinxma pidi ra hai. ¢Y nu
mi pat'a ra hyadi bi huixqui ne bi 'yot'i ngue'a mi otho ya 'yu. 7 Nu ma'ra ya nda bi dagui
mbo ja ya 'mini, ne mi te ya 'mini bi xumi ne bi hyo ni'a xqui 'bot'i. # Ha nu ma'ra ya
nda bi dagui ja ra hoga hai, y ni'a ya nda's xi bi c'onts'i x4 hio ne bi hogui, 'raya 'bai bi
unga 'na nthebe ya nda, nu ma'ra ya 'bai bi unga hfiu'rate, ha nu ma'ra ya 'bai bi unga
'matema'ret'a ya nda. 9 Nu'a té'o pe'tsa ra paha da 'yede nuya ya noya di ma, dé 'yede.

Hanja ra Jesu bi zofo ya ja'i dega 'bede
(Mr. 4:10-12; Lc. 8:9-10)

10 Nepwt ya nxadi bi joni habu mi hudi ra Jesu pa bi 'yambabi ne bi 'fiembabi:

—;Hanja gui zofo ya ja'i njabs co nti'a ya 'bede?

11Ra Jesu bi datuabi'a ne bi 'fiembi:

—Nuga di manga njabu ngue'a nuy# hingui tsa da zo y4 mfeni ni'a di ma de hanja ri
nda Ajua, nd'a hinxqui fadi ma'met'o. Ngue'a nuy# hinxa t'umba ra mfadi pa da badi,
pe nu'ahw ha, xa t'a'ahu ra mfadi pa gui pahu. 12Y nu'ahu ma'na ma gui pahu ngue'a xa
t'a'ahu ra mfadi, nja ngu xa hma gue nu'a té'o jababi, ma'na ma da me'tsi, ha nu'a té'o
othobi, ma da thacuabi ni'a ts'a pe'tsi. 13 Nuyé di petuabi njabu ngue'a ja ya thandi pe
hingui handji, ja ya nt'ede pe hingui ede, ne ja ya mfeni pe hinte y4 fadi. 14 Hangue bi
njabw ngu ni'a xqui manga ra badi Isafa maya'bu ne bi 'fiena:

Ma gui 'yedehu pe hinda zo ri mfenihs.

Ma gui hyanthu pe hingui ma gui padihu te rf beni nd'a guf hanths.
15 Ngue'a xi xa megui ri mfenihu,

ne hinguf ne gui hfiuxhu nt'ede nit'a guf edehs,

ne hinguf ne gui pahu nit'a guf hanthu.

Nu'ahw hinguf ne gui hanthu,

nixi gui 'yedehs,

nixi gui pahw,

ngue'a hingui ne gui ntsg'mhu pa ga pun'a ri ts'oquihwu.

Nuna guehna bi manga ra badi Isafa de ya 'nagamfri ja'i.

16 Pe nu'ahu xa jap'aha Ajua, ngue'a xcd hyanthw co ri thandihw, ne xca 'yghu co ri
nt'edehu. 17 Xi majuani di xi'ahu gue ndunthi ya 'mehni Ajua nd's mi 'bai maya'bu ne
ma'ra ya hoja'i mi nehma'a xa hyandi ngu nd'a guf hanthubya, pe himbi za bi hyandi's.
Ne mi nehma da 'yede nuya ya noya guf edehubya, pe himbi za bi 'yode's.

Ra Jesu bi ma te ri banga nura 'bede de ra mot'i
(Mr. 4:13-20; Lc. 8:11-15)

18 Nuby4 'yehu x4 hfio te ri benga ni'a ra 'bede st xi'ahu de ra mot'i. 19 Nu'a ya nda
bi dagui ja ra 'fiu go gue's ngu nti'w to'o bi 'ygde ra noya de hanja ri nda Ajua ne himbi zo
ya mfeni. Nu'bé bi yut'a ra ts'ondahi ja yd mfeni pa bi pu'tua gatho nt'a xqui bahma's.
20Nu'a ya nda bi dagui ja ra 'bodo go gue's ngu nii'a to'o bi 'yede ra maca noya ne 'bestho
bi gamfrihma co 'nara johya, 2! pe hinxqui ze y4 jamfri, hangue nu mi tho ya ts'othogui
ne ya nt'atsate po rd ngue ra maca noya, nu'é 'bestho bi 'uegue. 22 Nu'a ya nda bi dagui
ja ya 'mini go gue's ngu ni'a to'o bi 'yede ra maca noya pe 'bestho bi 'be yd jamfri ne
bi 'uegue ngue'a nsectho mi oda y4 mfeni ra boja ne ma'ra ya t'et'e de ra ximhai. 23 Pe
nu'e ya nda bi dagui ja ra hoga hai go gue's ngu ni'u to'o bi 'yede ra maca noya ne bi zo
ya mfeni, ne xi bi zedi ya jamfri. Nu'b& go gue's xi bi unga ra sofo nja ngu ya nda, 'ra bi
unga 'na nthebe, ha nu ma'ra bi unga hfiu'rate, ha nu ma'ra bi unga 'natema'ret'a.

Ra 'bede de ya ts'ondgpo ja ra hughi dega trigo

24 Nepu ra Jesu bi metuabi's ma'na ra 'bede ne bi 'fiembi:

—Nurd hmanda ra Nda de mahets'i nja ngu 'nara mot'i bi mot'a ra trigo ja rd huahi.
25Pe nu mi 'fiaha y4 mefi, bi zo 'nard ncontra'a ne bi mo'tua 'raya ts'ondapo ja ra huahi.
Nepwt de gue'a 'bestho bi ma. 26 Ha nu mi foxa ra trigo, nehe bi foxa ya ts'ondapo.
27 Nepu ya 'bego bi ma ba ambabi ra mehuahi ne bi 'fiembi: “Ndada, ;ha gue hingo
ra trigo gd pot'a ja ri huahi? ;Hanja go bi c'onts'a nehe 'raya ts'ondapo?” 28 Nu'b&
ra mehuahi bi datuabi ya 'bego bi 'fiembabi: “Zai 'nama ncontra to'o bi mot'a ni's ya
ts'ondapo.” Nu'bé ya 'bego bi 'fiemba ra mehuahi: “;Ha guf ne ga ma ga c'a'tshe ni'a
ya ts'ondapo?” 29 Nu'ba bi dadi ra mehuahi bi 'fiena: “Hina, oxqui ma gui c'u'tshu ya
ts'ondapo, ngue'a nu'bu gui c'w'tshu ya ts'ondapo, ;xi'bu gui c'v'tshu nehe ra trigo?
30Hophu da te mahyegui, cabo gue ni'a ra pa de ra sofo ga 'bepa ya xofo da hyets'i 'met'o
nd's ya ts'ondapo, ne da du'ti pa da tsat'i, ha nura trigo da munts'i pa da me'tsa ja ra
troha.”

Ra 'bede de ra nda gd mostasa
(Mr. 4:30-32; Lc. 13:18-19)

31 Nepu ra Jesu bi metuabi's ma'na ra 'bede ne bi 'fiembi:

—R4 hmanda Ajua mahets'i nja ngu 'nara nda dega mostasa nd'a bi mot'a 'nara ja'i ja
rd huahi. 32Ni'a ra nda'a ma'na xi ra zi lotsi de gatho ma'ra y4 nda ya ndapo, pe nu sta
nte'a, ma'na ra dangui de gatho ma'ra ya ndapo, ne da nte xi ra dangui ngu 'nara 'bai g4
za, y asta ja da hyocni ya 'bafi ya ts'ints's.

Ra 'bede de ra nzoi
(Lc. 13:20-21)

33 Nepu bi xipa ma'na ra 'bede bi 'fiembi:

—Nurd hmanda Ajua mahets'i nja ngu 'nara 'behfia bi hyoca ra thuhme ne bi 'yents'ua
ra nzoi nu'arijapi da nets'i ra thuhme, ne mi ngu 'nate kilo ra arina bi mant'i, ne masque
'na zi tuqui bi japi, pe bi nets'i gatho.

Ra Jesu bi zofo ya ja'i dega 'bede
(Mr. 4:33-34)
34 Gatho ni'a mi xipa ya ja'i ra Jesu bi xipabi dega 'bede. 35 Hangue bi njaba ngu ndi'a
xqui manga 'nard 'mehni Ajua maya'bu bi 'fiena:
Ma ga petuabi 'raya 'bede ya ja'i,
pa ga utuabi nd'a hinto xa badi desde bi mudi ra ximhai.

Ra Jesu bi ma te ri banga ra 'bede de ya ts'ondapo ja ra hughi dega trigo
36 Nepu ra Jesu bi 'fiedi ya ja'i pa da ma ja ya ngu, y nehe'a bi ma ja nti'a ra ngu habu
mi 'bui. Neptt ya nxadi bi ma ba tsudi ne bi 'fiembabi:
—Xi da xicje x4 hiio te ri benga ni'a ra 'bede de ya ts'ondapo bi fexa ja ra huahi.

37 Nu'b# ra Jesu bi dadi ne bi 'fiembabi'u:

—Nu'a ra mehuahi bi mot'a ra trigo ja rd huahi go gue'a Ni'a To'o bi e bi Nja'i. 38 Ha
nura huahi go gue'a ra ximhai, ha nura trigo go gue'a ni'a 'bui ja rd hmanda Ajua, ha
nuya ts'ondapo go gue's ni's gtua rd hmanda ra ts'ondahi. 3°Nura ncontra to'o bi mot'a
ya ts'ondapo go gue'a ra ts'ondahi. Ha nura pa de ra sofo go gue'a ra ngats'i ra ximhai, ha
nu'a ya xofo go ya enxe Ajua. 4° Nja ngu ya xofo da 'ueca ya ts'ondapo pa da tsat'i, njabu
nehe ja rd ngats'i ra ximhai ya enxe da 'ueca ni's ya ja'i etua ra hmanda ra ts'ondahi.
41Nu'a To'o bi e bi Nja'i ma da mehna ya enxe pa da 'ueca gatho ya 'yet'ats'oqui ne gatho
ya ts'o'mui g4 ja'i pa hinda yut'a mahets'i. 42 Nu'é ma da t'eque pa da thet'a ja ra tsibi
nd'a ma da nze pa nzantho, y nuni ja di zohmani ne ja di gusthmani ya ts'i. 43 Nepu nu'a
té'o 'yo x4 hfio ja rd thandi Ajua ma da yot'i's ngu 'nara danga fiot'i nuni mahets'i habu
bi manda'a. Nu'a té'o pe'tsa ra paha da 'yede nuya ya noya di ma, d4 'yede.

Ra 'bede de ra boja t'agui
44R4 hmanda ra Nda de mahets'i nja ngu ra boja xa t'agui mbo ja ra hai, y nura boja'a
bi dini 'nara ja'i ne bi yopa go'mithoni ma'na'qui. Nu'b& nu'a co ra johya bi dama pa
gatho nd'a te mi pe'tsi pa da danga nd'a ra hai habu xqui dinga ra boja.

Ra 'bede de 'nara perhla xi di muui ndunthi
45 Nehe rd hmanda ra Nda de mahets'i nja ngu 'nara duqui nd'a mi tuca ya hoga t'axa
do ya thuhu ya perhla. 46 Nu mi zudi 'nara hoga perhla xi mi muui ndunthi, nu'bé nu'a
bi dama pa gatho ni'a te mi pe'tsi pa bi danga ni'a ra perhla'a.

Ra 'bede de ya hug ja ra xit'a
47 Nehe rd hmanda ra Nda de mahets'i nja ngu 'nara xit'a bi t'ent'a ja ra ndehe ne bi
gu 'rama'na'fio ya hua. 4 Y nu mi fiuts'i ra xit'a, ya mehua bi hiiai pa ja ra fianthe. Ne
bi hfiudi's pa bi huahna ya hoga hua pa bi yut'a ja ra 'bets'e; ha nu'a himya hoga hua bi
fotbu. 49 Ma da njabu nehe ja rd ngats'i ra ximhai, ma da 'fiehe ya enxe pa da 'ueca ya
ts'o'mui de ja ya hoja'i. 50 Ne nti's ya ts'o'mui ma da thet'a ja ra tsibi nii'a ma da nze pa
nzantho, y nuni ja di zohmani ne ja di gusthmani ya ts'i.

Ya ndaxjua t'at'e ne ya 'ra'yo t'at'e

51Nu'b# ra Jesu bi 'flembabi ya nxadi:

—;Ha gue xa zo ri mfenihu gatho nt'a std xi'ahu?

Nu'bé nu'é bi datuabi ne bi 'fiembi:

—Haha, ma zi Hmu'ihe.

52 Nu'bé nu'4 bi 'fiembabi's:

—Xa hio 'bu. Nubya da za gui 'fiudiha hingue hense ni'a bi manga ra Moise ne ma'ra
ya 'mehni Ajua, pe nehe da za gui '"fiudiha ma 'ra'yo nt'utuate di u't'a'iha de hanja ri nda
Ajua, gui njahu ngu 'nara dada de 'nara ngu juqui nura ora honi gatho nd'a te xa me'tsa
maya'bu ne ja guehya.

Ra Jesu mi 'buhni Nasare
(Mr. 6:1-6; Lc. 4:16-30)

53 Ha nu mi uadi ra Jesu bi manga nuya ya zi 'bede, bi ma de guehni. 54 Ne bi ma pa ja
ra hai'a, y de mi 'buhni mi pa ja ra nija de guehni pa mi xahna ya ja'i. Y nu'é xi bi 'ye ne
bi 'fiena:

—;Habu xud padi ni'a ra mfadi pahni? ;Ne ha xqui bahni 'ba nuya ya danga nt'udi
ot'e? 55 ;Ha gue hingo guehni ra t'a nd'a ra yaxi? ;Ha gue hingo guehni rd t'a ra Maria?
¢;Ha gue hingo guehni ra cu ra Cobo ne ra Jose, ne ra Simu ne ra Juda? >¢ ;Ha gue hingya
menguua ya nju nehe? ;Habu xud badini gatho ni'a ma ne gatho ni'a ot'e?

57Y yaja'i de guehni mi pe yd cue con gue'a ne himbi ne bi gamfri. Hangue nura Jesu
bi '"fembabi'u:

—'Naré 'mehni Ajua haburaza ri 'yo ri hnumansu, pe ja rd haise hina, nixi ja ra ngu.

58 Hangue ra Jesu himbi 'yet'a ndunthi ya danga nt'udi de guehni ngue'a ya ja'i himbi
ne bi gamfri.

14

Ra Xuua Xi'tsate bi thecua ra fiaxu
(Mr. 6:14-29; Lc. 9:7-9)

1Ha nuya pa'a ra nda Erode bi 'yede de gatho ni'a te mi ot'a ra Jesu. 2Ne bi 'iembabi
yéa mfats'i:

—Nura 'fighe'a go gue'a ra Xuua Xi'tsate xa yopa nte, hangue pe'tsa ra ts'edi pa da
'yot'a nuya ya nt'udi.

3 Ra Erode bi benga njabu ngue'a 'na'qui bi gu ra Xuua bi du'ti ne bi got'a fadi ngue'a
ra Xuua mi hacua hmaha ra Erode gue hinda zimba ra 'behfia rd cu ni'a rd thuhu ra Lipe,
ha nura 'behfia ra thuhu ra Erodia. 4 Ngue'a ra Xuua xqui 'fiemba ra Erode:

—Hind{ 'fiepi gui 'buhui ra Erodia.

5Hangue ra Erode bi bg rd cue ne mi nehma da hyo ra Xuua, pe himbi za bi hyo'a ngue'a
mi tsu ya ja'i ngue'a mi camfri'a gue ra Xuua go 'nara hoga badi. ¢ Pe 'na'qui bi t'umba rad
pa ra Erode, ne nurd t'ixu ra Erodia bi nei ja ya thandi gatho nd's mi 'buhni, y ra Erode
xi bi hopa ra hnei. 7 Hangue bi fiatuabi da umbabi gatho ni'a go da 'yadi.  Nu'bé ni'a
ra nxutsi bi 'fiembabi ra Erode:

—Di ne gui 'racagui ra fiaxu ra Xuua Xi'tsate ja 'nara manza.

Gue'a bi 'yadi'a ngue'a njabu ya xqui xipabi ra nana nd'a ra nxutsi.

9 Nu'b# ra Erode xi bi du ra mui, pe himbi za bi gembi ngue'a njaba xqui fiatuabi ne
xqui 'yede ni's mi huhuini ja ra mexa. 19 Nu'b#& bi manda da thecua rd fiaxu ra Xuua
nd'a mi jot'a fadi. 11 Nepu ba tha ra fiaxu ja 'nara manza pa bi t'umbabi nd'a ra nxutsi,
ne nu'd bi hfia'tsuabi rd nana.

12 Nepu ya nxadi ra Xuua bi ma ja ra fadi haba mi jot'i hmaha'a pa bi du'tsuabi ra
ngequ'ei pa bi ma ba agui. Nepu bi ma'a ba xipa ra Jesu.

Ra Jesu bi 'uinga thogui cut'a 'mo ya ja'i
(Mr. 6:30-44; Lc. 9:10-17; Jn. 6:1-14)

13 Ha nu mi 'yede ra Jesu de nid'a xqui nja, nu'a bi bgxa ja 'nara motsa bi 'ranga ja ra
ndehe pa gd ma ja 'nara mbonthi habu mi jo'o ra ja'i. Pe ya ja'i bi 'yede gue xqui ma ra
Jesu, hangue nu'é bi ma 'fioua desde ja ya hnini pa bi ma ba c'a'tsi'a. 14 Ha mi zenga ja
ra mbonthi ra Jesu bi hyanda xica ja'i ya mi 'bahni, hangue nu'd bi huequi's ne bi 'ygthe
gatho nd'a mi hfieni. 15Y nu mi nde bi joni ya nxadi ra Jesu habu mi 'bai'a ne bi 'fiembabi:

—Pehna nuyws ya ja'i da ma ja ya hnini pa da dai te da zi, ngue'a nuua habu di 'buhu
go ra mbonthi, ;te ga umfu da ziyu? ne ya 'yo ri nde nehe.

16 Nu'bé ra Jesu bi datuabi'a ne bi 'fiembi:

—Hingo mahyoni ga pehni da dai te da ziys. Go da umfu te da zi.

17Nu'bé nuya nxadi bi dadi ne bi 'fiena:

—Hense cut'a ya thuhme ne yoho ya hua di hahe, hinda uadi pa gathoyw.

18 Nu'bé ra Jesu bi '"iembi'u:

—B4 hancahuua.

19 Nepwu bi japabi ya ja'i da hfiudi ja ya zi 'bot'ei. Ne mri hiia ni'a cut'a ya thuhme ne
nud'a yoho ya hua, bi nets'e pa mahets'i bi 'yapabi Ajua da japi. Ne bi hyeca ya thuhme,
ne bi umba yé nxadi pa bi hyecua ya ja'i. 20 Gatho ya ja'i bi fiuni ne bi nifia's. Y gatho
nuya zi xeni bi bongui bi hmunts'i ne bi fiuxa 'ret'amayoho ya 'bets'e. 21 Mi ngu cut'a
'mo ya 'fishg nti's bi fiuni, y nuya 'behfia ne ya batsi himbi ma 'mede.

Ra Jesu bi 'fio maria ra ndehe
(Mr. 6:45-52; Jn. 6:16-21)
22 Nepwu ra Jesu bi 'bepa ya nxadi da yut'a ja ra motsa pa da 'met'o's pa ri'nandi, ha
nu'a bi gohni pa bi 'fiedi ya ja'i. 23 Y nu mi uadi bi 'fiehui ya ja'i bi bexa ja ra t'she pa ba
apabi Ajua 'nambuse. Y ya bi nxuui mi '"bahnitho sehe'a. 24 Ha nura motsa habu mi pa ya

nxadi ya mi pa madetho ra ndehe, ne xi mi fet'a nts'edi ra bunthi ja ra ndehe, ne mi ne
da mpunts'i's. 25 Ne himi hats'itho ra Jesu mi 'yo mafa ja ra dehe pa bi ma ba tsudi ya
nxadi. 26 Ne nu mi hyanda ya nxadi ra Jesu mi 'yo mafia ja ra dehe, nu'é xi bi ntsu ne bi
'"fena:

—iAy! |Ndi hyanth 'nara pite!

27Pe ra Jesu 'bestho bi 'fiembabi'u:

—Ogui tsuhs, go guecagui.

28 Nu'bi ra Pedro bi dadi ne bi 'fiembi:

—Ma zi Hmu'i, nu'bu xi go gue'a'i, 'bepcagui ga 'yo mafia ja ra dehe pa ga mabu habu
gui 'yo.

29 Nu'bé ra Jesu bi 'fiembabi:

—Ba ehe 'bu.

Ra Pedro bi gai de ra motsa ne bi mudi bi 'io mana ja ra dehe pa bi ma hmaha habu mi
'yo ra Jesu. 30 Pe nu mi hyanda ra bunthi bi ntsu, nepu bi mudi bi yui ja ra dehe, nu'bé bi
mafi ne bi 'fiena:

—Ma zi Hmu'i, faxcagui pa hinga jat'i.

31Nu'b# ra Jesu 'bestho bi mipa ra 'ye ne bi 'iembabi:

—Xi ts'atho ri jamfri. ;Pa te ga ntsu?

32 Nepu nu'é bi bgxa ja ra motsa ne 'bestho bi tsaya ra bunthi. 33 Ne de ya mi 'bui mbo
ra motsa, ya nxadi bi nsunda ra Jesu, bi ndandifiahmu ne bi 'fiena's:

—Xi majuani go gue'i rd T'a'i Ajua.

Ra Jesu bi 'yathe ya da'thi nuni Genesare
(Mr. 6:53-56)

34 Nepu bi zofi's ja ra hai Genesare ri'nandi de ra ndehe. 35Ha nu mi hyanda ya mengu
de guehni gue bi zenga ra Jesu ja ya hai's, nu'bé nu'é bi dama xanga ra noya pa bi sipa
gatho ya ja'i de nti'a ra hai'a. Nepu ba ts'impabi ra Jesu ndunthi ya da'thi. 3¢ Ne nuya
da'thi mi adi hense qué da danbabi rd he, y gatho nd'a to'o bi 'yet'a njabu 'bestho bi
fiani.

15

Hanja gra nts'oca ya ja'i
(Mr. 7:1-23)

1Nu'b# 'raya xahnate de ra ley ne 'raya fariseo xqui 'fiche de Jerusale pa da c'a'tsara
Jesu, ne bi 'yambabi 'nara nt'ani bi 'fiembi:

2 —;Hanja nuy# ri nxadi hingui et'e ngu mi ot'a ndu ma xitahu? Ngue'a nuy# hingui
xu'ye 'met'o pa da fiuni.

3Y raJesu bi datuabi'a ne bi 'fiembi:

—Nequi ma ga an'ahu 'nara nt'ani. ;jHanja go guf etha ni'a ri nzaihu ne hingo guf
gtuabiha y4 hmanda Ajua? 4 Ngue'a Ajua bi manda njaua ne bi 'fiena: “Umba ra t'equ'ei
ri dada ne ri nana ne su's.” Nehe bi 'fiena: “Nu'a té'o da zanga rd dada ne rd nana, nu'd
pe'tsi da du.” 5 Pe nu'ahé gui efihu gue x4 hfio to'o da 'fiemba rd dada o rd nana: “Ya
hinda za ga fax'a'i, ngue'a ni'a ma std 'ra'ahma, ya std fia'tuabi Ajua ga umbi.” ¢ Hangue
guf efihu gue njabu hingud hyoni da jamasu rd dada o rd nana 'na. Hangue hingui gthu
nd'a ri manda Ajua, go gui et'aschu ni'a go ri nzaiha. 7 Nu'ahu xi gyd yohmihua. Hangue
majuani ni'a xqui manga ra badi Isaia de gue'ahu ne bi 'fiena:

8 Nuna ra hninina ri xecambenigui dega netho,

pe nuya mfeni go bi 'yo yabu de guequi.

9Hinte ri muui ya secambeni ni'a ot'e,

ngue'a nu's ya nt'utuate udi's go de yd mfenise, ne mafi'a gue go st utua's.

10 Nepw ra Jesu bi zofo ra hmuntsja'i ne bi 'fiembi:

—Huxhu nt'ede x4 hiio ne da zo ri mfenihu nd'a ma ga xi'ahwa: 11 Hingue co nti'a te
cut'a jard ne raja'i ri nts'oqui, pe co nti'a te penga ja rd ne, con gue'a ha, ri nts'oqui.

12Mefa ya nxadi bi joni habu mi 'bai ra Jesu ne bi 'fiembi:

—;Ha gue hinguf padi gue xi bi bg yd cue ya fariseo co nuya noya ga ma?

13 Pe ra Jesu bi datuabi ya nxadi ne bi '"fiembi:

—Gatho ni's ya ndapo hingo bi mot'a numa Dada bi 'bui mahets'i, ma dra c'u'tsi.
14 Hyehubu ya fariseo di 'yobu co ya ngoda, nu'é ri zi yA migodaui. Nu'bu 'nara goda da
guhna rd migodaui, da ma ri yoho's da zoui mahyegui ja ra o'tsi.

15Ra Pedro bi 'yambabi ra Jesu ne bi 'fiembabi:

—Xicje te ri bgnga ni'a ra 'bede g ma de hanja ri nts'oca 'na.

16 Ra Jesu bi dadi bi 'fiembi:

—;Ha gue ni gue'ahw hingui tsoda ri mfeniha? 17 ;Ha hinguf pahu gue gatho ni'a guf
tsihu ri ma ja ri muihua ne thoguitho? 18 Pe nu'bu gui benthu ya ts'omfeni, go gue's da
benga ja ri nehy, y ni'a go gue'a da ja'ahua gui nts'oquihu. 19 Ngue'a ja ya ne ya ja'i ja
guehni pgnga ya ts'omfeni, ngu ra nthote, ra nzinga medinthati, ra nt'eja'i, ra mfe, ra
nt'e'tsate, ra nts'ante. 20 Gatho nuy4 ha, go guehya ri japi da nts'oca ra ja'i. Pe nu'a té'o
hingui xu'ye 'met'o pa da fiuni, hingo gue'a 'nara ts'oqui et'e.

'Nara 'behfia himra me Israel bi gamfri ra Jesu
(Mr. 7:24-30)

21 Nepu ra Jesu bi ma de guehni pa ja ra hai guetbu ra hnini Tiro ne Sid4. 22 Ne ja ba
ntheuini 'nara 'behfia mrd me Canadn y himrd me Israel. Mi mafi ne mi ena:

—Huegagui nt'i Ndada, rd T'a'i ra nda Davi. 'Nama t'ixu pe'tsa 'nara ts'ondahi ne xi
nts'edi.

23 Pe ra Jesu hinte bi dadi. Nu'bé ya nxadi bi joni haba mi 'bai ra Jesu ne bi bantebi bi
'"iembi:

—Pehni dd ma, ngue'a xi mafiua mete ja ma xuthahe.

24 Ra Jesu bi dadi ne bi '"iembi'u:

—Nuga xpd 'bencagui hense pa ga munts'a ya me Israel nja ngu ya zi deti xa 'medi.

25 Nepu ni'a ra zi 'behfia bi ndandinahmu ja ya ua ra Jesu ne bi 'fiembi:

—Faxcagui, Ndada.

26 Nu'bé ra Jesu bi datuabi bi 'fiembi:

—Hindi 'fiepi da thamba ya thuhme ya batsi pa go da t'umba ya tsat'yo.

27Nu'b4 ra 'behfia bi dadi ne bi 'fiena:

—Majuani gui ma, Ndada, pe nuya tsat'yo tsi ya xeca thuhme nii'a tagui de ja yd mexa
ya hmu.

28 Nu'b# ra Jesu bi dadi ne bi 'fiembi:

—Nu'i nang, xi ra dangui ri jamfri, d4 njaba ngu ni'a xca 'yadi.

Nu'bé nuré t'ixu nura 'behfia'a 'bestho bi flani nura ora'a.

Ra Jesu bi 'yathe ndunthi ya da'thi
29 Ra Jesu bi ma de guehni ne bi zgni ja ra fiani ra ndehe Galilea. De guehni bi bgxa
mafia ra t'ghg ne ja ba hudini'a. 3°Y bi mani ndunthi ya ja'i mi zi ya doua, ya do'ye, ya
goda, ya gone, ne ndunthi ma'ra ya da'thi. Gatho's bi t'egui ja rd ua ra Jesu ne nu'a bi
'yothe's. 31 Hangue nura hmuntsja'i mi 'behni xi bi 'ye nu mi 'yede bi fia ya gone, ne
mi hyandi bi nxegue ya 'ye ya do'ye, ne bi 'fio ya doua, y ya goda bi hyandi. Hangue ra
hmuntsja'i bi xecambeni Ajua nii'a xecambeni ya me Israel.

Ra Jesu bi 'uinga thogui goho 'mo ya ja'i
(Mr. 8:1-10)
32 Nepwu ra Jesu bi zohna y4 nxadi ne bi '"fiembabi:
—Xi drf hueca nuywu ya ja'i ngue'a pe'tsa hiiu pa dri 'fiohu ha hinte xa ziys. Hind{ ne
da mayu co ra thuhu, ngue'a xi'bu da uent'a ma 'fiu.
33 Nepu yd nxadi bi 'fiemba ra Jesu:
—Xi nuua ja ra mbonthi ;habu ga tsuhuua ra thuhme pa ga 'uifihet gatho nuys ya ja'i
xi ri ndunthi?

34 Nu'bt ra Jesu bi 'yambabi'a ne bi '"iembi:

—;Hangu ya thuhme guf pe'tshu?

Nu'd bi dadi ne bi 'fiena:

—Henda yoto ya thuhme df pe'tshe ne 'raya t'ghua.

35 Nu'b# ra Jesu bi japa ya ja'i da hfiudi. 3¢ Ne mri hiia ni'a yoto ya thuhme ne nt'a
ya t'ehua, nepu bi umba njamadi Ajua, nepu bi heque bi umba y4 nxadi pa da hyecua ya
ja'i. 37 Gatho bi fiuni ne bi nifa, y gatho nuya xeni bi bongui bi hmunts'i ne bi fiuxa yoto
ya 'bets'e. 38 Mi ngu goho 'mo ya 'fisheg nd'a bi fiuni, y nuya 'behfia ne ya batsi himbi ma
'mede. 39 Nepu ra Jesu bi 'fiehui ya ja'i, ne bi bexa ja ra motsa pa bi ma ja ra hai Magdala.

16

Ya fariseo ne ya saduceo mi adi da t'utua 'nara danga nt'udi
(Mr. 8:11-13; Lc. 12:54-56)

1Ya fariseo ne ya saduceo bi ma'a bd honga ra Jesu pa da xaxi. Ha nu mi zudi bi xipabi
da 'fiutuabi 'nara nt'udi pa da gamfri's ua xi xqui 'fiche'a de mahets'i. 2 Nu'bi ra Jesu bi
dadi ne bi 'fiembi'u:

—Nu'ahs 'bu gui hanthua xa thenga mahets'i dega nde, nu'bé guf eftha: “Xudi ma da
hfioga pa.” 3 Y nu'bu guf hanthu dega xudi xa thenga ya guui, nu'bé gui efihu gue ma da
nja ra bunthi 'ye. '"Nagya yohmihs, ;hanja go guf pa gui hyanthua mahets'i pa gui pahu
te 'be ma da nja hyastho, y hanja hingo gui huxhu nguenda de ya nt'udi nd's xqui 'fiehe
de mahets'i pa gui pahu gue ra Nda de mahets'i ya xa zehe? 4 Nu'ah#é gy ts'oja'iha xcd
'ueguehu de Ajua, hangue guf adihu 'nara nt'udi gui hyanthu pa gui camfrihu. Pe nuga
hinga ma ga u't'a'iha 'nara nt'udi ngu ni'a guf adihs. Nura nt'udi ma gui hyanthw, hense
de raJond rd 'mehni Ajua.

Ha nu mi uadi ra Jesu bi manga njabu, nu'd bi 'uegue de gue's ne bi ma de guehni.

Ra nzoi de ya fariseo
(Mr. 8:14-21)

5 Nepu ra Jesu ne ya nxadi bi 'raxa ja ra ndehe pa ri'nandi, y ya nxadi bi pumfri da
hiats'i te da zi'a. ¢ Ne ra Jesu bi 'fiembabi'u:

—Jamasuhu de ya nzoi ya fariseo ne ya saduceo.

7Nu'bé nu'é bi 'fémse's 'na ngu 'na:

—Nuni bi manga njabu ngue'a hind4 hahu ra thuhme pa ga tsihs.

8 Ha nura Jesu bi badi nd'a mi man'u ne bi 'fiembabi:

—Nu'ahu xi ts'utho ri jamfrihs. ;Hanja guf tu ri muihua de nd'a te gui tsihu? ° ;Hanja
hingo tso ri mfenihu ni'a dd xi'ahu? ;Ha hingui befihet ni's cut'a ya thuhme da hecuabi
nud'a cut'a 'mo ya 'fiehe, ne hangu bi bongui xa? 19 Nehe ;ha gue hinguf befiha nti's ma
yoto ya thuhme da hecuabi nii's mé goho 'mo ya 'fighe, ne hangu bi bongui xa? 1 ;Hanja
hingo bi zo ri mfenihu de ra nzoi d4 xi'ahu? Hind4 xi'ahu de ra thuhme ngu gui benhu.
D4 xi'aha gue gui jamasuhu de yé nzoi ya fariseo ne ya saduceo.

12 Nu'b#é ha, ja bi zo y4 mfeni'a gue ra Jesu mi xipabi da jamasu de ya nt'utuate ya
fariseo ne ya saduceo, hingo mi xipabi de ya nzoi ya thuhme.

Ra Pedro bi mg gue ra Jesu go gue'a ra Cristo
(Mr. 8:27-30; Lc. 9:18-21)
13 Mi zgngiii y4 nxadi ja ra hai guetbu Cesarea de Filipo, ra Jesu bi 'yambabi'a bi 'fiembi:
—Xi yaja'i jte ma de Ni'a To'o bi e bi Nja'i, to'o gue'a ena?
14 Nu'é bi dadi bi 'fiena:
—'Ra ena gue go gue'a'i gra Xuua Xi'tsate, ma'ra ena gue go gue'a'i gré badi Elia, ha
nu ma'ra ena gue go gue'a'i grd Jeremia o 'na de gue nd's ma'ra ya 'mehni Ajua.
15 Nepu bi yopa 'yambabi's ma'na'qui ne bi 'fiembi:
—Xi'ahw, ;to'o guf befiha go gueque?
16 Ra Pedro bi dadi ne bi 'fiena:

—Nu'i go gue'a'i gré Cristo nti'i ba pefi'a'i Ajua pa gui nda, ne go rd T'a'i Ajua nti'a te.

17Nu'b# ra Jesu bi 'fiembabi:

—Nu'i Simu ra t'a'i ra Jond, xa jap'a'i ma Dada bi 'bui mahets'i, ngue'a go bi xi'asehe'a
to'ogui, hingo bi xi'a'i 'nara ja'i. 18 Nuby4d di xi'i gue gréa Pedro, ne nuri thuhu r{ beni da
'fiena 'nara do. Ne nu'i gui nja ngu ra do habu ma ga hoca ma nija. Y numa nija ma'na
ma da nja ra ts'edi que ra du. *Nu'i go ma ga hux'a'i ngu gra hiansoqui pa gui xocua ra
gosthi to'o da yut'a ja rd hmanda Ajua, pa njabu nu'a gui 'yet'a nuua ja ra ximhai, gue'a
ri t'ot'e mahets'i, ne nu'a gui ma gue hinda t'st'e nuua ja ra ximhai, gue'a hinda t'st'e
nehe nuni mahets'i.

20 Nu'bé nu'd bi hfiu'mba ra hfia ya nxadi gue hinda mari's gue go mi gue'a ra Cristo
nd'a ba pehna Ajua pa da nda.

RaJesu bimaderd du
(Mr. 8:31-9:1; Le. 9:22-27)

21Desde gue'bu ra Jesu bi mudi bi xipabi yd nxadi gue mi mahyoni da ma'a pa Jerusale
nuni habu mi pe'tsi da sufri ja ya 'ye ya ndaxjua nda ne ya nda g4 macja ne ya xahnate de
ra ley. Nehe bi xip'a gue mi pe'tsi da du'a, pe rd hilupa mi pe'tsi te da yopa nte. 22 Nu'bié
ra Pedro bi njuquiui ra Jesu 'nambu, ne bi mudi bi zui ne bi 'nembi:

—Hina, ma zi Hmu'i, Ajua hinda ne gui thogui njabu.

23 Nu'b# ra Jesu bi mpunts'i ne bi 'iemba ra Pedro:

—i'Uegue de gueque nu'i Satd! Ngue'a nu'i guf ne gui hilagagui ga ¢'tua rd paha ma
Dada. Nura mfeni guf beni go ya meti ya ja'i, hingo ra meti Ajua.

24Nu'b# ra Jesu bi 'flembabi ya nxadi:

—Nu'a té'o ne da dengui pa dua nxadi, hingui tsa da 'yet'a rd paha sehe. Ni'd mahyoni
da 'fiei pa da dengagui masque da tho ya nt'atsate ne ya 'betsa. 2> Ngue'a nu'a té'o madi
rd te ne hinda zeta ya nt'utsate, n'a da 'bedi rd te pa nzantho, ha nu'a té'o da zeta ya
nt'atsate po ra ngueque, nu'd ma da zudi ra te pa nzantho. 26 ;Ne te di muui 'nara ja'i 'bu
dré meti gatho nt'a te ja ja ra ximhai ne nu'a go da 'medi? Ngue'a ni 'na de nuya hfio's
hinda za da pehebi ré te. 27 Nu'a Té'o bi e bi Nja'i ma da yopa 'fiehe co rd nsunda rd Dada,
ne ma da tsi ya enxe. Y nii'a ra pa'a ma da gu'tuabi 'na ngu 'na ngu tengu ni'a xa 'yet'e.
28 Xi majuani di xi'ahu gue 'ra de gue'ahu hingui ma gui tuhu asta hingui hyanduahu ra
nsunda ra Nda de mahets'i Nti'a bi e bi Nja'i.

17

Bi mpadi rd 'bai ra Jesu
(Mr. 9:2-13; Lc. 9:28-36)
1Nurd 'rato ma pa ra Jesu bi zixa ra Pedro, ra Cobo, ne ra Xuua rd cu, ne bi ma ja 'nara
t'ghe x4 hfiets'i pa da 'museuini. 2Nu'bé nu'é bi hyanda ra Jesu bi mpadi, nurd hmi'a xi
bi yot'i ngu ra hyadi y rd he xi xma nt'axi ngu 'nara fiot'i. 3 Ne 'bestho ra ora'a ya nxadi
bi hyandi bi zehe ndu ra Moise ne ndu ra Elia ni'a mya 'mehni Ajua ne bi faui ra Jesu.
4 Nu'b# ra Pedro bi 'fiembabi ra Jesu:
—Ma zi Hmu'i, xi x4 hfio ga 'buhuua. 'Ba gui nehma, ga hoca hfiu ya zi ja'tsi, 'na pa
gue'e, 'na pa ra Moise, ha nu ma'na pa ra Elia.
5Y de mi ig ra Pedro bi go'mi'a 'nara t'axaguui mri huexqui, y nu ja ra guui'a bi nt'ede
'nara noya bi 'fiena:
—Nuni go guehni ma hmaca T's, ne xi df hopa rd 'mui. 'Yedehs nti'a da mani.
©Y nu mi 'yede ya nxadi nuna noyana xi bi ntsu, ne co ra ntsu bi dagui ma'memfo.
7Nu'b# ra Jesu bi joni pa bi dani's ne bi 'fiembi:
—Nanju, ogul tsuh.
8Y nu mi guxa ya da ya nxadi, ya hense ra Jesu bi hyandi mi 'bahni sehe.
9Ha nu mi gai's de ja ra t'ehe ra Jesu bi hfiu'mba ra hfia ya nxadi bi 'fiembi:
—Oto ma gui xiphu de nd'a gd hyanthu bi nja, asta ni'a ra pa da yopa nte Ni'a To'o bi
e bi Nja'i, nu'b# ha, gue'bu gui mafihw.

10 Nu'b# yd nxadi bi 'yambabi ne bi 'fiembi:

—;Hanja enga ya xahnate de ra ley gue 'met'o ma da 'fiehe ra Elfa ne 'mefa da 'fiehe
Nd'a To'o ma da 'fie da Nja'iua?

11 Nu'bé ra Jesu bi dadi:

—Xi majuani ra Elfa ma da 'fiehe pa da hyocua ya mfeni ya ja'i. 12 Pe nubya df xi'ahu
gue ra Elfa ya bi 'fiehe, pe himbi gamfri ya ja'i ua go mi gue'a, y nu'a bi 'ye'tuabi gatho
ni'a go bi ne ya ja'i. Nehe ya ja'i ma da jabu Nd'a To'o bi e bi Nja'i, ngue'a nu'é ma da
'yo'tuabi ra 'fiv'a.

13 Nu'bé ya nxadi bi badi gue mi xipabi de ra Xuua Xi'tsate.

Ra Jesu bi 'yathe 'nara basja'i mrd ndusehe
(Mr. 9:14-29; Lc. 9:37-43)

14 Nepu mi zonga ra Jesu co ya nxadi haba mi 'bu ra hmuntsja'i, ba ehe 'nara 'fighe bi
ndandifiahmu habu mi 'bu ra Jesu ne bi 'fiembi:

15 —Ndada, huega ma t's ngue'a ra ndusehe ne xi nts'edi. Ndunthi ya 'mi'qui tso ja ra
tsibi ne tso ja ra dehe. 1 Hangue por gue'a sta tsimpabi ri nxadi pa da 'yethe hmaha, pe
nuy# hinxa za xa 'yethe.

17Nu'b# ra Jesu bi dadi ne bi 'fiena:

—iNu'ahu 'nagya 'lagamfrihu ne 'nagya ts'oja'thu! jAsta ha'mu gui camfrihu! jAsta
ha'mu ma ga tse't'a'ihu ri 'muihu! Ba tsincahuua xa.

18 Nu'bé ra Jesu bi zui ra ts'ondahi, ne 'bestho bi bgni de ni'a ra ts'unt'a'a, ne nu'4 bi
fiani 'bestho.

19Mefa ya nxadi bi fiaseui ra Jesu 'nambu ne bi 'fiembi:

—;Hanja nuje himbi za da eithe ni'a ra ts'ondahi?

20 Ra Jesu bi dadi bi 'fiembi:

—Ngue'a 'na tuqui ri jamfriha. Xi majuani di xi'ahu gue nu'bu gri pe'tshmahu
ri jamfrihe masque ngu drd ndangui 'nara zi nda g4 mostasa, nu'bé asta da za gui
'niembahmahu nuna t'ehe da mponi de guecua pa ri ma ma'na lado, y 'bestho da mponi
de habu ja. 'Bu di ja ri jamfrihu, da za gui 'yethu gatho nd'a go gui nehu. 21 Pe pa da
benga ya ts'ondahi ngu ni'a dd eni, mahyoni gui 'yaphua Ajua ne gui ayunahu.

Ra Jesu bi yopa ma de rd du
(Mr. 9:30-32; Lc. 9:43-45)
22 Ne de ya mi 'bahni ra Jesu nuni Galilea bi 'flemba ya nxadi:
—Nu'a To'o bi e bi Nja'i ma da t'ent'ua ja ya 'ye ya ja'i, 23 nepu nu'é ma da hyo. Pe rd
hfiupa'a ma da yopa nte.
Pe mi 'yopya's xi bi du yd mui nts'edi.

Ra Jesu bi gut'a ra boja pa ja ra nija

24Nu mi zgnga ra Jesu co ya nxadi ja ra hnini Ncapernau, ni'a to'o mi cobra ra boja
de ra nija bi 'fie bi 'yamba ra Pedro bi 'fiembi:

—Xi ri xahnatehw, ;ha gue hingui jut'a ra boja pa ra nija?

25Ra Pedro bi dadi ne bi 'nembi:

—Habha, jut'i.

Nepu ra Jesu co ya nxadi bi yut'a mbo ra ngu habu mi nzai mi oxi's. Y ra Jesu bi
'yambabi ra Pedro bi 'fiembi:

—Nu'i Pedro, xi nti'a ra boja ri cobra nt's ya nda de ya hnini, ;ha gue go ri cobrabi
nd'w ja te yd njaui o ni'a hinte ya njaui?

26 Ra Pedro bi 'fiembabi ra Jesu:

—Nu's hinte ya njaui go gue's ri cobrabi.

Nu'b# ra Jesu bi 'fiembabi ra Pedro:

—Nu'b# nti's ja te ya njaui ya nda hingui jut'i. 27 Pe pa hinda bg ya cue nd'a to'o cobra
ra boja, gri ma ja randehe, hiaxa ri ansuelo ne 'yent'a ja ra dehe, y nurd mudi ra hua gui
j&, xocua rd ne, y ja gui hiiahni ni'a ra boja rf 'fiepi ga juthw.

Nii'g to'o ma'na ma da nja rd nsu
(Mr. 9:33-37; Lc. 9:46-48)

1Ha nuya pa'a ya nxadi bi 'yambabi ra Jesu ne bi 'fiembi:

—;To'o ma dra dangui nuni mahets'i habu bi manda Ajua?

2Nu'b# ra Jesu bi ma'ta 'nara zi batsi ne bi 'ba'ma madetho de gue's, 3 ne bi 'fiembabi
ya nxadi:

—'Bu hingui pata ri 'muihu ne gui njahu ngu nunara zi batsi, nu'bé hinda za gui cuthu
mahets'i habu bf manda Ajua ma Dada. 4 Nu'a té'o ne dra dangui nuni mahets'i haba bi
manda Ajua, mahyoni da nt'aqui ngu nuna ra zi batsi hingra 'fiets'i. 5Ha nu'a té'o da
umba ntsaya 'na ngu nuna ra zi batsi de ma thuhuga, ja ra uenda go guecagui ri 'raca
ntsaya.

Ra Jesu bi mg gue ga nsuhu pa hinga gthu ya ts'oqui
(Mr. 9:42-48; Lc. 17:1-2)

6Nu'a té'o da 'yu'ta 'na de gue nuya ya zi batsi camfrigui, nura ja'i'a ma'na xa hio
dra ts'stua 'nara do strd hiiu ja ra 'yuga ne da thet'a ja ra dehe. 7 jHuecate ra meximhai
ngue'a xi ja ya nt's'tate! Nzantho ma da nja ya nt'u'tate, pe jhuecate ya 'yu'tate!

8 Hangue nu'bu 'nari ua o 'nari 'ye da ja'i gui 'yet'a 'nara ts'oqui, ma'na x4 hfio hyequi
ne 'yembu. Ngue'a ma'na x4 hfio gri doua o gri do'ye gui tsenga mahets'i habu bijara te
pa nzantho que dri xegue gatho ri ndo'yo ne da t'ent'a'i ja ra nidu habu ze ra tsibi ni'a
hinhya'mu da huet'i. ©Nehe nu'bu 'nari da da ja'i gui 'yet'a 'nara ts'oqui, ma'na x4 hfio
hfiai ne 'yembu. Ngue'a ma'na x4 hio dri 'bedi 'nari da gui tsenga mahets'i habu bi ja ra
te pa nzantho que dri xggue ri da ne da t'ent'a'i ja ra nidu habu zg ra tsibi.

Ra 'bede de 'nara zi deti xqui 'medi
(Lc. 15:3-7)

10 Jamasuhw hingui utsahs nuyw ya zi batsi, ngue'a nzantho 'bui ya enxeyu ja ra thandi
ma Dada b{ 'ba mahets'i. 11 Ni'a To'o bi e bi Nja'i bd ehe pa da pohe nit'a xa 'medi.

12 Te gui befihet 'bu 'nara ma'yo pe'tsa 'na nthebe ya deti ne da 'medi 'na de gue's, ;ha
gue hingue da zohmani ja ra t'ghe nd'a goho'rate ne 'ret'amaguto ya deti pa da ma da
hyonga ni'a ma'na xa 'medi? 13 Y nu sta zudi, nu'bé nti'a ra ma'yo xi da johya ngue'a bi
zudi nt'a 'nard deti xqui 'medi, y nixi hingui oda rd mfeni ni'a goho'rate ne 'ret'amaguto
hinxa 'medi. 14 Njabu nehe nuri Dadahu b{ 'bui mahets'i hingui ne da 'medi ni 'na de gue
nuya ya zi batsi.

Ra mpunbi de ya cu
(Lc. 17:3)

15 Nubya ma ga xi'ahu, nu'bu 'nari cu da 'ye't'a'i 'nara ts'ocate, gri ma gui c'a'tsi ne
gui faseui. 'Bu da 'yede nid'a gui xipi, nu'bé ya xca yopa mahui ri cu. 16 Pe nu'ba hinda
'yo't'a'i, nu'bé tsixa yoho o hfiu ya cu pa da 'yede nti'a ma gui manhs, pa njabu ni'a go
gue'a da za da damajuani. 17 Ha nu'bu ni'a ra cu'a hinda 'yete nti'a yoho o hfiu gui tsits'i,
nu'b& xipabi gatho ya gamfri ja ra nija. Y nu'bu nixi con gue's hinda 'yete'a, nu'bs da
t'ot'a ra uenda gue ya hingra gamfri ne d4 thandi ngu 'nara daga 'yet'ats'oqui.

18 Xi majuani df xi'ahu gue nu'a gui 'yetha nuua ja ra ximhai, gue'arit'st'e mahets'i, ne
nu'a gui mafiha gue hinda t'et'e nuua ja ra ximhai, gue'a hinda t'et'e nehe nuni mahets'i.

19Nehe ma ga xi'ahu gue nu'bu yoho de gue'ahu gui 'yoths 'nara cohi nuuaja ra ximhai
de nt'a ma gui 'yadihw, nu'bé da 'ra'ahu ma Dada bi 'bui mahets'i nd'a gui 'yadihs.
20 Ngue'a nu habu di 'bu yoho o hfiu di xecambenigui, nuni ja di 'baehni madetho de
gue's.

21 Nu'b# ra Pedro bi joni habu mi 'bai ra Jesu ne bi 'fiembabi:

—Ma zi Hmu'i, ;hangu ya 'mi'qui mahyoni ga pumbabi 'nama miqu'ei'be 'bu da 'yotca
'nara ts'ocate? ;Ha gue asta rd yoto 'mi'qui?

22Ra Jesu bi dadi ne bi 'fiembi:

—Hind{ efi'i gue hegnse yoto 'mi'qui gui pumba ri miqu'eiui, nuga dif efi'i gue asta
hfiu'rate ma 'ret'a 'mi'qui ya yoto pe'tsi gui pumbi, ne ya nixi gui 'yethu ra uenda ra
ndunthi ya 'mi'qui gui mpumbahu.

Ra 'bede de ra ts'o'bego himbi me'tsa ra nthecate

23 Nubya ma ga xi'aha 'nara 'bede. Nura Nda de mahets'i nja ngu 'nara hmu bi
"fiut'uendaui ya 'bego. 24Y nu mi mudi ra hmu da 'yet'a ra uenda, bi zenga 'naré 'bego
xi mi tupabi ndunthi ra boja. 2>Ha nura 'bego'a himi tsa da gu'tuabi nt'a mi tupabi rd
hmu, hangue ra hmu bi manda da 'ba nura 'bego co ra 'behiia ne ya batsi ne gatho ni'a te
mi pe'tsi pa dra jo'tsuabi rd boja. 26 Nu'b& nura 'bego'a bi ndandifiahmu ja rd ua ra hmu
ne bi bantebi bi 'fiembi: “'Ygtca ra mate gui tebgagui ne ga ju't'a'i gatho nd'a df tu'a'i.”
27 Nu'b# ra hmu bi yo rd mui de ra 'bego, bi pumba gatho nt'a mi tupi, ne bi hyegui bi
ma. 28 Ha nu mi ma de guehni nura 'bego'a bi ntheui 'nara mi'begoui ni'a mi tupa 'na zi
tuquitho ra boja. Bi dama mihi ne bi mudi bi mi'tua rd 'yuga ne bi 'fiembi: “Nubyd ma
gui jutqui gatho nd'a guf tuqui.” 29 Nu'b& ni'a rd mi'begoui mi tupabi, bi ndandinghmu
jaraua'a ne bi bantebi bi '"lembi: “'Yotca ra mate gui tebgagui ne ga ju't'a'i gatho ni'a
di tu'a'i.” 30 Pe nu'd himbi ne, bi zixa fadi asta himbi gu'tua gatho rd boja nt'a mi tupi.
31 Nu'b& nu mi hyanda ma'ra ya mi'begoui xi bi & ya4 mfeni's ne bi ma ba xipabi ya hmu
de gatho ni'a xqui hyandi's. 32 Nu'b# ra hmu bi zohna ni'a ra nduthai xqui pumbabi ne
bi 'flembi: “Nu'i, 'na xi gra ts'oja'i. Gatho ni'a ra boja nguf tucagui go dd pun'a'i ngue'a
ga bantegui ga tgp'a'i. 33 jHa gue himri 'fiep'a'i nehe xca yo ri mui co ri mi'begoui ngu
dé yo ma muiga con gue'e?” 34 Nu'bé nura hmu co ra cue bi manda da ts'ixa fadi ni'a ra
ts'o'mui gd 'bego pa da hna'mbabi asta hinda gu'tua gatho nii'a mi tupa rd hmu.

35 Nehe njabua ma Dada bi 'bu mahets'i ma da 'yet'e con gue'ahu 'bu hingui pumbabihu
nuri miqu'eiht 'bu da 'ye't'a'iha 'nara ts'ocate.

19

Ra Jesu bi ma de ra nxuni
(Mr. 10:1-12; Lc. 16:18)

1Nu mi uadi ra Jesu bi manga nuya noyaya, bi beni de guehni Galilea ne bi ma ri'nandi
ra dathe Jorda pa habu mi o 'na xeni rd hai Judea. 2 Ne xi bi deni ndunthi ya ja'i ne ja ba
gtheni ndunthi ya da'thi.

3 Nepu ya fariseo bi ma b4 c'a'tsa ra Jesu pa da xaxi ne bi 'fiembabi:

—;Ha gue po nu'araza ra t'et'e da za da nxungtii ra 'behfia 'nara 'fighe?

4Ne ra Jesu bi datuabi ne bi 'fiembi:

—;Ha gue hinxcd hile'thu ja ri leyhu gue Ajua go gue'a bi hyoca ra 'fighe ne ra 'behfia
desde rda mudi? 5 Nehe ma gue ra 'fighe da 'uegue de rd dada ne rd nana pa go da 'muhui
rd 'behfia, y de ri yoho's da 'natho. ¢ Hangue di xi'aha gue nu'é di 'natho, hingue di yoho.
Hangue nu'a da pehna Ajua, hinda za go da 'ueca 'nara ja'i.

7 Ya fariseo bi 'fiembabi ra Jesu:

—Nu'b# ;hanja ra Moise bi manda da thoca 'nara t'ofo dega nxuni pa da za da hyepu
ra 'behiia 'nara 'fiche?

8 Nu'bé ra Jesu bi 'fiembabi:

—Ra Moise bi unga nsequi da njaba ngue'a xi x4 me ri corasohs, pe Ajua desde ra mudi
hinga njaba mi ne'a. Nuga di xi'ahu gue nu'a té'o da nxungtii ra 'behfia ne hinxa dimba
'nara ts'oqui xa 'yet'e co ma'na ra ja'i, nu'bé nurd dame ni'a ra 'behfia 'bu da nthatui
ma'na ra 'behfia, nu'bé ya bi 'yet'a 'nara ts'oqui. Nehe nii'a to'o da nthatui nd'a ra 'behiia
xa thepw, ni'a ra 'fighe ya ra zinga medinthati.

10 Nu'bé ya nxadi bi 'iembabi ra Jesu:

—Nu'bu njabu, ma'na x4 hiio hinda nthata 'na 'bu.

11Bj dadi ra Jesu ne bi 'fiembabi:

—Pe hinda za gatho da 'yet'a njabu, hense ni'a to'o xa 'mui pa hinda nthati. 12 'Bui
'raya 'fighe hingui tsa da nthati ngue'a desde bi 'mui ya mi njabu. Nehe 'bui ma'ra ya

'"iehe hingui tsa da nthati ngue'a nu'é 'mefa ja xa njabu. Ne 'bui ma'ra ya '"fighe hingui
nthati ngue'a ma'na ri ho da mepabi Ajua to'o ra Nda de mahets'i. Nu'a té'o tsa da hfiani
nuna ts'ofona, d4 hiani.

Ra Jesu bi japa ya batsi
(Mr. 10:13-16; Lc. 18:15-17)

13 Nepu bd ts'impabi 'raya zi batsi ra Jesu pa da hfiuxa ya 'ye ja gue's ne da 'yapa Ajua
da jap's. Pe nuyd nxadi bi zai nd'a to'o mri zi ya zi batsi. 14 Nu'bi ra Jesu bi 'iembabi ya
nxadi:

—Hophu da 'fiehe ya zi batsi, ogui hacuabihu da 'fie da zucagui, ngue'a gatho ni'u
to'o 'bui ja ra hmanda Ajua go gue's nja ngu nuya ya zi batsi.

15Y nu mi uadi ra Jesu bi hituxa y4 'ye ja ya zi batsi, nu'a bi ma de guehni.

'Nara basja'i mrd rico bi figui ra Jesu
(Mr. 10:17-31; Lc. 18:18-30)

16 'Mefa bi 'fie 'nara basja'i pa da 'ye'tua 'nara nt'ani ra Jesu ne bi 'fiembi:

—Nu'i Xahnate, 'nagra hoja'i, ;te 'be da za ga ot'e pa da za ga pe'tsa ra te pa nzantho?

17 Bi dadi ra Jesu ne bi 'fiembi:

—;Hanja guf engui gue dra hoja'i? Hense Ajua go gue'a ra hoja'i. Pe nu'ba gui ne gui
pe'tsa ra te pa nzantho, 'yet'a gatho nid'a ri manda Ajua.

18 Bi dadi ra basja'i ne bi 'fiena:

—;Te ma hmanda'a?

Ra Jesu bi 'fiembi:

—Oxqui hiote, oxqui nzinga medinthati, oxqui mpe, oxqui juxa ya nc'uamba. 1 Umba
ra t'equ'ei ri dada ne ri nana ne su's, madi ri miqu'eiui ne gui su ngu gri nsu sehe.

20 Bi dadi ra basja'i ne bi 'fiembi:

—Desde sta mbatsi std gt'a gatho ndya gui xiqui. Xibya, ;te ma'na ri 'bedi ga ot'ebya?

21 Nepu ra Jesu bi 'fiembabi:

—Nu'bu gui ne gui 'bui x4 hlo, gri ma ba pa gatho ni'a guf pe'tsi ne hecua ya hyoya,
pa njabu da za gui hfianga 'nari danga thaha nuni mahets'i. Nepa bé ehe gui tengagui.

22 Nu mi 'yede njabu nti'a ra basja'i bi ma xi mi tu ra mui ngue'a xi mra rico.

23Nu'bé ra Jesu bi 'flembabi ya nxadi:

—Xi majuani xi x4 hfiei da yut'a 'nara rico ja rd hmanda Ajua. 24 Xi majuani di xi'ahu
gue ma'na x4 hfiei da yut'a 'nara rico ja rd hmanda Ajua que da thogui 'nara cameyo ja
rd gu 'nara 'yofri.

25Y nu mi 'yede njabu ya nxadi xi bi 'ye ne bi 'fiena:

—Nu'bu njab, ;to'o ja da za da mpehe?

26 Ha ra Jesu bi nhyandui y4 nxadi ne bi 'fiembabi:

—Co ya mfenise ya ja'i hingui tsa da mpehe, pe co ré ts'edi Ajua ha, hinte ra hiiei.

27 Nepwu ra Pedro bi 'fiembi:

—Nu'i gui padi gue nuje sta tsoguihe gatho ni'a te ndi pe'tshe pa ga ten'ahe. Nu'bé
;te ma thaha ma ga hafihe 'mefa?

28 Nu'bd ra Jesu bi 'fiembabi:

—Xi majuani di xi'ahu gue nurd fioho ra 'mui nu sta yopa 'fiehe Ni'a To'o bi e bi Nja'i
pa da manda co rd nsunda, nu'bé gue'ba ni'ahu xcé tengaguihu ma da thux'aha gui
mandahu nehe nd's 'ret'amayoho ya 'mui de Israel. 29Y gatho ni'a to'o xa zogui ya ngu
0 ya cuo yanju o ya dada o ya nana o ya 'behfia o yd batsi o ya hai po rd nguecagui, nu'a
ma da hfianga ma'na nthebe rd ndunthi de ni'a xa zogui, ne ma da 'mui pa nzantho.
30Ha nu'a td'o ya danguibya, nura pa'a ma da notsi's, ha nu'a té'o ya notsibya, nura pa'a
ma da ndangui'u.

20

Ra 'bede de 'raya mefi bi yut'a mi xudi, ma'ra mi nde ma pa, ha nu ma'ra mi nde

1 Nurd hmanda Ajua ma ga hyecuahua ngu 'nara me ua'obxi. Nura me ua'obxi'a xi mi
pe'tsa ndunthi ya ua'obxi. Ne 'nara pa xi 'nitho bi ma bi hyonga 'raya mefi. 2Y bi gohui
ra cohi nuya mefi gue da gu'tuabi ni'a taha 'nara memapa. Nepw bi mehni da mpefi ja ya
ua'obxi. 3 Y mi nzunga guto bi ma ma'na'qui ba honga ma'ra ya mefi ne bi zudi 'raya ja'i
mi 'bahni ja ra tai mi otho ya 'befi. 4 Ne bi 'fiembabi: “;Ha hingui ne gui faxcahu ra 'befi
ne ga ju't'ahu ni'a ri 'fiepi gui tahu?” Nepu nu'é bi meui 'bestho. 5 Nepu mi nde ma pa
nura 'fighg bi ma ma'na'qui bd honga ma'ra ya mefi, nepa ngu nzunga hfiu bi yopa ma
ma'na'qui ba tsi ma'ra ya mefi ne bi ncohui da gu'tui nd'a ri 'fiepi. ¢ Ngu nzunga cut'a
bi ma ma'na'qui ne bi ntheui ma'ra ya ja'i mi otho ya 'befi ne bi 'fiembabi: “;Hanja gui
'bathuua gatho ra pa? ;Ha gue otho ri 'befihu?” 7 Nu'é bi dadi ne bi 'flembi: “Ngue'a
hinto xa 'racje ra 'befi.” Nura hmu bi '"fiembabi: “Nu'bé faxcahu ra 'befi nepu ga ju't'ahu
nd'a ri 'fiepi gui tahw.” 8 Ha nu mi yu ra hyadi nura hmu bi 'iemba ra 'betri: “Zohna
gatho ya mefi, ne gatho gui ju'tuabi maxggue 'na pa. Ju'tuabi 'met'o ni'a bi yut'a 'mefa,
nept 'mefa gui ju'tuabi ni'a bi yut'a rd mudi.” 2 Ha nu mi zehe nii's xqui yut'a ra 'befi
nzunga cut'a nde, nu'é bri ju'tuabi maxggue 'na pa. 19 Ne mi zghg nd's xqui yut'a ra 'befi
desde mi xudi, nu'é mi hu y4 mui gue ma xa daha ma'na ndunthi, pe nu'4 bri ju'tuabi
mahyegui ngu ni's xqui yut'a mi nde. 11'Y nu mi hfianga ya thaha, xi bi be ya cue co
ra hmu, 12 ne bi 'fiembi: “Nuy# bi yut'a 'mefa ne hense 'na ora bi mpefi ne gé ju'tuabi
ngu nu'a di tahe, ha nuje xi std mpehe gatho ra pa co ra pahyadi.” 13 Nu'b& ra hmu bi
'lembabi 'na de gue'w: “Xi'ague, ;ha gue di ¢'t'a 'nara nts'o'mui? ;Ha gue hinda cohu
ra cohi gue ga ju't'a nd'a taha 'nara memapa? 4 Hiiaxa ni'a ri 'fie'a'i y gri ma. Nuga dd
ju'tuabi ndyw bi yut'a 'mefa ngu nd'a gd taha ngue'a dd ne da ot'e njabu. 15 ;Ha go ma
gui hiiagaguigue ni'a ga ne ga ot'e co ma boja? ;Hanja gri hyecuabi rd thaha ri mimefiui
ngue'a nuga dra hoja'i con guehyu?” 16 Ngue'a nu'u dri 'befa go gue's dya mudi, y nu'a
ya mudi go gue's da 'mefa. Ndunthi da ts'ofo, pe ts'atho ni's xa thahni.

Ra Jesu bi yopa ma de rd du
(Mr. 10:32-34; Lc. 18:31-34)

17 Nepwu ra Jesu bi ma pa Jerusale, ne de ma 'fiu bi 'ueque 'nambu nti'u 'ret'amayoho ya
nxadi pa bi umba nt'ede ne bi 'fiembi:

18 —Pahu gue nu xcra tsefihu Jerusale, ja ma dra juni Nd'a To'o bi e bi Nja'i, ne dra
t'ent'ua ja ya 'ye ya nda g4 macja ne ya xahnate de ra ley, ne nu'é ma da hyexa ra thai pa
da tho. 1 Nepu ma da 'yent'ua ja yd 'ye nuya ja'i hingya xodyo pa da 'ye'tua ra nt'eni ne
da 'na'mbi, ne da pont'i, ne ja da duni, pe rd hiiupa ma da yopa nte'a ma'na'qui.

Rd nana ra Cobo ne ra Xuua bi 'yapa 'mara favo ra Jesu
(Mr. 10:35-45)

20 Nepu rd nana ra Cobo ne ra Xuua ya t'a ra Sebedeo, ba 'fioui ya t'e habu mi 'bai ra
Jesu ne bi ndandifiahmu pa da 'yadi nd'a mi beni da 'yadi ni'a ra 'behiia. 21 Nu'bé ra Jesu
bi 'fiemba nura 'behfia:

—;Te ra 'be gui ne gui 'yadi?

Nepu ra 'behfia bi dadi bi 'fiena:

—Di ne gue nuya yoho ma t'a da hfiudi con gue'e nu xcri nda, 'na da hfiudi ja ri 'fiei
ha nu ma'na ja ri ngaha.

22 Nu'bé ra Jesu bi datuabi nd'a ra 'behia ne bi 'fiemba ra Cobo ne ra Xuua:

—Nixi guf pahet nd'a guf ahw. jHa guf hanthwu gui tsethu ya ts'othogui ngu nii'a ma ga
tsetiga?

Nu'4 bi dadi:

—Haha, da za ga tsethe nehe.

23 Nu'b# ra Jesu bi 'fiembabi:

—Xi majuani ma gui thohu nehe ya ts'othogui ngu nii's ma ga thoguiga, pe nu'a guf
nehu gue gui hitudihu ja ma 'fiei ne ja ma ngaha, hingo tsa ga manga. Numa Dada ha, go
gue'a tsa da ma ne padi to'o ma da umbabi nuya hudi's.

24Nu mi badi nd's m4 'ret'a ya nxadi de nti'a te xqui 'yadi ni's ma yoho ya nxadi mri
ncu, nu'bé bi bg ya cue's co nd's yoho mri ncu. 25 Nepw ra Jesu bi zofo ya nxadi ne bi
"lembi:

—Gui pahu gue nuya nda de ja ya hnini, nu'é go ri dama 'nexase pa da manda gatho
ya ja'i, nehe nuyd mfats'i'a gt'e njabu nehe. 26 Pe nu'aha oxqui njahubu. Ngue'a 'bu 'na
de gue'ahu gui nehu gui ndanguiha, mahyoni gui 'megohu. 27 Ha nu'a té'o ne gue go dra
mudi de gue'ahu, nu'd go gue'a mahyoni da 'mego. 28 Gui njaha ngu Ni'a To'o bi e bi
Nja'i, nd'd himbd ehe pa da 'fie ya 'bego, nu'd ba ehe pa go bi 'mego, ne pa da unga ra te
pa da pumba ya ts'oqui ya ja'i.

Ra Jesu bi 'yathe yoho ya goda
(Mr. 10:46-52; Lc. 18:35-43)
29Y de mi benga de Jericd raJesu co ya nxadi, xi ndunthi ya ja'i bi deni's. 30Y de ma 'fiu
mi huhni yoho ya zi goda. Ha nu mi 'yede's gue mi pani ra Jesu, bi mafi ne bi 'fiembabi:
—Nu'i Ndada, ra T's'i ra nda Davi, huegaguihe.
31Ya ja'i bi go'tuabi y4 ne pa ya hinda sigui da mafi hmaha. Pe nu'é ma'na xi mi mafi
ne mi ena:
—Nu'i Ndada, rd T'w'i ra nda Davi, huegaguihe.
32 Nu'b4 ra Jesu bi 'mai ne bi 'fiembabi:
—;Te 'be gui ne ga o't'ahu?
33 Nu'é bi dadi ne bi 'fiena:
—Di ne gui xoga ma dahe, Ndada.
34 Nu'b# ra Jesu xi bi huequi's, ne bi hiwu'tsua yd 'ye ja ya da, ne nu'é 'bestho bi xo yd
da ne bi hyandi. Nepu nu'é bi deni'a.

21

Ra Jesu bi yut'a Jerusale
(Mr. 11:1-11; Lc. 19:28-40; Jn. 12:12-19)

1Nu mi zgni ra Jesu co ya nxadi nuni Betfagué ja rd ua ra t'ghg 'bo Olivo ya mi guetbu
pa Jerusale, ni'ad bi mehna yoho yéd nxadi da 'met'o, 2 ne bi 'fiembabi's:

—R{ maha pa nuna t'aca hnini bi jani. Ha nu xcri tsefihuni ma gui tsehuni 'nara zi
burru di thatni ne dri zi rd batsi. Xcri tsuhu giii xo'thu ne giii tsincahu gatho yoho. 3 'Bu
di '"bupu 'na, ne da nja te da xi'ahu, 'fembabihu njaua: “Ra zi Hmu bi honi.” Nu'b& nura
ja'i 'bestho da ho'ahu giii tsincahu.

4 Gatho bi njabu pa bi nja ngu xqui manga ra 'mehni Ajua bi 'fiena:
5Ri maha Jerusale nii'a ra hnini thu'mbabi nehe gue rd thuhu Sion, ne xipha ya mengu

de guehni:

“Ndi hyanthw bra '"fiehni ri Ndahw, e da za'ahw,
ne hingra 'fiets'i ngue'a bra togue 'mara zi t'abru ra batsi 'nara burru nd'a ya pa ra ndu.”

¢ Nu'bé ya nxadi bi ma ne bi 'yot'a nii'a xqui 'bepabi. 7 Nepu bd tsimpabi nd'a ra zi
burru mri 'foui ré batsi. De guehni ya nxadi bi xi'tsua ya pat'i's, nep ra Jesu bi tegue.
8Y nura hmuntsja'i, 'ra mi hanca y4 pat'i pa mi pegue ja ra 'fiu, ha nu ma'ra mi tot'a ya
'yeza pa mi pegue nehe ja ra 'fiu. ° Ne ndunthi mri 'bet'o ne ndunthi mi 'befa, mi mafi'a
ne mi ena:

—iXa nsunda rd 'fiehe rd T's ra nda Davi! jAjua da japi ntni xpa mehni pa da nda ja
guecju! {X4& nsunda Ajua b{ 'bui mahets'i!

10Y ngu bi yut'a ja ra hnini Jerusale xi bi nthexni ya ja'i ne mri 'iémbabi'a 'na ngu 'na:

—;To'oni 'bu?

11 Nu'b& ni'ua to'o mi deni, bi dadi ne bi 'fiena:

—Nuni go guehni ra Jesu rd 'mehni Ajua ne ra me Nasare de Galilea.

RaJesu bi 'yenga ni's mri mpa mbo ra ndanija
(Mr. 11:15-19; Lc. 19:45-48; Jn. 2:13-22)

12 Nepwu ra Jesu bi yut'a ja ra ndanija, ne bi 'yeni gatho nd'sa to'o mri mpa ne mri ntai,
ne bi punts'ua y4 mexa ya mpataboja, ne bi punts'ua ya thuhni ya ma domitsu. 13Y bi
'"lembabi:

—Xa nt'ofo gue ma ngu ra ngu dega secambeni, pe nu'ah# xca 'yot'athohu rangu dega
mfe.

14 Ne mi 'buhni 'raya goda ne ya doua ja ra ndanija. NG'é bi joni habu mi 'bai ra Jesu,
y nu'd bi 'ygthe's, ne bi fiani. 15 Ha nuya nda g macja ne ya xahnate de ra ley bi hyanda
nuya danga t'et'e bi 'yet'a ra Jesu. Ne bi 'yade nuya batsi mi mafi ja ra ndanija ne mi
efi'a: “jXa nsunda ra 'fiehe rd T'a ra nda Davi!” Nu'b#& nuya nda ga macja ne ya xahnate
de ra ley xi bi bg ya cue's. 16 Ne bi xipabi ra Jesu bi 'fiembi:

—;Ha gue hingu{ ede nii'a te manga nuyu ya batsi?

Nu'bié ra Jesu bi datuabi'a ne bi 'fiembi:

—Haha, di ede. Xi nu'ahu ;ha gue hinxca hfie'thu ja ra Maca T'ofo habu ena njaua?:
Asta ya batsi ne ya 'uene nt'a tsutho,

Ajua bi 'yet'e pa bi xacambeni'a xi x4 hfio.

17 Nu'b# ra Jesu bi zoguini ya nda g4 macja ne ya xahnate de ra ley, ne bi ma Betania
pa ja ba oxini.

Ra Jesu bi japi bi 'yot'a 'nara 'bai gd igo
(Mr. 11:12-14, 20-26)

18 R4 hyax'a bi menga pa Jerusale, ne de ma 'fiu bi za ra thuhu. Y ja rd hyo ra 'fiu
bi hyandi mi 'bahni 'nara 'bai ga igo, ne bi ma pa habu mi 'bai pa bi hyonga 'raya igo pa
da zihma, pe hinte mi tegue ni 'na, hense ya xi mi c'amtho. Nu'b# bi 'fiembabi ra 'bai g4
igo:

—Hinhya'mu ma da neggue ri igo.

Y 'bestho nura ora'a bi 'yot'a ni'a ra 'bai ga igo. 2° Y nu mi hyanda ya nxadi ni'a xqui
nja, xi bi 'yg ne bi 'fiemba ra Jesu:

—;Hanja 'bestho bi 'yot'a nuna 'bai ga igo?

21Ra Jesu bi datuabi ne bi 'nembi:

—Ximajuani di xi'ahs, 'bu xi gri pe'tshu ndunthi ra jamfri ne hingri dehuhu, nu'bé da
za gui 'yothu ya t'et'e ngu ntina da et'e. Nehe da za gui 'femfu nuna ra t'she da mponi
ri ma pa ja ra ndehe, ne da mponi. 22 Gatho ni'a gui 'yadihu ne gui camfrihs, gatho da
za gui hianhu.

Ra Jesu bi t'ambabi te ma nsequi mi ha
(Mr. 11:27-33; Lc. 20:1-8)

23 Nepu ra Jesu bi yut'a ma'na'qui ja ra ndanija Jerusale, ne bi nxahnate. Y nura ora
mi xahnate, bi joni habu mi 'bai'a ya ndaxjua nda ya xodyo ne ya nda ga macja, ne bi
'yambabi:

—;To'o rd 'mehni'i pa gui 'yet'a nuya ya t'et'eya? ;To'o bi 'ra'a nsequi pa gui 'yet'a
njabu?

24 Nu'bé ra Jesu bi dadi ne bi 'fiembabi's:

—Nequi ma ga ¢'t'ahs 'nara nt'ani. Nu'ba gui xicj, nequi ga xi'ahu to'o ra 'mehnigui
pa di et'a njaua. 2>Xi ni'a ra sistehe mi ot'a ra Xuua Xi'tsate, xi'a jto'o go bd pehn'a,
Ajuaoyaja'i?

Nu'bé nu'é bi mudi bi 'fidmbase's ne mri 'fiémbabi:

—;Te ga thatuahubya? Nu'ba ga emfu gue Ajua go ba pehni, nu'bé nu'd da
'"engaguihu: “Nu'bé ;jhanja hingd camfrihu ni'a mi man'a?” 26 Ha nu'bw xi ga emfu
gue ra Xuua go ba pehna ya ja'i, nu'bé nu'é da nja te da 'yetcahw, ngue'a gatho'a beni
gue ra Xuua go mra 'mehni Ajua.

27Nu'b# ya nda gé macja ne ya ndaxjua nda bi datuabi ra Jesu ne bi 'fiembi:

—Hindi pahe.

Nu'bé ra Jesu bi '"iembabi:

—Nequi hinga xi'ahu to'o ba pencagui pa di et'a nuya ya t'st'e.

Ra 'bede de yoho ya t'a bi '"behna 'befi

28 Nepu ra Jesu bi yopa 'fiembabi ya nda g macja:

—;Te gui nuhmaguehu? 'Nara 'fighe mi pe'tsa yoho yd t's, ne bi 'flemba 'na de gue's:
“Ri ma ra 'befibya ja ra ua'obxi.” 2° Nu'b& nura t''a bi dadi ne bi 'fiena: “Hina, pap4,
hinga ma.” Pe 'mefa bi ntse'mse ne bi ma ra 'befi. 30 Nepu ra dada bi 'lembabi ni'a
ma'na ra t'a: “Ri ma ra 'befibya ja ra ua'obxi.” “Haha, papa, ga ma”, bi '"lembi. Pe nixi
himbi ma. 31 Hangue de ri yoho ya t's, jnda'a gue'a bi 'yetua nd'a bi 'bepabi rd dada?

Bi dadi ya nda g4 macja ne bi 'fiena:

—Nu'a ra t'a bi mehna rd mudi.

Nu'b# ra Jesu bi 'fiembabi'u:

—Xi majuani di xi'ahu gue ya daga 'yet'ats'oqui ne ya ts'oja'i go gue's ri 'bet'o que
gue'ahu pa da yut'a ja rd hmanda Ajua. 32 Ngue'a ra Xuua Xi'tsate bi 'fiehe bi 'fiu't'ahu
ra hfioja'i, pe nu'ahdé hingé ne gd camfriha nti'a bi man'a. Pe nuya daga 'yet'ats'oqui ne
ya ts'oja'i, nu'é ha, bi gamfri ni'a bi manga ra Xuua ne bi fiobri'a. Pe nu'ah& masque ga
hyanthu bi fiobri's, pe hingd ne g fiobrihu y nixi gd camfriha nd'a bi maii'a.

Ra 'bede de ya ts'omefi
(Mr. 12:1-12; Lc. 20:9-19)

33 Nepu ra Jesu bi yopa 'fiemba ya nda ga macja:

—'Yohu ma'na ra 'bede ma ga xi'ahu: Mi 'bu 'nara 'fighe xi mi pe'tsa ndunthi ya hai,
y nuya hai's ja bi gaxni ndunthi ya obxi ne bi guts'i. Nep# ja bi hyocni yoho ya ngu, 'na
pa habu da the'ma ra ngui ga obxi, ha nu'a ma'na pa ra de'ma huahi.

Y nepu bi umba hfiandi ya ua'obxi 'raya mefi. Nepu nu'd bi ma yabu. 34Ha numi njara
nthuqui, nura me ua'obxi bi mehna 'raya 'bego pa da c'a'tsa ya hyanthuahi pa da hiianga
nd'a made mri 'fiepabi. 35 Pe ni's ya hyanthuahi bi gampa ya 'bego ra me ua'obxi, 'na
bi na'mbabi, nu ma'na bi hyo, ha nu ma'na bi tedo. 3¢ Nepu rd no'qui, ra me ua'obxi bi
mehna ma'na ndunthi ya 'bego, pe nehe'u bri jaba ngu bi t'e'tuabi nd'a ya mudi.

37 R4 ngats'i ra me ua'obxi bi mehnase ra t'a ne bi 'fiena: “Numa t'a ha, ma da t'ste.”
38 Pe nu mi hyanda ya hyanthuahi nura t's, nu'é bi 'fiémbi 'na ngu 'na: “Nuni go guehni
ma da ts'ocuabi ya hai. Maha ga hohu pa go ga cohu nuya hai.” 39 Nu'bé ya hyanthuahi
bi gu ra t'a ne bi guqui de ra ua'obxi, ne bi hyo.

40 Xi nura me ua'obxi, ;te ma da 'yg'tuabi ni'a ya hyanthuahi nu sta yopa mengui ja
ra hai?

41Nu'bé ya nda gd macja bi dadi ne bi 'fiena:

—Ra me ua'obxi hinda hueca nuya ts'oja'i. Ma da hyo's, y nuya ua'obxi ma da umba
hfiandi ma'ra ya mefi. Ne nu'é ha, ma da umba ra me ua'obxi made ni'a ri 'fiepabi.

42Nu'bt ra Jesu bi 'fiembabi ya nda ga macja:

—Ha gue hinxcd hiie'thu ja ra Maca T'ofo nd'a mi manga ra 'mehni Ajua ma'met'o ne
bi 'fiena:

Nt'a ra do bi fethmabu 'na lado nuya hyengu,

nubya gue'a ra mudi do de rd nija Ajua.

Y nuse'a go bi megui nura do'a pa da hye ra nija,

ne df hanthu gue xi rd nsunda nd'a bi 'yet'e.

43 Hangue di xi'ahu gue ma da than'ahu ni'a ra ts'edi guf pe'tshu pa gui cuthmahu ja ra

hmanda Ajua, ne ma go da t'umbabi ma'ra ya ja'i ni's to'o ma da 'ye'tua nii'a da 'bepabi

Ajua. #4Nu'atd'o da fe'tsa nura do'a da cuent'ua yd ndo'yo, y nu'a té'o da ze'mi da qu'e'ti.
45Y nu mi 'yede ya nda g macja ne ya fariseo nuya ya noyaya, nu'é bi unga nguenda

gue go mi sipabi's. 46 Hangue nu'é mi ne da gahma ra Jesu, pe mi tsu ya ja'i ngue'a nuya

ja'i mi beni gue ra Jesu go 'nara 'mehni Ajua.

22

Ra 'bede de ra nthati

1Ra Jesu bi yopa zofo ya nda g4 macja ne ya ndaxjua nda, ne bi xipa ma'na ra 'bede, ne
bi 'flembi:

2 —Ra Nda de mahets'i ma ga hyecuahu ngu 'nara nda bi 'yet'a 'nara ngo ngue'a bi
nthata ra t'a. 3 Bi mehna ya 'bego pa da tsi nd's mi the'mi da 'mu ja ra ngo. Pe nu'é
himbi ne bi 'muhni. 4 Nepu nd'a ra nda bi mehna ma'na'qui ma'ra ya 'bego ne bi 'fiembi:
“Ba xiphu nd'u to'o di te'mhe gue ya std hfiocje, ne ya std hohe ya ndamfri ne ma'ra ya
hnoca mbo'oni. Ya gatho xa nthoqui, 'fiemfu da 'fiehe ra ngo.” 5 Pe ni'a to'o mi the'mi
hingo bi jamasu nu'a bi xipa nuya 'mehni, 'na bi mada ra 'befi ja ya huahi, ha nu ma'na
bi ma da nu ra 'befi ja ra hnini, ¢ ha nu ma'ra bi gampa ya 'mehni ra nda, bi na'mbi nepu
bi hyo.

7Ha nu mi badi ra nda nti'a te xqui t'g'tuabi ya 'mehni, xi bi bg rd cue. Hangue nu'a bi
mehna yé soldado pa bi hyo nit'a ya hyote, nepu bi ts'a'tuabi ya hnini'a. 8 Nepu ra nda
bi 'lembabi y4a 'bego: “Ya ja gatho pa ra ngo, pe ni'a to'o ndi te'mi himbi ne bi 'fiehe, bi
nts'oc'baha. 9 Hangue nubya gri maha ja ya da'fiu, ne ba tsiha gatho ni'a gui tsuhubu.”
10 Nu'bé bi ma ya 'bego bd munts'a gatho nit'a bi zudi ja ya 'fiu, ya ts'o'mui ne ya hoja'i.
Njabu bi fiuxa nura danga ngu habu bi nja ra ngo.

11 Nu'b# ra nda bi yut'a mbo habu mi ja ra ngo pa bi zengua ni'a xqui zehe. Ne bi
hyanda 'ma mi 'behni nd'a hinxqui hye ra he dega ngo. 12 Hangue nu'a bi 'fiembabi:
“Amigo, ;hanja ga cut'iua hinga he ni'a ra he dega ngo?” Pe nu'a hinte bi dadi. 13 Nu'b&
ra nda bi 'fiembabi y4 'bego: “Tha'tuahu yé ua ne ya 'ye nuna ja'i, ne ba fothubu mete ja
ra 'bexuui pa ja di nzonini ne ja di gustri ya ts'i.”

14 Nu mi uadi ra Jesu bi metuabi ra 'bede'u bi 'fiembi:

—Ngue'a ndunthi da ts'ofo, pe ts'atho nd'a xa thahni.

Ra Jesu bi ma de ra boja nui'a adi ya nda de ya hnini
(Mr. 12:13-17; Lc. 20:20-26)

15 Nu'b& nu mi 'yede ya fariseo nuya noyaya, nu'é bi njuqui pa bi mambi hanja da za
da xaxa ra Jesu dega noya. 1¢ Nu'b& bi mehna ya mfats'i'a mahyegui co 'raya mfats'i ra
nda Erode pa ba ¢'tua 'nara nt'ani ne bi 'fiembi:

—Xahnate, di pahe gue nu'i guf manga ni'a majuani, ne guf udi xi x4 hfio ra noya
Ajua, ne hinto guf tsu, nixi guf huahna ya ja'i. 17 Hangue da e ga an'ahe te gui xicje, ;ha
gue x4 hfio ga juthe nd'a ra boja adi ra nda Cesa, o hina?

18 Pe ra Jesu bi batuatho ya ts'omfeni's, hangue bi '"iembi:

c —Nu'aht 'nagyd yohmihu, ;pa te guf xaxcahu? 19 'Nutcahuua nd'a ra boja adi ra nda
esa.

Nu'b#& nu'é bi 'fiutuabi ni'a ra boja mi adi. 20Ha ra Jesu bi hyandi bi 'fiembabi:

—;To'o ra c'oi nina huxcua ja ra boja, ne te ra 'be mangua?

21 Ha nu'é bi dadi ne bi 'fiena:

—R4 c'oi ra nda Cesa.

Nu'bié ra Jesu bi '"iembabi:

—Umfu ra nda Cesa nd'a ri 'fiepabi'a, y nehe umfu Ajua nii'a ri 'fiepabi.

22Nu mi 'yade njabu'y, xi bi 'ye nts'edi. Nepu bi zohni ra Jesu, bi ma's.

Ya saduceo bi 'yamba ra Jesu de rd fioho ra te
(Mr. 12:18-27; Lc. 20:27-40)

23 Nu'a ra pa'a, bi zehe habu mi 'bu ra Jesu 'raya saduceo nd's mi camfri gue hinda
yopa nte ni'a xa du. Nu'é bi 'yambabi ra Jesu ne bi 'fiembi:

24 —Xahnate, ra Moise bi ma gue 'bu 'nara 'fishg da du ne hinda zogui ni 'nara batsi,
nu'b& 'na de gue nti'w y4 cu ni'a ra 'fighg bi du da nthatui ni'a ra 'behiia bi gohi sehe pa
da petua rd 'bai ndu ré cu, ne da me'tsua ya batsi pa da thu'mbabi rd thuhu ndu ré cu.
25 Nuje dé4 pahe yoto ya 'fighg mri ncu, nu'a rd mudi bi nthati pe 'mefa bi du, ne himbi
zocuabi ni 'nara batsi. Nepa 'mefa nurd 'behfia bi nthatui 'nard cu ndu rd dame. 26 Nehe
bi du nu'a ré fioho ra 'fighe, nehe ni'a ra hiiu, ne bi njabu gatho ni'a yoto ya 'fighe bi
nthatui 'nadra 'behfia, ne 'mefa bi uadi bi du 'rama'na gatho nd'a yoto. 27Y ra ngats'i bi

du ra 'behfia nehe. 28 Nu'b# xi sta yopa nte gatho ni'a xa du, ;to'o xi majuani dra 'behna
nu'a ra 'behfia bi nthatui gatho nd's yoto ya 'fighe mri ncu?

29 Nu'b# ra Jesu bi datuabi ne bi 'fiembi:

—Xi xa nts'o ri mfenihu ngue'a hinguf pahu ra Maca T'ofo nixi rd ts'edi Ajua. 3°Ngue'a
nura pa da yopa nte nd's xa du, ya hinda ma da nthati ya ja'i, ngue'a nu'é ma da nja ngu
ya enxe nu's bi 'bui mahets'i. 31 Pe de ni'a ra fioho ra 'mui, ;ha gue hinxca hfie'thu ni'a
bi manga Ajua ne bi 'fiena?: 32“Nuga go ra Ajuagui ra Abrd, ne ra Isaac, ne ra Cobo.” Ajua
go gue'a ra Ajua de ni'u te, hingue de nd'a xa du. Hangue ra Abra ne ra Isaac ne ra Cobo
bi te ja rd thandi Ajua.

33 Ne nu mi 'yede ya ja'i nurd nt'utuate ra Jesu, xi bi 'ye.

Ra hmanda ni'a ma'na ra dangui
(Mr. 12:28-34)

34 Nu mi badi ya fariseo gue ra Jesu xqui go'tua yd ne ya saduceo, nu'bi bi munts'i'a
pa da nu te da 'yet'e. 35 Nepu 'na de gue's mra xahnate de ra ley bi ma bd xaxa ra Jesu,
bi 'ye'tua 'nara nt'ani ne bi 'fiembi:

36 —Xahnate, ;nda'a gue'a ra hmanda ma'na ra dangui de gatho nii's ya hmanda huxa
jaraley?

37 Ha ra Jesu bi dadi ne bi 'fiembi:

—*“Madi Ajua ri Hmu con gatho ri mui, con gatho ri ts'edi, ne con gatho ri mfeni.”
38 Nuna go guehna xi ra dangui ne ra muadi hmanda. 3°Y nurd fioho ra hmanda ngut'atho,
nd'a ena gui madi ri miqu'eiui ne gui su ngu gri nsu sehe. 40 Ne gatho ni'a bi manga ra
Moise ja ra ley, ne nii'a bi manga ma'ra ya 'mehni Ajua, ne nuya yoho ya danga hmanda,
go ri 'natho.

;Ha gue ra Cristo go rd t"a ra nda Davi?
(Mr. 12:35-37; Lc. 20:41-44)
41De mi 'buhnitho ya fariseo, ra Jesu bi 'yo'tuabi 'nara nt'ani nehe, 42 ne bi '"fembabi:
—Xi'ahw, ;te xi guf mafiha de ra Cristo ra 'mehni Ajua ni'a ma danda? ;To'o gui emfu
gue ra t'w'a?
Ya fariseo bi dadi ne bi 'fiena:
—R4 t'a ra nda Davi.
43 Nepu ra Jesu bi 'lembabi'a:
—Nu'b# ;hanja ra Davi po rd ts'edi ra Maca Ndahi bi ma gue ra Cristo go gue'a rd Hmu?
Ngue'a ra Davi bi 'fiena:
44 Ajua ra Dada bi 'flembabi ma zi Hmu:
“Bd ehe gui hfiudiua ja ma "fei
asta hinga tsifi'a'i gatho ri ncontra pa da gohi'a de nja'ti ri ua.”
45 Ha nu'bu go drd t'vhma ra Davi nura Cristo, nu'bé ;hanja bi 'fienga ra Davi gue go ra
Hmu?
46 Nu'b# ya fariseo himbi za te bi dadi, y desde ra pa'a ya ni 'na de gue's himbi za bi
'yo'tua ma'ra ya nt'ani ra Jesu.

23

Ra Jesu bi mg de yd ts'o'befi ya fariseo ne ya xahnate de ra ley
(Mr. 12:38-40; Lc. 11:37-54; 20:45-47)

1Nepu ra Jesu bi zofo y4 nxadi ne ra hmuntsja'i ne bi 'fiembabi:

2 —Nubya ya fariseo ne ya xahnate de ra ley u't'a'ihu te rf beni da manga ra ley ni'a
bi 'yofo ra Moise. 3 Hangue gatho nt'a da xi'ahu'a 'yet'ehu, ne osti ma da zabi'ihu gui
'yothu. Pe nehe oxqui tenbahu ya ts'o'befi's. Nu'a udi's gue'a xa hfio, pe nu'é hingo at'e
nd'a udi's. 4 Nu'4 tutua ya ja'i ya 'bats'i xi x4 hiiu, pe nu'é ni ts's yd mfats'i. > Nu'é ot'a
ya 'befi ja ya thandi ya ja'i pa da penga ya hmi, asta cueta ya t'ofo ja ya de ne tsuta ya
pants'a xifri ja ya 'ye y ja xa nt'ofoni 'raya xeni de ra Maca T'ofo, ne nuya he ma'na xa ma

de ya he ma'ra ya ja'i pe ya nt'ets'itho. ¢ Nu'é de ja 'nara ngo ri ho da hfiudi ja ya mudi
hudi pa da fiuni, ne ri ho da hfiudi ja ya hoga hudi nuni ja y4 nija pa da t'e'tsua ya nsu.
7Nu'é ri ho dra zenjua ja ra tai co ndunthi ra t'equ'ei, ne ri ho da t'embabi gue go gue'a
xi ya hoga xahnate.

8 Pe nu'ahé oxqui hohu to'o da 'fie'ts'a ri nsuhu da 'fefi'ahu gue go gya xahnatehu,
ngue'a gatho'ihu gri ncuhw, ne 'natho ri xahnatehu 'bui, y nd'a go gue'a ra Cristo nt'a
to'o ba pehna Ajua pa da nda. Y nixi nd'a to'o xahn'a'iha nuua ja ra ximhai, oxqui emfu
gue go gue'u ri dadahu, ngue'a 'natho ri Dadahu 'bui, y nd'd go gue'a bi 'bui mahets'i.
10Y nixi oxqui ma gui hohu da t'ent'ahu gue go gyéd ndahwu, ngue'a 'natho ri ndahu 'bui,
y ni'd go gue'a ra Cristo ni'a to'o bd pehna Ajua pa da nda. 11 'Bu 'na de gue'ahu da ne
to'o da ndangui, mahyoni go gue'a dri 'begohu. 12 Ngue'a nu'a té'o ri 'fiexasebya, 'mefa
i@ uarant'ets'i, pe nu'a té'o hingra 'fiets'ibya, 'mefa go ma da t'e'tsua ra nsu ja ra thandi

jua.

13;Nu'ahu xahnatehwu de ra ley ne nt'ahu gyd fariseohs, 'nagya yohmihw, huecate'ihu
ngue'a ma xi dra castiga'iha! Xca co'thu ra gosthi pa hinto da yut'a ja ra hmanda Ajua,
nixi guf caths, ha nixi guf hophu to'o da yut'i.

14:Nd'ahu xahnatehw de ra ley ne nt'ahu gya fariseohw, huecate'ihu ngue'a ma xi dra
castiga'ihu! Xi gri xadihmahu ja ri nijahu ja ya thandi ya ja'i 'fiena hinte guf othu, pe
'nagyd yohmihua ngue'a guf hanbahw ya ngu ya 'bente viuda, hangue Ajua ma'na ma da
castiga'ihu.

15Nu'ahu xahnatehwu de ra ley ne ni'ahu gyé fariseohs, 'nagyd yohmihu, huecate'ihu
ngue'a ma xi dra castiga'ihu! Nu'ahu gri mahuua gri mahuni guf honhu ya ja'i pa gui
'"iutuabiha nd'a ri jamfrihg, y nu'ba ya bi gamfri'iha, nu'bé ma'na gui ts'ocuahu ya
mfeni, ne ma'na ya gé 'yenthw ja ra nidu ngu nd'a habu gri maha nehe.

16 ;Nu'ahé gui ne gui 'iuhmahu ra 'fiu, pe nixi gui paha habu gri maha nehe,
huecate'ihu ngue'a ma xi dra castiga'ihu! Ngue'a guf eithu gue 'bu 'nara ja'i da jura po
ra nija, hinte ri muui nd'a bi jura. Pe 'bu da jura po ra oro ni'a ja mbo ra nija, nu'bé ha,
guf efihet gue ri muui ni'a bi jura. 17 ;'"Nagya '"bemfenihs, ya xca 'behu ra 'fiu! ;Nda'a
ma'na ri muui, ra nija o nd'a ra oro ja mbo ra nija? Ra nija gue'a ma'na ri muui, ngue'a
ja xra japini ra oro. 18 Nehe gui efihu gue 'bu to'o da jura po ra ata hinte ri muui nd'a bi
jura. Pe nu'bu da jura por ni'a ra 'baha xa thuxa ja ra ata, nu'b# ha gui efihu gue ri muui
nu'a bi jura. 1°'Nagya 'bemfenihs, ya ma'na xcd 'behu ra 'fiu! ;Nda'a ma'na ri muui, ra
ata o nd'a ra 'baha xa thuxni ja ra ata? Ra ata gue'a ma'na ri muui ngue'a ja bri japini
ni'a ra 'baha'a. 20 Hangue nu'a té'o ri jura po ra ata, hingue hense po ra ata ri jura, nehe
ri jura po gatho nd'a ra 'baha xa thuxni nehe. 2! Ne nu'a té'o ri jura po ra nija, hingue
hense po ra nija ri jura, nehe ri jura po Ajua ngue'a nu'd ja 'behni'a. 22Nu'a té'o ri jura
po mahets'i, hingue hense po mahets'i ri jura, nehe ri jura po ra hudi Ajua ne por guese
Ajua ngue'a go gue'a ra hudi'a.

23 ;Nu'ahu xahnatehu de ra ley ne nd'ahu gya fariseohw, 'nagyd yohmihw, huecate'ihu
ngue'a ma xi dra castiga'ihu! Nu'ahé guf 'uecju 'ret'a de ra bexo pa Ajua de ni'a gul
tahu 'bu gul pahs ra zi xac'ri, o ra zi ani, o ra zi cominu. Pe hingo guf etha ni'a ma'na
mahyoni ngu manga ra ley, hinguf udihu ra hoga'mui, nixi otho ri nthecatehs, ne hinguf
gthu ni'a gui mafiha. 24 Nu'ahé gui ne gui 'fiuhmahu ra 'fiu, pe nixi guf pahu habu gri
maha nehe. Nu'ah# gui njahs ngu 'nara ja'i nti'a faxa ra t'afi pa hinda tho ya t'aca zu'ue,
pe sta zi, tut'atho ya danga zu'ue, y nixi bi za te 'be bi dut'i.

25 Nu'ahu xahnatehw de ra ley ne nd'ahu gya fariseohs, 'nagya yohmihu, huecate'ihu
ngue'a ma xi dra castiga'ihu! Gui njahu ngu ra xut'a vaso ne ra xut'a manza, xuqui hense
de thi ha nu de mbo xi rd nts'o. Njabua mbo ri mfenihu nehe hinxa nt'axi ngue'a gya
ndustehu ne gya ts'o'yohu. 26 'Nagyd godahu. Hychubu 'met'o ya ts'omfeni pa njabu
strd nt'axi'ihu ne pa da za gui 'yethu ni'a x4 hiio.

27 Nl'ahu xahnatehu de ra ley ne nii'ahu gya fariseohw, 'nagyd yohmihs, huecate'ihu
ngue'a ma xi dra castiga'ihu! Gui njahu ngu ya pantyo xi xa nt'axi de thi ne ri hnequi

mahotho, pe mbo xi rd dama nts'o. 286 Hangue nu'ah# gui njahubu nehe ngue'a gui 'fiet'a
hoja'ihu pe gui befihu ya ts'omfeni ne gyd yohmihu.

29 |NU'ahu xahnatehu de ra ley ne nii'ahu gya fariseohw, 'nagyd yohmihs, huecate'ihu
ngue'a ma xi dra castiga'thu! Guf jamasubihu ya pantyo ni'a ya 'mehni Ajua xa du, ne
guf cathe mahotho nuyd pantyo nu ma'ra ya hoja'i xa du. 30 Ne guf efthu: “Nu'bu ya
gra 'buhmahe nuya pa's, nu'bé hinsta faxhe ndu ma xitahe pa xa hyopa nd'a ya 'mehni
Ajua.” 31 Hangue nu'ah# gui mansehu gue go gue'a'ihu gya t'vhu de ni's to'o bi hyopa ya
'mehni Ajua. 32Hangue nd'a hingo bi juata ndu ri xitahs, ma go gui juadi gui 'yethubya.

33 {Nu'ah# guf njaha ngu ya qu'efia, hingui ma gui c'otha de ya danga ugui nt's ma
gui thohu ja ra nidu! 34 Ma ga pehn'aha ma'ra ya 'mehni ne ma'ra ya bamhya ne ma'ra
ya xahnate. 'Ra de gue's ma gui hyohs, nu ma'ra ma gui tsuathw ja ra pont'i, ha nu ma'ra
ma gui na'mbabih ja ri nijahs, ne hinhyaba ma gui hophst da 'mui's. 35Y njabu ma go
gui juthu nehe de nd's ya hoja'i xa tho, bi mudi co ra Abé asta ra Sacarfa ni'a mré t'a ra
Berequia. Nura Sacarfa go gue'a ga hyoha mbo ri nijaha guetbw ja ra ata. 3¢ Xi majuani
di xi'ahu gue nu'ahé ma go gui tuxhu gatho nuya thaiya.

Ra Jesu bi du rd mui po ya me Jerusale
(Lc. 13:34-35)

37 Nu'ahua me Jerusale, gui tedohu ne gui hophua y4 'mehni Ajua nd's bi pehn'ahu.
jHangu ya i'qui d4 ne ga munts'ahma'iha ngu 'nara zi eni huixa ya zi t's'ni, pe nu'ahé
hinga nehu! 38 Nu'bé nuri nguhe ma da gose. 3% Ngue'a df xi'ahu gue ya hingui ma
gui yopa hyandgaguihs asta hinga yopa pengui. Nu'b# ha, nu'ahé ma gui 'fefiha: “X4
nsunda ni'a to'o bd pehna Ajua pa da nda ja guecju.”

24

Ra Jesu bi ma gue da nhuata ra ndanija
(Mr. 13:1-2; Lc. 21:5-6)
1Nepu ra Jesu bi beni de ra ndanija, ne ya mi 'ba'fiu'a ya nxadi bi e bi zadi pa bi 'fiutuabi
gatho nuya ngu de ra ndanija. 2 Nu'b# ra Jesu bi 'fiembabi'u:
—Xi majuani di xi'ahs, gatho nuya nguya ma da nhuati ne hinda ma da gohi ni 'nara
do mafia co ma'na rd midoui.

Ya nt'udi ante rd uadi ra ximhai
(Mr. 13:3-23; Lc. 21:7-24; 17:22-24)

3 De guehni bi ma ra Jesu co ya nxadi pa ja ra t'ghe 'bo Olivo, ne ja ba huhni ra Jesu.
Nepu bi joni ya nxadi pa bi 'yamba sehe'a ne bi 'fiembi:

—Dfi ne xi gui xicje ha'mu ma da nja ni'a g ma, ne te ma nt'udi ma ga hanthe pa ga
pahe gue ya ma gui yopa penguiua ma'na'qui, ne pa ga pahe ha'mu ré uadi ra ximhai.

4Nu'b# ra Jesu bi datuabi ne bi 'fiembi:

—Jamasuhu oto sti ma da hya'ahu. > Ngue'a ma da 'fiehe ndunthi ni'a to'o di fia de
ma thuhu ne di efi's: “Nugui go dré Cristo bd pencagui Ajua pa ga nda.” Y njabu ma da
hyat'a ndunthi ya ja'i. ¢ Nehe ma gui 'yedehu da hma de ya tuhni nt'u ya ja, ne ni'a
hingui jatho. Pe nu'ahé osti ma da du ri muihu, ngue'a pe'tsi te da njabu. Pe hingo gue'a
rd uadi ra ximhai ngue'a ri 'betho ma'ra te da nja. 7 Ngue'a ma da ntuhna ya hnini co
ma'ra ya hnini. Ma da nja ra danga thuhu ne ya danga hfieni, ne ma da nja ya mbimhai
haburaza. 8Y gatho nuya dumuiya, guehya ya mudi ugui.

9 Nd'w hingyd gamfri ma da gu'ahu da nap'ahu o da hyo'ahs, ne toraza da utsa'ihu
ngue'a xca camfriguihu. 10 Ha nuya pa's ndunthi ma da 'bedi ya jamfri, ne ma da 'futsa
'na ngu ma'na, ne ndunthi ma da da ya miqu'eiui. 1 Y ma da 'mu ndunthi ya hyate badj,
da 'fiena gue go xud mehna Ajua, ne ma da hyat'a ndunthi ya ja'i. 12 Ndunthi ya ja'i ma
da 'bedi ra hmate ngue'a ma'na xi ma da ndangui ra ts'oqui gatho ja ra ximhai. 13Pe nu'a
té'o hinda 'uegue de Ajua, ni'a go gue'a ma da mpehe. 4 Ma da nt'ede ra noya gue ra

Nda de mahets'i ma da 'fiehe pa da nda. Nund ma da nt'ede ja gatho rd nguni ra ximhai
pa njabu da 'yede gatho ya ja'i de gatho ya hnini. Nepu de gue'a ja di uadi ra ximhai.

15 Ra Dafie nd'a mrd 'mehni Ajua bi 'yofo de nu'a ra ts'ot'st'e ma da nja mbo ja
ra ndanija de Jerusale pa da nts'onga ra ndanija. —Nu'a té'o da hiie'ta nuna t'ofona
mahyoni da badi x4 hiio te ma.— Ha nu xcri hyanthu da t'st'a njaba mbo ra ndanija,
nu'b& njabu gui pahu gue ya bi zg ra ora. 16 Nu'bié nu'ahu me Judeahw, ma gui 'bathu gri
maha ja ya t'ghe. 17Y 'bu gri 'yohw ja ré patio ri nguhu, oxqui ma gui cathu 'met'o pa te
gui hfiaxhu, ngue'a mahyoni gui dama maha. 18 'Bu gri 'yohu ra 'befi ja ya huahi, oxqui
penjt ja ri nguhu pa gui hiiaxa ri hehu. 1° Huecazite nd'a ya 'behiia di da'thi ne dya nzu
nuya pa's. 20'Yaphu Ajua gue nti'a ra pa xcri 'baths, hindi ta ya tse nixi dra pa dega tsaya.
21Ngue'a nuya pa's ma da nja ndunthi ya ts'othogui ni's hinhya'mu xa hnequi desde bi
mudi ra ximhai, ne nixi hinda ma da yopa nja ma'na'qui. 22 Ajua ma da 'yet'e pa hinda
njabu ndunthi ya pa, ngue'a nu'bu da njabu ndunthi ya pa, nu'bé da du gatho. Pe po ra
ngue ya gamfri, Ajua ma da 'yet'e pa da thogui 'bestho ni'a ya pa dega ts'othogui.

23 Nu'bu 'na to'o da 'fiefi'ahu gue nuua ja 'bucua ra Cristo nii'abd pehna Ajua pa danda,
o bi 'bui ringuehni, oxqui ma gui camfribihu. 24 Ngue'a ma da 'mui 'raya ja'i da 'fiena gue
go di gue'u ra Cristo nti'a bd pehna Ajua pa da nda, ne ma da 'mu ma'ra ya hyate badi.
NG'é ma da 'fiudi ndunthi ya danga nt'udi ne da 'yet'a ya t'et'e 'fiena xi majuani pa da
hyat'ayaja'i, ne da nehma'a da hyat'a ya gamfri nehe. 25 Ya st 'bet'o'ihu ra noya de nti'a
ma da nja, hangue osti ma da tha'ahu. 26 Hangue 'bu da t'efi'ahu gue ra Cristo bi 'bui ja
ra mbonthi, oxqui ma gui mahani. O 'bu da t'efi'ahu: “Ndi b4 ehu ja 'bucua mbo ra ngu”,
oxqui ma gui camfribihu. 27 Ngue'a nurd yo'niehe Ni'a To'o bi e bi Nja'i xcrd thamfrihu
da dama zghg ne da hnequi gatho ja ra ximhai nja ngu 'nara huei ri yot'a mbexhyadi ne
asta yuhyadi. 28 Nuya pa's ma da nja ngu ya pada ri munts'i habu 'beni nd'a te xa du.

Ra Jesu bi ma hanja ma da yopa mengui ja ra ximhai
(Mr. 13:24-37; Lc. 21:25-33; 17:26-30, 34-36)

29 Ngu da thogui nuya pa'a dega ts'othogui, 'bestho ma da 'mexuui ra hyadi, ne ra
zana hinda ma da yot'i. Ya tse ma da dagui de mahets'i, y mahets'i ma da huat'i nts'edi.
30 Nepu ma da hnequi 'nara nt'udi nuni mahets'i de réd yo'fiehe Ni'a To'o bi e bi Nja'i, ne
gatho ya ja'i de ra ximhai ma da nzoni nu stf hyandi da zghg, nu sta 'fiehe ja 'nara guui
con gatho rd ts'edi ne co rd nsunda pa da e da nda. 3 Ma da nt'ede 'nara trompeta, nepu
Nt'a To'o bi e bi Nja'i ma da mehna ya enxe gatho ja ra nguni ra ximhai pa da munts'a
gatho nt'a xa huahni'a.

32'Yghu nuna ra 'bede de ra igo: Nu xcri hyanthu gue ya ja ya 'roho ne ya ja ya xi,
nu'b& gui pahu gue ya ma da zehe ya pa dega pahyadi. 33 Hangue nu xcr{ hyanthu da nja
gatho ngu nu'a di xi'ahu, pahu gue Ni'a To'o bi e bi Nja'i ya ma dua yopa pengui. 34 Xi
majuani di xi'ahu gue gatho nuya ma da mudi da nja ante da du nuya ja'i 'buibya ja ra
ximhai. 35